
မတ်လ ၂၀၁၉ ခုနှစ် အတွဲ (၄) အမှတ် (၃)မြန်မာနိုင်ငံ ကက်သလစ်ဆရာတော်ကြီးများ အဖွဲ့ချုပ်မှ လစဉ်ထုတ်ဝေသည်

ယနေ့တွင် သင်တို့သည် 

ကိုယ်တော်ရှင်၏ အသံကို 

ကြားပါလျှင် သင်တို့၏ 

နှလုံးများကို တင်းမာ၍ 

မထားကြလေနှင့်။

ဆာလံကျမ်း ၉၅း၈

အာရပ်စော်ဘွားများ ပြည်ထောင်စု (ယူအေအီး) နိုင်ငံသို့  ရောက်ရှိခဲ့သော 
ပုပ်ရဟန်းမင်းကြီး ဖရန်စစ် အရှင်သူမြတ်၏ သမိုင်းဝင် သိုးထိန်းခရီးစဉ်

၁၁၇ ကြိမ်မြောက် ညောင်လေးပင်မြို့ လုဒ် မယ်တော်သခင်ပွဲတော်ကြီးအား ၂၀၁၉ ခုနှစ် ဖေဖေါ်ဝါရီလ ၁ ရက်နေ့တွင် အလံတင် 
ဖြင်းဖြင့် စတင်ကာ ၉ ရက်နေ့ ည ၁၀း၃၀ နာရီတွင် ကျေးဇူးတင်မစ္ဆားတရားတော်မြတ်ပူဇော်ပြီး အလံချကာ ပိတ်သိမ်းခဲ့သည်။
ယခင်နှစ်များကဲ့သို့ပင် ဘုရားဖူး ညီအစ်ကို မောင်နှများ သဒ္ဓါကြည်ညိုစွာဖြင့် စည်ကားသိုက်မြိုက်စွာ ပါဝင် ကျင်းပခဲ့ကြသည်။



အတွဲ (၄) အမှတ် (၃)

မတ်လ၊ ၂၀၁၉ ခုနှစ်

ထုတ်ဝေခွင့်အမှတ်
၀၁၇၂၅

နာယက
ဆရာတော် ပီတာလွီစ် ကျာခူ

အယ်ဒီတာချုပ်နှင့်ထုတ်ဝေသူ
ဖာသာရ် မာရီယာနို စိုးနိုင်

အယ်ဒီတာအဖွဲ့ဝင်များ
ဖာသာရ် ဂျိမ်းဘရန်ဂျာ၊ ဖာသာရ် စောလောရင်းစ်၊ 

ဖာသာရ် ဝီလျံစိုး၊ ဖာသာရ် သြဂုတ်စတင်းရွှေ

ဒီဇိုင်းဖွဲ့စည်းပုံ
ဖါသာရ် စိုးနိုင် ၊ ရိုစ့်မေရီ

အတိုင်ပင်ခံများ
CBCM အထွေထွေအတွင်းရေးမှူး၊ 

ငြိမ်းချမ်းရေးနှင့် တရားမျှတရေးကော်မရှင်၊ 
ကက်သလစ်ရှေ့နေများအဖွဲ့။

ဖြန့်ချီရေးတာဝန်ခံများ
သာသနာ (၁၆)ခု နှင့် သူတော်စင်ဂိုဏ်းများမှ 

လူထုဆက်သွယ်ရေးတာဝန်ခံများ

ပုံနှိပ်တိုက်
စိန်ဇေးဗီးယားပုံနှိပ်တိုက် (၀၀၂၆၂)

အမှတ်(၂၇)ဖဆပလရပ်ကွက်၊ ဂျိုးဖြူလမ်း
မင်္ဂလာတောင်ညွန့်မြို့နယ်၊ ရန်ကုန်။

ငွေလွှဲရန်
ရိုးမဘဏ်နှင့် ကမ္ဘောဇဘဏ် မြေနီကုန်း၊ ရန်ကုန်။
နော်မြတ်နှင်းထွေး (၁၄/ဟသတ(နိုင်)၂၄၆၀၉၅

ဆက်သွယ်ရန်
CBCM Herald သတင်းစာရုံးခန်း

မြန်မာနိုင်ငံကက်သလစ်ဆရာတော်ကြီးများကျောင်း
၂၉၂(က)၊ ပြည်လမ်း၊ စမ်းချောင်း၊ ရန်ကုန်

ဖုန်း ၀၁ ၅၂၅၈၀၈ (ရုံးဖွင့်ချိန်များသာ)

cbcmosc@gmail.com

လူတိုင်းအတွက် သန့်ရှင်းမြင့်မြတ်ခြင်း
 သန့်ရှင်းမြင့်မြတ်ခြင်းဆိုသည့်အရာသည် လူတိုင်းအတွက် ဖြစ်ကြောင်း၊ လူတိုင်း 
ရဟန္တာဖြစ်နိုင်သည့်အတွက် ဖြစ်နိုင်ရန်ကြိုးစားကြရမည် ဖြစ်ကြောင်း ပုပ်ရဟန်းမင်းကြီး 
ဖရန်စစ်က ၂၀၁၈ ခု မတ်လ ၁၉ ရက် ရှင်ဂျိုးဇက် ပွဲနေ့တွင် စာချွန်တော် တစ်စောင် ထုတ် 
ပြန်ကာ နှိုးဆော်ခဲ့သည်။

 "ပျော်ရွှင်ဝမ်းမြောက်ကြလော့" (Gaudete et Exsultate) ဟု အမည်ပေးထား 
သော စာချွန်တော်တွင် ပုပ်ရဟန်းမင်းကြီးက ခရစ်ယာန်အသက်တာ၏ သန့်ရှင်းမြင့်မြတ် 
ခြင်းအကြောင်းကို မီးမောင်းထိုးပြသည်။ ရုပ်ဝါဒလွှမ်းမိုးပြီး လောကီရေးရာများကိုသာ အာ 
ရုံထားနေကြသော ခေတ်အချိန်အခါတွင် သန့်ရှင်းမြင့်မြတ်သော အသက်တာကို နေထိုင် 
ရန် တိုက်တွန်းခြင်းသည် ပုပ်ရဟန်းမင်းကြီး၏ ရဲတင်းသော လုပ်ဆောင်ချက်ဖြစ်သည်။ 
"ဘုရားသခင်သည် ကျွန်ုပ်တို့အား ရဟန္တာများ ဖြစ်ရန် အလိုရှိတော်မူသည်၊ ထို့ကြောင့် 
အနှစ်သာရ ကင်းမဲ့သောအရာများ၌ လည်းကောင်း အေးတိအေးစက် ရှင်သန်ခြင်း၌လည်း 
ကောင်း ကျောက်ချမထားမကြပါနှင့်" ဟု အဖွင့်စာပိုဒ်တွင် နှိုးဆော်ထားသည်။

 ကျွန်ုပ်တို့နေ့စဉ်တွေ့ဆုံနေရသူများထဲတွင်လည်း ရဟန္တာများရှိနေသည်။ လူသား 
တိုင်းသည် မိမိတို့ရှင်သန်နေထိုင်ရသည့် အသက်တာအလျောက် သန့်ရှင်းမြင့်မြတ်ခြင်းကို 
ရယူနိုင်သည့် နည်းလမ်းများစွာ ရှိသည်။ မတူညီသော ဘဝပုံစံများ၌ မတူညီသော ကျင့် 
စဉ်များကျင့်ဆောက်တည်ကာ တူညီသော သန့်ရှင်းမြင့်မြတ်ခြင်းကို ရယူနိုင်ကြောင်းကို 
လူမှုဘဝ အလွှာမျိုးစုံမှ ရဟန္တာများအား နမူနာပေးကာ ပုပ်ရဟန်းမင်းကြီးက ဖိတ်ခေါ်သည်။

 မျက်မောက်ခေတ်အချိန်အခါတွင် သန့်ရှင်းမြင့်မြတ်ခြင်းကို ဟန့်တားထားသော 
အရာများမှာ မိမိ၏ အတွေးအမြင်ကိုသာ အမှန်ဟု မှတ်ယူကာ လူတတ်ကြီးလုပ်ချင်သည့် 
စိတ်နှင့် မိမိအစွမ်းကိုသာ အထင်ကြီးပြီး ဘုရားသခင်အား လျစ်လျူရှုခြင်းတို့ ဖြစ်သည်။ 
ထိုစိတ်ထားများက ခရစ်တော်၏ တရားတော်ကို တန်ဘိုးမထားဘဲ ယုံကြည်ခြင်းဆိုသည် 
မှာ မိမိကိုယ်တိုင် ရှာဖွေရယူနိုင်သည့်အရာဟု မှတ်ယူသောကြောင့် ဘုရားသခင်၏ ကျေး 
ဇူးတော်နှင့်ကင်းကွာစေသည်။ မိမိကိုယ်တိုင် ရွေးချယ်သော နည်းဥပဒေများကိုသာ အမှန် 
ဟု ယူဆကာ အသင်းတော်၏ လမ်းညွှန်သွန်သင်ချက်များကိုလည်း ပျက်ရယ်ပြုသည်။

 ပုပ်ရဟန်းမင်းကြီးက သန့်ရှင်းမြင့်မြတ်ခြင်းကို ရယူနိုင်မည့် လမ်းစဉ်မှာ မင်္ဂလာ 
တရားများ ဖြစ်ကြောင်း စာချွန်တော်၏ အဓိက သွန်သင်ချက်အဖြစ်  မီးမောင်းထိုးပြ 
ထားသည်။ သန့်ရှင်းမြင့်မြတ်သော အသက်တာ ဆိုသည်မှာ မင်္ဂလာတရား အတိုင်း ကျင့် 
ကြံနေထိုင်ခြင်း ဖြစ်သကဲ့သို့ ထိုတရားတော်တို့သည် ခရစ်တော်ပင်ဖြစ်သည်ဟု ဆိုနိုင် 
သည်။ ကောင်းသော ခရစ်ယာန် တစ်ဦးအဖြစ် မည်ကဲ့သို့ ကျင့်ကြံ နေထိုင်ရပါမည်နည်း 
ဟု မေးလာလျှင် မင်္ဂလာတရားကိုသာ ညွှန်ပြရမည်။ ထို မင်္ဂလာတရားသည် ခရစ်ယာန် 
တို့၏ သက်သေခံ ကဒ်ပြားဖြစ်သည်။ ခရစ်ယာန်များအား ခရစ်တော်နှင့် ပိုမို တူစေမည်။ 
ထို့ကြောင့် အတွင်းစိတ်၌ ဆင်းရဲခြင်း၊ သိမ်မွေ့ နူးညံခြင်း၊ ဖြောင့်မတ်ခြင်း တရားကို ဆာ 
လောင်ခြင်း၊ သနားကြင်နာခြင်း၊ ငြိမ်းချမ်းခြင်းကို ဖေါ်ဆောင်ခြင်း၊ နှလုံးသားဖြူစင်ခြင်း 
စသည်တို့ကို မိမိတို့၏ နေ့စဉ်အသက်တာတွင် ကျင့်ကြံနေထိုင်ကြခြင်းဖြင့် သန့်ရှင်းမြင့် 
မြတ်သော အသက်တာကို ရယူကြရမည်ဖြစ်သည်။  

သင်သည် ဆက်ကပ်အပ်နှံထားသော သူတော်စင် အသက်တာသို့ ခေါ်တော်မူ ခြင်းခံရသူ 
ဖြစ်ပါလျှင် သင်၏ အသက်တာကို ပျော်ရွှင်စွာ အပ်နှံဆက်ကပ်ကာ သန့်ရှင်းပါ။

သင်သည် ထိမ်မြားထားသောအိမ်ထောင်သည်ဖြစ်ပါလျှင် ခရစ်တော်သည် သာသနာတော် 
အပေါ်ထားသော မေတ္တာမျိုးဖြင့် သင်၏ အိမ်ထောင်ဖက်အား ချစ်မြတ်နိုးကာ သန့်ရှင်းပါ။

သင်သည် စားဝတ်နေရေးအတွက် အလုပ် လုပ်ကိုင်နေရပါလျှင် ဂုဏ်သိက္ခာ နှင့် ကျွမ်း 
ကျင်မှုတို့ဖြင့် ညီအစ်မောင်နှမများအကျိုးသယ်ပိုးရင်း သန့်ရှင်းပါ။

သင်သည် မိဘ၊ အဖိုးအဖွား ဖြစ်ပါလျှင် ငယ်ရွယ်သူလေးများအား ခရစ်တော် နောက် 
လိုက်တတ်ရန်သင်ကြားပေးရင်း သန့်ရှင်းပါ။

သင်သည် အာဏာရှိသူဖြစ်ပါလျှင် ကိုယ်ကျိုးရှာခြင်းကို စွန့်ကာ အများကောင်းကျိုး လုပ် 
ဆောင်ရင်း သန့်ရှင်းပါ။

 ပုပ်ရဟန်းမင်းကြီးက သန့်ရှင်းမြင့်မြတ်သော အသက်တာသည် လူတိုင်းအတွက် 
ဖြစ်သည်ဟု သွန်သင်ကာ ယနေ့ခေတ်ကာလအချိန်တွင် ထိုအသက်တာကို ရယူရှင်သန် 
နေထိုင်နိုင်ရန် နည်းလမ်းပေးခဲ့သည်။ ထိုနည်းလမ်းမှာ ပျော်ရွှင်သောစိတ်ထား၊ အဆိုး အ 
ကောင်းအမှားအမှန် ခွဲခြားတတ်သော ကျင့်စဉ်နှင့် အဆက်မပြတ်ဆုတောင်းခြင်း တို့ ဖြစ် 
သည်။ လူတိုင်းသည် ဝိညာဉ်ရေး တိုက်ပွဲကို ဆင်နွှဲနေကြရသည်။ ထိုတိုက်ပွဲအတွက် 
အစဉ် နိုးကြားနေပြီး သတိရှိကြဖို့လည်း လိုအပ်သည်။ 

 လောက၏ စိန်ခေါ်မှုများအား ရင် ဆိုင်ရင်း ကောင်းကင်အသက်တာကို အစဉ် 
မျက်မောက်ပြုကာ သန့်ရှင်းမြင့်မြတ်သော အသက်တာကို အစဉ်မပြတ် ဆုတောင်းခြင်းဖြင့် 
နေထိုင်ရှင်သန်ကြပါစို့။



အတွဲ (၄) အမှတ် (၃) မတ်လ၊ ၂၀၁၉ ခုနှစ်

ပုပ်ရဟန်းမင်းကြီးဖရန်စစ် အရှင်သူမြတ်၏ ဗုဒ္ဓဟူးနေ့ လူထုပရိသတ်သွန်သင်ချက်

 ပုပ်ရဟန်းမင်းကြီးဖရန်စစ်အရှင်သူမြတ်က အပတ် 
စဉ် ဗုဒ္ဓဟူးနေ့တိုင်းမှာ လူထုပရိသတ်အား နှုတ်ခွန်းဆက်ကာ 
ခရစ်ယာန်အယူဝါဒဆိုင်ရာ ဘုရားစကား သင်ကြားပို့ချပေး 
နေပါတယ်။ အရှင်သူမြတ်ရဲ့ သင်ကြားခြင်းဟာ ခေါင်းစဉ် 
တစ်ခုတစ်ခုထဲကိုသာ ရွေးနှုတ်ပြီး အချိန်အခါနဲ့ ဆီလျော်စွာ 
ဝေမျှ အလင်းပေးပါတယ်။ အရင် ရက်သတ္တပတ်တွေမှာ     
ပ ညတ်တောတ်ရားများအကြောင်း၊  သခင်ယေဇူးကိုယ်တော်
တိုင် သင်ကြားပေးခဲ့တဲ့ ကောင်းကင်ဘုံ၌ မေတ္တာအကြောင်း 
သွန်သင်ပို့ချ ပေးခဲ့ပါတယ်။ ဇန်နဝါရီလ ၂၂ ရက်က နေ ၂၇ 
ရက်နေ့အထိ ပနားမားမှာ ကျင်းပပြုလုပ်ခဲ့တဲ့ ကမ္ဘာ့ လူငယ် 
များနေ့ ပွဲတော်ကြီးမှာလည်း အရှင်သူမြတ်က သွားရောက် 
ပါဝင်ခဲ့ပါသေးတယ်။ လူငယ်ပွဲတော်ကြီး ပြီးတဲ့ နောက် 
မကြာခင်မှာပဲ အရှင်သူမြတ်က အာရေးဘီယဒေသသို့ သိုး 
ထိန်းခရီးစဉ်ကို ဖေဖေါ်ဝါရီလ ၃ ရက်မှ ၅ ရက်ထိ ဒေသစာရီ 
ကြွချီတော်မူခဲ့ပါတယ်။ ဖေဖေါ်ဝါရီလ ၆ ရက်နေ့ အပတ်စဉ် 
ဗုဒ္ဓဟူးနေ့ လူထုပရိသတ်အားဘုရားစကားသွန်သင်ခြင်းအ
စီစဉ်မှာအရှင်သူမြတ်ကမိမိရဲ့ အာရေးဘီယဒေသ သိုးထိန်း 
ခရီးစဉ် အကြောင်းကိုအောက်ပါအတိုင်းဝေမျှ အလင်းပေး 
သွားခဲ့ခြင်း ဖြစ်ပါတယ်။ 

“ချစ်လှစွာသောညီအစ်ကိုမောင်နှမ အပေါင်းတို့ . . 

 လွန်ခဲ့တဲ့ ရက် အနည်းငယ်ကအာရေးဘီယဒေသ
ကိုသိုးထိန်းခရီးစဉ် အဖြစ် သွားရောက်ခဲ့ပါတယ်။ အချိန် 
ကာလအားဖြင့် တိုတောင်းခဲ့ပေမဲ့ အရေးကြီးတဲ့ ခရီးစဉ် 
တစ်ခု ဖြစ်ခဲ့ပါတယ်။ ၂၀၁၇ ခုနှစ်တုန်းကအီဂျစ်ခရီးစဉ် Al-
Azhar တက္ကသိုလ်မှာ ခရစ်ယာန်ဘာသာနှင့် မွတ်ဆလင် 
ဘာသာ နှစ်ခုအကြားဆွေးနွေးဖလှယ်ခြင်းတွေ ပြုခဲ့ကာလူ 
သားအခြေခံသော လူ့ဘောင်ကမ္ဘာမှာ ငြိမ်းချမ်းရေးဖော် 
ဆောင်ခြင်းနဲ့ ပတ်သက်ပြီးသမိုင်းစာမျက်နှာ အသစ်ကိုရေး
ထိုးခဲ့စဉ်ကတည်းကအာရေးဘီယခရီးစဉ်ကိုထည့်သွင်းခဲ့ပါ
တယ်။ အာရေးဘီယကျွန်းဆွယ်ကိုပထမဆုံးခြေချ လည် 
ပတ်ခဲ့တဲ့ ပုပ်ရဟန်းမင်းကြီးအဖြစ် သမိုင်းလည်း ဝင်ခဲ့ပါ 
တယ်။ တိုက်ဆိုင်တယ်လို့ပဲဆိုရမလား။ လွန်ခဲ့တဲ့ နှစ်ပေါင်း 
(၈၀၀) လောက်တုန်းကရဟန္တာ ဖရန်စစ်ကအီဂျစ်ဘုရင်ထံ
သွားရောက်လည်ပတ်ကာ ငြိမ်းချမ်းရေးအတွက် ကြိုးပမ်းခဲ့ 
ပါတယ်။ ယခုအခါမှာရဟန္တာ ဖရန်စစ် ဘွဲ့အမည် ခံယူထား 
တဲ့ကျွန်ုပ်ကို ဘုရားသခင်ကသွားရောက်လည်ပတ်ဖို့ စီစဉ် 
ပေးခဲ့တာကတော့ ထူးခြားတဲ့ ဘုရားအလိုတော်ပဲ ဖြစ်မှာပါ။ 
ရဟန္တာ ဖရန်စစ်အကြောင်းကိုလည်း ဒီခရီးစဉ်အတွင်းမှာ 
ကျွန်ုပ်မကြာခဏတွေးနေခဲ့မိတယ်။ ဒါဟာ ကျွန်ုပ်ရင်ထဲမှာ 
ရှိတဲ့ ဘုရားသခင်ရဲ့ မေတ္တာတော်နှင့် ဧဝံဂေလိ သမ္မာတရား 
ကိုဆောင်ကျဉ်းပေးဖို့ အထောက်အကူ ဖြစ်စေခဲ့တယ်။ 
ကျွန်ုပ် ရင်ထဲမှာ ခရစ်တော်ရဲ့တရားနှင့် သားသမီးတွေအ 
တွက် ပို့သပေးတဲ့ ဆုတောင်းမေတ္တာတွေနှင့် ပြည့်နှက်နေ 
ခဲ့ပါတယ်။ အထူးသဖြင့် ဆင်းရဲသားတွေ၊ မတရားမှုတွေ၊ 
စစ်မက်တွေကြောင့် ဘဝပျက်နေကြရတဲ့ မြေစာပင် ဓါးစာခံ 
သားသမီးတွေအတွက် ဆုတောင်းနေခဲ့တယ်။ ပြီးတော့ 
ခရစ်ယာန်နဲ့ အစ္စလာမ် ဘာသာနှစ်ခုအကြား နှီးနှောဖလှယ် 
ဆွေးနွေးခြင်းအာဖြင့် ယနေ့ကမ္ဘာကြီးမှာ ငြိမ်းချမ်းခြင်းဖော် 
ဆောင်ရေးအတွက် အရေးပါတဲ့ ဆုံးဖြတ်ချက်တစ်ခု ဖြစ် 
လာဖို့ အတွက်လည်းဆုတောင်းခဲ့ပါတယ်။ 

 ကျွန်ုပ်ရဲ့ သိုးထိန်းခရီးစဉ်ကိုလှိုက်လှိုက်လှဲလှဲခရီး
ဦးကြိုပြုပြီး ကြိုဆိုခဲ့ကြတဲ့  အာရေးဘီယသမ္မတ၊ ဒုသမ္မတ 
နှင့် အတူ တာဝန်ရှိ လူကြီးများအားလုံးကို ရိုးသားစွာအထူး 
ကျေးဇူးတင်ပါတယ်။ အာရပ်ဒေသဟာလွန်ခဲ့တဲ့ ဆယ်စုနှစ် 
များနဲ့ မတူဘဲထူးခြားပြောင်းလဲတိုးတက်မှုတွေ ရှိနေခဲ့ပါပြီ။ 
အရှေ့နိုင်ငံများနှင့် အနောက်နိုင်ငံများဆုံဆည်းရာအချက်
ချာကျတဲ့ ဒေသဖြစ်လာပြီး လူမျိုးပေါင်းစုံ၊ ဘာသာပေါင်း 

စုံမှီတင်းနေထိုင်တဲ့ အိုအေစစ် နိုင်ငံတစ်ခုပါပဲ။ ဒီအတွက် 
ကြောင့် အချင်းချင်းဆုံဆည်း နှီးနှောဖလှယ်နိုင်တဲ့ သင့် 
လျော်လှတဲ့ ဒေသတစ်ခုလည်း ဖြစ်လာပါတယ်။ ဆက်လက် 
ပြီး၊ ကက်သလစ် ဘာသာတူသားသမီးများနဲ့ တွေ့ဆုံနိုင် 
အောင် စီစဉ်ပေးခဲ့တဲ့ အာရေးဘီယတောင်ပိုင်းရဟန်းမင်း 
ကြီးကိုယ်စားလှယ်တော် ဆရာတော်ကြီးပေါလ် ဟင်ဒါကို 
လည်း ရင်ထဲမှ ကျေးဇူးတင်ကြောင်း ပြောချင်ပါတယ်။ 
အာရပ်ဒေသမှာခရစ်ယာန် ယုံကြည်ခြင်းဆက်လက်တည်တံ့ 
ရှင်သန်စေခဲ့တဲ့ ကျွန်ုပ်ရဲ့ ညီအစ်ကိုရဟန်းတော်များ၊ သစ္စာ 
သုံးပါးခသူံတောစ်ငမ်ျားနငှ့် ဘာသာဝင်သားသမီးအယောက်
စီတိုင်းကိုကျေးဇူးတင်ပါတယ်။

 အာရေးဘီယသာသနာမှ ပထမဆုံးရဟန်းဖြစ်တဲ့ 
အသက်ကိုးဆယ်အရွယ် ဘုန်းတော်ကြီးတစ်ပါးနှင့်လည်း 
ကျွန်ုပ်ဆုံတွေ့ခွင့်ရခဲ့တယ်။ သူကခရစ်ယာန်ကျောင်းတွေ၊ 
အဖွဲ့စည်းတွေ အများကြီး တည်ထောင်ခဲ့သူလည်းဖြစ်ပါ 
တယ်။ ဘုန်းတော်ကြီးက ဝှီးချဲလ်ပေါ်မှာ ထိုင်ပြီးမျက်စိ 
ကွယ်နေခဲ့ပေမဲ့ သူ့ရဲ့ အပြုံးကတော့ မကွယ်ပျောက်ဘဲထင် 
ရှားပေါ်လွင် လို့နေဆဲပါ။ နောက်ထပ် အသက်ကိုးဆယ် 
အရွယ် ဘုန်းကြီးတစ်ပါးကတော့ လမ်းကောင်းကောင်း 
လျှောက်နိုင်တယ်။ သာသနာ အလုပ်တွေ လုပ်နိုင်သေး 
တယ်။ တကယ်ကိုချီးကျူးစရာပဲ။ တခြားသောခရစ်ယာန် 
ဂုဏိ်းခွဲညအီစကိုများနငှ့် လည်းဆံဆုည်းခွင်ရ့ခဲတ့ာကလည်း 
ကျွန်ုပ်အတွက်တော့ ကျေးဇူးတော်ပါပဲ။

 တွေ့ဆုံခြင်းတွေ ပြီးတော့ Al-Azharမူဆလင် 
တက္ကသိုလ်မှ Grand Imanနှင့်အတူ ကျွန်ုပ် လက်မှတ်ရေး 
ထိုးခဲ့တဲ့ “လူသားချင်းညီရင်းအကိုပမာ” စာချွန်တော်ထဲက
အတိုင်းသဘောတူညီမှုတစ်ရပ်ကိုအတူတကွ ဖော်ထုတ်ခဲ့ 
ကြပါတယ်။ အမျိုးသား၊ အမျိုးသမီးလူတိုင်းလူတိုင်းရဲ့ တူ 
ညီတဲ့ ခေါ်တော်မူခြင်းတစ်ခုကဘုရားသခင်ရဲ့ သားသမီး 
တွေ ဖြစ်သည့်အလျောက် ကျွန်ုပ်တို့ အချင်းချင်းကလည်း
ညီရင်းအကိုပမာမောင်နှမတွေ ဖြစ်တယ်ဆိုတာပါပဲ။ လူ 
သားချင်းအကြမ်းဖက် ကိစ္စ ဟူသမျှကို ကျွန်ုပ်တို့အတူဆန့် 
ကျင် ရှုပ်ချပါတယ်။ ဘာသာရေးကိုခုတုံလုပ်ပြီးအကြမ်းဖက် 
ခြင်းများကိုဆန့်ကျင်ကာကမ္ဘာကြီးမှာစစ်မှန်တဲ့ ငြိမ်းချမ်းခြင်း 
တန်ဖိုးတွေ စိမ့်ဝင်ပျံ့နှံ့စေဖို့ အတူလက်တွဲရမှာပဲ ဖြစ်ပါ 
တယ်။ ဒီစာချွန်တော်ကိုလည်း နိုင်ငံတကာတက္ကသိုလ်အသီး 
သီးနှင့် ကျောင်းတွေမှာလေ့လာဆွေးနွေးကြဖို့ အားပေးချင် 
ပါတယ်။ ဒီစာချွန်တော်ကိုဖတ်ပါ။ သိအောင်လုပ်ပါ။ ဘာလို့ 
လဲဆိုတော့ ဒီစာချွန်တော်ကလူသားအချင်းချင်းညီအစ်ကိုေ

မာင်နှမလိုနေထိုင်ဆက်ဆံတတ်ရန် အထောက်အကူပြုပါ 
လိမ့်မယ်။ 

 တချို့နေရာတွေမှာခရစ်ယာန်နှင့် မွတ်ဆလင်နိုင်
ငံတွေအကြားတင်းမာမှုတွေ ရှိနေတာကိုလည်း ဝမ်းနည်းစွာ 
တွေ့မြင်နေရပါတယ်။ ဘာသာတရားကအငြင်းပွားစရာ၊ အ 
ကြမ်းဖက်စရာတစ်ခုမဖြစ်သင့်ပါဘူး။ တစ်ဦးကိုတစ်ဦးအပြန် 
အလှန် လေးစားစွာဆက်ဆံပြီးညှိယူဆွေးနွေးနိုင်မှသာလျှင် 
ဘာသာနှစ်ခုအကြား ငြိမ်းချမ်းစွာ လက်တွဲနိုင်ပါလိမ့်မယ်။ 
တစ်ဆက်ထဲမှာပဲ ခေတ်ရေစီးကြောင်းနှင့်အတူ ပြောင်းလဲ 
လာတဲ့ ရိုးရာယဉ်ကျေးမှုအမျိုးမျိုးကြားမှာလူ့ကျင့်ဝတ်နီတိ
တရားနှင့် တန်ဖိုးတွေကိုဒီဘာသာတရားနှစ်ခုကဆက်လက်
ထိန်းသိမ်းထားတာကို တွေ့ရတာကလည်း ဝမ်းသာစရာ 
အချက်ပါပဲ။ ဥပမာ - အသက်ကိုတန်ဖိုးထားခြင်း၊ မိသားစုကို 
မြတ်နိုးခြင်း၊ ဘာသာတရားစိတ်ဓါတ်၊ သက်ကြီးရွယ်အိုများ
ကိုလေးစားခြင်း၊ လူငယ်များရဲ့ ပညာရေးကို စိတ်ဝင်စားခြင်း 
စတဲ့ အချက်တွေမှာ ကြိုးပမ်းရပ်တည်နေတာကိုတွေ့မြင်ရ
ပါတယ်။

 ခရစ်ယာန်ဘာသာဝင် တစ်သိန်းကျော်လောက် 
အာရေးဘီယနိုင်ငံမှာ ရှိနေကြတယ်။ အာရှနိုင်ငံအသီးသီး 
ကနေလာရောက် အလုပ်လုပ်နေကြသူတွေလည်းရှိတယ်။ 
ကျွန်ုပ်ရဲ့ ဘာသာဝင်သိုးစုတွေနဲ့လည်း မစ္ဆားတရားတော် 
မြတ်ကို ပူဇော်ကျင်းပခဲ့ကာ မင်္ဂလာတရားတော်တွေနဲ့ 
ပတ်သက်ပြီး ဧ၀ံဂေလိသတင်းကောင်းကို ဝေမျှခွင့်ရခဲ့သည့်
အတွက်လည်းအတိုင်းမသိ ကြည်းနှုးခဲ့ရပါတယ်။ အဲ့ဒီမစ္ဆား 
တရားတော်အတွင်းမှာ ကမ္ဘာ့ငြိမ်းချမ်းရေးအတွက် ပူဇော်ခဲ့ 
တယ်။ အရှေ့အလယ်ပိုင်းဒေသတွေမှာတရားမျှတမှု နဲ့ ငိမ်း 
ချမ်းခြင်းတွေရှိဖို့ အထူးဆုတောင်းခဲ့ကြပါတယ်။ အချုပ် 
အားဖြင့် ပြောရမယ်ဆိုရင် အာရေးဘီယသိုးထိန်းခရီးစဉ်ဟာ 
ကျွန်ုပ်အတွက် ဘုရားသခင်ပေးတဲ့ အံ့သြ၀မ်းသာခြင်းတွေ 
ပြည့်နေခဲ့ပါတယ်။ ဆက်လက်ပြီး ဘုရားသခင်ရဲ့ စောင့် 
ရှောက် ပံ့ပိုးမှုကိုယုံကြည်ကာဘုရားသခင်ရဲ့ အလိုတော် 
အတိုင်း ငြိမ်းချမ်းခြင်းအသီးပွင့်များ၊ ယုံကြည်ခြင်းအသီးပွင့်
များအာရေးဘီယဒေသမှာ ဝေဆာရှင်သန်စေဖို့ အထူးဆု 
တောင်းပေးကြပါစို့ . .” ။

   (ဖေဖေါ်ဝါရီလ ၆ ရက်၊ ၂၀၁၉)

    သီကိုရှင်း

အာရေးဘီယ သိုးထိန်းခရီးစဉ်



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး4

မတ်လ၊ ၂၀၁၉ ခုနှစ်

ပုပ်ဖရန်စစ်၏ ယူအေအီး ခရီးစဉ်တွင် ကမာ့္ဘငြိမ်းချမ်းရေးနှင့် အတူယှဉ်တွဲ နေထိုင်ရေးအပေါ် 
ကြေညာချက်အား လက်မှတ်ရေးထိုးထုတ်ပြန်ခြင်း

 ၂၀၁၉ ခုနှစ် ဖေဖေါ်ဝါရီ ၅ ရက်နေ့ ပုပ်ဖရန်စစ်၏ 
အရှေ့အလယ်ပိုင်းခရီးစဉ် အဘူဒါဘီတွင် ကမ္ဘာလုံးချီသည့် 
အစည်းအဝေးကြီး၌ ရဟန်းမင်းကြီးဖရန်စစ်နှင့် Grand 
Imam Al-Azhar, Ahmed el-Tayeb တို့သည် ကမ္ဘာငြိမ်းချမ်း 
ရေးနှင့် အတူယှဉ်တွဲနေထိုင်မှုအတွက် လူသားထုတစ်ရပ်
လုံးညီအစ်ကိုမောင်နှမသဖွယ် ချစ်ကြည်နိုင်ရေးအပေါ်ကြေ 
ညာချက်အားလက်မှတ်ရေးထိုးထုတ်ပြန်ခဲ့သည်။ 

 ယုံကြည်ခြင်းအားဖြင့် ယုံကြည်သူတစ်ဦးသည် အ 
ခြားသူများအား ကူညီထောက်ပံ့ပေးရမည့်၊ ချစ်မြတ်နိုးရမည့် 
ညီအစ်ကိုမောင်နှမအဖြစ် ရှုမြင်နိုင်ရန် လမ်းပြပေးပါသည်။ 
စကြဝဋ္ဌာ၊ ဖန်ဆင်းခံသတ္တဝါများနှင့် (ဘုရား၏သနားမှု၌တန်း 
တူညီမျှမှုရှိသော) လူသားအပေါင်းအား ဖန်ဆင်းတော်မူ 
သောဘုရားသခင်အား ယုံကြည်ခြင်းမှ တစ်ဆင့် ယုံကြည်သူ 
များသည် ဖန်ဆင်းခံ သဘာဝပတ်ဝန်းကျင်နှင့် စကြဝဋ္ဌာ 
တစ်ခုလုံးအား ထိန်းသိမ်းစောင့်ရှောက်ခြင်းနှင့် လူသား 
အားလုံး အထူးသဖြင့် အဆင်းရဲဆုံး၊ အလိုအပ်ဆုံးအားကူညီ 
ပေးခြင်းဖြင့် လူသားချင်းညီအစ်ကိုမောင်နှမစိတ်ထား ပြသ 
ဖို့ ဖိတ်ခေါ်ခြင်းခံရသည်။ 

 ထိုသို့သောမွန်မြတ်သောစံနှုန်းသည် ကမ္ဘာကြီး၏ 
ပျော်ရွှင်မှု၊ ဝမ်းနည်းမှုနှင့် ပြဿနာအခက်အခဲများအားဝေမျှ 
မည့်နေရာဖြစ်သော မိတ်ဆွေ ညီအစ်ကို အသိုင်းအဝန်းတို့ 
စုဝေးတွေ့ဆုံရန်အတွက် အစပြု အချက်အနေနှင့် တည်ရှိ 
ပါသည်။ ကျွန်ုပ်တို့သည် ၎င်းတို့ကိုသိပ္ပံနှင့် နည်းပညာတိုး 
တက်မှု၊ ကုစားခြင်းပေးသောအောင်မြင်မှုများ၊ ဒစ်ဂျစ်တစ် 
ခေတ်၊ လူထုမီဒီယာနှင့် ဆက်သွယ်ရေးများအားထည့်သွင်း
စဉ်းစားခြင်းဖြင့် လုပ်ဆောင်နိုင်ခဲ့ပါသည်။ ကျွန်ုပ်တို့သည် 
လက်နက် အပြိုင်အဆိုင် တပ်ဆင်ခြင်း၊ လူမှုရေးတရားမျှတမှု 
မရှိခြင်း၊ အကျင့်ပျက် ခြစားခြင်း၊ တန်းတူညီမျှမှု မရှိခြင်း၊ 
နီတိရေးရာကျဆင်းနေခြင်း၊ အကြမ်းဖက်ဝါဒ၊ ခွဲခြားဆက် 
ဆံခြင်း၊ အစွန်းရောက်ခြင်းနှင့် အခြားသောကိစ္စအရပ်ရပ် 

ကြောင့် ကမ္ဘာအရပ်ရပ်ရှိညီအစ်ကိုမောင်နှမများ၏ ဆင်းရဲ 
ခြင်း၊ ပဋိပက္ခနှင့် နာကျင်မှု ဒုက္ခဝေဒနာအမျိုးမျိုးအပေါ်ကို
လည်းထောက်ရှု သုံးသပ်ပေးခဲ့ကြပါသည်။ 

 ညီအစ်ကိုစိတ်ထားနှင့် ပွင့်လင်းသော ဆွေးနွေးမှု 
များမှ၊ လူသားထုအားလုံးအတွက် တောက်ပသောအနာ 
ဂတ်တစ်ခုအတွက် အစစ်အမှန် မျှော်လင့်ချက်မှုအားဖော်ပြ
ခွင့်ရခဲ့သည့် အစည်းအဝေးမှ လူသားညီအစ်ကိုစိတ်ထား 
Human Fraternity ဟူသည့် စာချွန်တော်ဆိုင်ရာအတွေး 
အခေါ် ရရှိခဲ့ပါသည်။ ဤစာချွန်တော်သည် နှလုံးသားမှ လာ 
သည့် မွန်မြတ်သောစိတ်သဘောထားအား ပူးတွဲကြေညာ 
ချက် တစ်ခုဖြစ်ဖို့ရန် အလို့ငှါရိုးသားဖြောင့်မတ်ပြီး လေးနက် 
သောအတွေးများအားထည့်သွင်းဖော်ပြထားပါသည်။ ဤစာ 

ချွန်တော်သည် ဘုရားသခင်၌ ယုံကြည်ခြင်းရှိသူအပေါင်း၊ 
ညီအစ်ကိုစိတ်ထားအားလက်ခံယုံ ကြည်ကြသူအပေါင်း 
စည်းလုံးညီညွှတ်ရန်နှင့် ပူးတွဲလုပ်ဆောင်ရန် အလို့ငှါဖိတ် 
ခေါ်ထားသောစာချွန်တော် ဖြစ်ပါသည်။ ဤစာချွန်တော် 
အားဖြင့် ဘုရားသခင်၏ ကျေးဇူးတော်အားကြောင့် အနာ 
ဂတ် မျိုးဆက်သစ်များအတွက် လူသားအားလုံးသည် ညီ 
အစ်ကိုမောင်နှမများ ဖြစ်ကြသည် ဟူသောအသိတရားနှင့် 
အပြန်အလှန် လေးစားသောယဉ်ကျေးမှု အားကောင်းစေ 
မည့် လမ်းညွှန်ချက်အဖြစ် တည်ရှိရန် ရည်ရွယ်ပါသည်။

Ref: Vatican Media
ဘာသာပြန် မွန်းဆောင် 

ယူအေအီးခရီးစဉ်အတွင်း ရဟန်းမင်းကြီးဖရန်စစ်၏ အင်္ဂလိပ်ဘာသာဖြင့်ပေးသောမိန့်ခွန်း

ချစ်ခင်လေးစားရပါသော ညီအစ်ကိုမောင်နှမအပေါင်းတို့-

 ကျွန်ု ပ် အေ နနှ င့် အာ ရ ပ်ေ စာ် ဘွား များနို င် ငံ သို့  
ရဟန်းမင်းကြီး ခရီးစဉ်အဖြစ် ခေတ္တအလည်အပတ် ရောက် 
ရှိနေပါပြီ။ ခရီးစဉ်မှာအချိန်တိုသာ ဖြစ်သော်လည်း အရေးပါ 
လှပါသည်။ အဘယ့်ကြောင့်ဆိုသော်ဘာသာတရားအချင်း
ချင်းဆွေးနွေးဖလှယ်ခြင်းဖြင့် ကမ္ဘာကြီး၏ ငြိမ်းချမ်းခြင်း အ 
တွက် ရှေ့သို့ဆက်လက်၍ လက်တွဲကာ အတူတကွ ပိုမို 
မြှင့်တင်နိုင်ကြရန် သဘောတူညီမှုပြုနိုင်ခဲ့ ခြင်းသည် မှတ် 
တိုင်ကောင်းတစ်ခု ပင်ဖြစ်ပါသည်။ 

ဤ အာရေးဘီးယားကျွန်းဆွယ်မှ Sultan al-
Malik al-Kamil သို့ လွန်ခဲ့သောနှစ်ပေါင်း ၈၀၀ကျော်ခန့်တွင် 
ပထမဆုံးအဖြစ်ရောက်ရှိသူမှာ စိန်ဖရန်စစ်အာစီစီဖြစ်သည်။ 

၎င်းနောက် ယခုမှသာလျှင် ကျွန်ုပ်၏ လာရောက်ခြင်းသည် 
ကက်သလစ် အသင်းတော်အနေဖြင့်ဤမြေသို့ လာရောက် 
လည်ပတ်မှု ဒုတိယ အကြိမ်ဖြစ်သည်။ ထို့အတွက် ဖရန်စစ် 
အမည်ဖြင့် ဤခရီးစဉ်ပြုနိုင်စေရန်မှာ ဘုရားရှင်၏ အလို 
တော် အစီအမံဖြစ်မည်ဟုယုံကြည်မိပါသည်။

 ကျွန်ုပ်ကိုကြိုဆို၊ လက်ခံခဲ့ကြသော နိုင်ငံ၏ အိမ် 
ရှေ့မင်းသား၊ သမ္မတကြီးနှင့် ဒု-သမ္မတ၊ ဌါနအသီးသီးမှ 
အာဏာပိုင်များအား၎င်း၊ ကက်သလစ်ဘာသာဝင်များနှင့် 
တွေ့ဆုံနိုင်ရန်ပြင်ဆင်၊စီစဉ် ပေးခဲ့သော ဆရာတော်ကြီး 
Paul Hinder တို့အား ကျေးဇူးအထူးတင် ရှိပါသည်။ 

 ထို့အပြင် ဤမြေတွင်မိမိတို့၏ ယုံကြည်ခြင်းကို 
ဆုပ်ကိုင် ထိန်းသိမ်းကျင့်ကြံနေကြသော ယုံကြည်သူ ဘာ 
သာဝင်များနှင့် ရဟန်းတော်များ၊ စစ္စတာများကိုလည်းကျွန်ုပ် 
စိတ်နှလုံးထဲမှ ကျေးဇူးတင်လျက် ရှိပါသည်။

 ကျွန်ုပ်၏ မိန့်ခွန်းပြောဆိုမှုများထက် ကျော်လွန်ပြီး 
ဤအာဘူဒါဘီမှာ လုပ်ဆောင်နိုင်ခဲ့သည်မှာ  Grand Imam 
Al-Azhar, Ahmed el-Tayeb နှင့် လူသား ညီအစ်ကို စိတ် 
ထားမှု (Human Fraternity) ဟူသော  စာချွန်တော်ကို 
သဘောထားတူ လက်မှတ်ရေးထိုးနိုင်ခဲ့ ကြသည့်ခြေလှမ်း
တစ်ခုပင်ဖြစ်ပါသည်။

 ဤစာချွန်တော်တွင် ဘုရားသခင်၌ ယုံကြည်ခြင်း 
ရှိသူ အပေါင်းနှင့် လူသားညီအစ်ကိုမောင်နှမ စိတ်သဘော 

ထားကို လက်ခံယုံကြည်ကြသူ အပေါင်းတို့ စည်းစည်းလုံးလုံး 
ဖြင့် ပူးတွဲလုပ်ဆောင်ကြရန်၊ အထူးသဖြင့် ဘာသာရေး 
အမည်ကိုခုတုံးလုပ်ကာ ကျူးလွန်သော အကြမ်းဖက်မှု မှန် 
သမျှကို ငြင်းပယ်ရန် ဖိတ်ခေါ် ထားသော စာချွန်တော် ဖြစ် 
ပါသည်။ ၎င်းစာချွန်တော်အားဖြင့် ဘုရားသခင်၏ ကျေးဇူး 
တော်ကိုအမှီပြုကာ အနာဂတ် မျိုးဆက်သစ်များ အတွက် 
လူသားအားလုံးမှာ ညီအစ်ကို မောင်နှမများ ဖြစ်ကြသည် 
ဟူသော အသိတရားကိုအခြေပြုလျက် အပြန်အလှန် လေး 
စားသည့် ယဉ်ကျေးမှု ကိုပိုမိုအားကောင်းစေမည့် လမ်းညွှန် 
ချက်သဖွယ်ဖြစ်ရန် ရည်ရွယ်ပါသည်။

 ယနေ့ ကျွန်ုပ်အားတွေ့ဆုံရန်ရောက်ရှိနေကြသော 
ဧည့်သည်တော်ပရိသတ်များထဲမှ အင်္ဂလိပ်စကား ပြောသူ 
များ၊ အထူးသဖြင့် အင်္ဂလန်နိုင်ငံနှင့် အမေရိကန်နိုင်ငံမှ 
ရောက်ရှိနေသူများအား အင်္ဂလိပ်ဘာသာစကားဖြင့်နှုတ်ခွန်း
ဆက်ပါသည်။

 သင်တို့နှင့် သင်တို့မိသားစုအားလုံးအပေါ်သို့ ဘု 
ရားရှင်၏ ကောင်းချီးမင်္ဂလာတော်၊ပျော်ရွှင်ခြင်း၊ငြိမ်းချမ်း 
ခြင်းများ သက်ရောက်စေရန် ကျွန်ုပ်ဆုတောင်းပေးပါသည်။

 အားလုံးကိုဘုရားရှင်ကောင်းချီးပေးပါစေ။

(Ref: Vatican News)

ဘာသာပြန် - စစ္စတာဒဲနစ်ဂျာတောင် (SJA)



အတွဲ (၄) အမှတ် (၃) မတ်လ၊ ၂၀၁၉ ခုနှစ်

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး 5

ကက်သလစ်ရဟန်းများ ရဟန္တာဒွန်ဘောစကို ကဲ့သို့ ပျော်ရွှင်ဝမ်းမြောက်ကြရန် ရဟန်းမင်းကြီး နှိုးဆော်

 ရဟန်းမင်းကြီးဖရန်စစ်မှ ဇန်နဝါရီ ၃၁ ရက် နေ့က 
Casa Santa Marta ၌ စိန်ဂျွန်ဘောစကိုပွဲနေ့မစ္ဆားတရားသြ
ဝါဒတွင် ရဟန်းတော်များသည် စိန်ဂျွန်ဘောစကို ကျင့်ကြံခဲ့ 
သကဲ့သို့ ပျော်ရွှင်ဝမ်းမြောက်မှုရှိရမည်ဟု ဆိုသည်။ ထို့အ 
ပြင် ဒွန်ဘောစကိုသည် အဖြစ်အပျက်များကို လူ၏ ရှုထောင့် 
နှင့် ဘုရား၏ ရှုထောင့်နှစ်မျိုးစလုံးဖြင့် ကြည့်မြင်တတ်သူ 
လည်း ဖြစ်၍ ထိုရဟန္တာအားအတူယူကြရန် ရဟန်းတော်များ 
အား အားပေးတိုက်တွန်းပြောကြားခဲ့သည်။ 

 အမှန်တကယ်လည်း အဖြစ်အပျက်များအပေါ်ထို
သို့ဖခင်နှလုံးသားဖြင့်လည်းကောင်း၊ ဆရာသမားမျက်လုံး 
ဖြင့် ၄င်းဒွန်ဘောစကို၏ မှန်ကန်စွာကြည့်မြင်၊ ခံစားနိုင်ခြင်း 
ကလူငယ်များစွာ အားလမ်းပေါ်လေလွင့်၊ ဆိုးသွမ်းနေခြင်း 
ဘဝမှမှန်ကန်တိုးတက်သည့် ဘဝလမ်းပေါ်သို့မြှင့်တင်ပေး 
နိုင်ရန်တွန်းအားဖြစ်စေခဲ့သည်။

 ရဟန်းမင်းကြီး ဖရန်စစ်က ဒွန်ဘောစကို ရဟန်း 
သိက္ခာခံသောနေ့က အကြောင်း ပြန်လည် ပြောဆိုခဲ့သည်မှာ 
"ဓမ္မပညာ(သီသြလောဂျီ)သင်တဲ့ကျောင်းဆိုတာတောင် မ 
ရောက်ဖူး၊ မသင်ဖူးတဲ့ ဒွန်ဘောစကိုရဲ့မိခင်ဟာ၊ ဓမ္မပညာ
ဆန်လှတဲ့စကားနဲ့`သင်ဟာဒီနေ့ကစ ပြီးဒုက္ခခံရလိမ့်မယ်' 
လို့သူ့သားရဟန်းအသစ်ကိုပြောခဲ့သတဲ့။ ဒါဟာ သူ့သားကို
ရဟန်းတစ်ပါးရဲ့တကယ့်လက်တွေ့ဘဝကဘာလဲဆိုတာ၊ 
လေးလေးနက်နက်မြင်စေလို၊ စိတ်ထဲစွဲစေလိုတာကြောင့်ပဲ
ထင်တယ်။ ဘာကြောင့်လဲဆိုတော့ ရဟန်းတစ်ပါးဖြစ်လာတဲ့ 
သူ့သား ဒွန်ဘောစကိုဟာ ဒီဒုက္ခခံထမ်းမှုဆိုတာ နားမလည် 
ဘူး၊ မသိဘူးဆိုရင် အရာရာသူတွေ့ကြုံရမယ့် အရာတွေမှာ
အဆင်ပြေမှာမဟုတ်ဘူးဆိုတာနားလည်ထားတဲ့သူ့မိခင်ရဲ့ 
သတိပေးဟောကိန်းအမှာစကားဖြစ်တယ်`။

 ရဟန်းမင်းကြီးဖရန်စစ်ကလည်း ထိုအချက်ပေါ်မှီ၍ 
ဆက်လက်ပြောကြားသည် `ရဟန်းတစ်ပါးက ဒုက္ခခံထမ်းမှု 
ရှိနေတယ်ဆိုရင် အဲဒီရဟန်းရဲ့ ဘဝဟာ အခြေအနေမှန် 
ပေါ်မှာလျှောက်နေ၊ ရှိနေတယ်ဆိုတဲ့လက္ခဏာပဲ။ ဒုက္ခခံ 
တယ်ဆိုတာ ပြင်းထန်တဲ့ သူတော်စင် ကျင့်စဉ်ကျင့်ကြံတာကို 
ပြောတာမဟုတ်ဘူး၊ ဒွန်ဘောစကိုကဲ့သို့ အရာရာကိုဘုရား
အမြင်၊လူ့ အမြင်နဲ့ ရှုထောင့်နှစ်မျိုးလုံးနဲ့ လက်တွေ့ ဘဝကို 
ကြည့်မြင်နိုင်ပြီး လက်တွေ့ဖော်ဆောင်နိုင်တဲ့ သတ္တိဖြစ် 
တယ်။

 အဲဒီခေတ်ကာလကိုပြန်ကြည့်ရင်ဂုဏ်ရှိန်ကြီးတဲ့ 
ကြွယဝ်ချမ်းသာသူတွေဟာ ရဟန်းဘနုးကြီးတချို့ကိုတောင် 
ကြိုးကိုင်ချယ်လှယ်နိုင်ခဲ့ကြတာ။ အထက်တန်းလွှာ၊အလွန်
ချမ်းသာသူတွေနဲ့ ဆင်းရဲသားတွေကြား၊ မတရားကိုအဆင့်
အတန်းကွာခြားနေတာဒွန်ဘောစကိုကောင်းကောင်းသတိ
ထားမိတယ်၊မြင်တွေ့ခဲ့တယ်။ ဒါကြောင့် ဆင်းရဲမွဲတေမှုက 
လူငယ်၊လူရွယ် ကလေးတွေဘဝကို ပညာမဲ့၊ ဆင်းရဲတွင်းထဲ 
တွန်းပို့ခံနေရတယ်။ ဆိုးသွမ်းတဲ့ ဒုစရိုက်ကောင်တွေအဖြစ် 
သို့ ရောက်သွားစေတော့တယ်။

 ဒါမဖြစ်သင့်တဲ့အရာပဲလို့မြင်တယ်။ ဒီလိုသာဆိုရင် 
ကျွန်ုပ်တို့ရဲ့ ညီအစ်ကို၊မောင်နှမတွေဖြစ်တဲ့  ဒီလူငယ်လေး 
တွေဘဝဟာ နောက်ဆုံးကြိုးစင်မှာပဲအဆုံးသတ်ကြရလိမ့် 
မယ်လို့ ဒွန်ဘောစကို စပြီးတွေးလာတယ်။အကြံထုတ်တယ်
။လက်တွေ့နည်းလမ်းရှာတော့တယ်။ ဒီလူငယ်လေးတွေကို
ဘယ်လိုမြှင့်တင်ရမလဲဆိုတာတွေကို လူ့အမြင်နဲ့ရှုထောင့်နဲ့ 
ကြည့်မြင်ခံစားပြီး ဘုရားရဲ့ရှုထောင့်နဲ့ ကြည့်ဖို့လည်းသတ္တိ 
တွေရှိခဲ့တယ်။ ပြီးတော့ ဘုရားနဲ့စကားပြောတယ်၊ ဘုရား 
ကိုမေးခွန်းတွေမေးတယ်။ ဒီလိုဖြစ်ပျက်နေတဲ့ မတရားမှုတွေ 
မြင်လှည့်ပါဘုရား၊ ပြီးတော့ ဒါတွေကို ဘယ်လိုရင်ဆိုင်ဖြေ 
ရှင်းရမလဲဆိုတာ ကူညီလမ်းပြပါ။ ကိုယ်တော်က လူသား 
တွေကိုပိုပြည့်စုံတဲ့အသက်တာရဖို့ ဖန်ဆင်းခဲ့တယ်၊ ဒါပေ 
မယ့် ဒီလူသားလေးတွေကတော့ တကယ့် အနာဂတ်မရှိတဲ့ 
ကပ်ဆိုးအလယ်မှာ နေထိုင်နေကြရပြီဆိုပြီး ဘုရားကိုတိုင် 
တည်ဆုတောင်းခဲ့တယ်။ ဒွန်ဘောစကိုလုပ်ခဲ့ပုံကိုစံနမူနာ
ယူကြရအောင်။ ထိုနည်းတူပဲကျမ်းစာထဲကမျက်စိအလင်းရ
ဖို့တောင်းခံတဲ့ဘာတီမေဦးကဲ့သို့ရဟန်းတွေကလည်းရှေ့ကို
တက်လှမ်းဖို့ နည်းနဲ့လမ်းကိုမြင်လိုတဲ့ မျက်လုံးတစ်စုံနဲ့ဘု
ရားသခင်ထံမျှော်ကြည့်ရမယ်။` ဟုရဟန်းတော်များအား 
လမ်းညွှန်ပြောကြားသည်။

 ၁၉ ရာစု ထိုခေတ်အချိန်က တူရင်မြို့မှာထောင် 
သားများကို အမြဲသွားကြည့်ရှုနှစ်သိမ့်ပေးပြီး၊ ကြိုးမိန့်ချခံရ
သူတွေကိုနောက်ဆုံးချိန်အထိလိုက်လံ နှစ်သိမ့်ဆုတောင်း 
ပေး၊ ကောင်းချီးပေးခြင်းမျိုး လုပ်လေ့ရှိသူ Don Giuseppe 
Cafassoဆိုသည့်ရဟန်းသည်ဒွန်ဘောစကိုနှင့်အရင်းနှီးဆုံး
မိတ်ဆွေဖြစ်သည်။

အနီးဆုံးမှာရှိနေသောရဟန်း

 ရဟန်းမင်းကြီးဖရန်စစ်ကဆက်၍`ရဟန်းဆိုတာ
လက်တွေ့ဘဝမှာဘုရားနဲ့ လူ့အမြင် ရှုထောင့်နှစ်ခုလုံးကို 
ဟန်ချက်ညီညီရှိဖို့၊ကြည့်တတ်ဖို့လိုတယ်။ ဒီလိုလုပ်နိုင်ဖို့အ
တွက်ကိုယ်တော်မြတ်မျက်မှောက်တော်ရှေ့မှာအချိန်အများ
ကြီးယူကြရမယ်။ ဒွန်ဘောစကိုဟာ လူငယ်လေးတွေကို 
ဘုရားစကားသင် တရားဟောပြရုံမျှသာမဟုတ်၊ တွေ့ရင်  
နှုတ်ခွန်းဆက်ရုံမျိုးသာ လုပ်တာမဟုတ်ဘဲ သူတို့နဲ့ နီးနီးကပ် 
ကပ်ရှိနေပေးခဲ့တယ်၊ အတူနေပေးခဲ့တယ်၊ အတူကစားပေးခဲ့ 
တယ်၊ တက်ကြွမှုတွေဖန်တီးပေးခဲ့တယ်။ ဒီလိုလမ်းပေါ်လေ 
လွင့်ဆိုးသွမ်းနေရတဲ့ လူငယ်တွေကို သူရဲ့ညီရင်းအစ်ကို 
တွေလိုမြင်ခဲ့ပြီးသူတို့နဲ့ အနီးဆုံးအမှာ အတူရှိနေခဲ့သူရဟန်း
ဒွန်ဘောစကိုပါပဲ။ ဒီလိုနည်းအားဖြင့် သူတို့နဲ့အတူရှေ့ကို 
လျှောက်လှမ်းခဲ့တယ်။ သူ့လက်ထဲရှိတဲ့ လူငယ်လေးတွေ 
အပေါ် လူသား၊ ဖခင်၊ ဆရာသမားဆန်လှတဲ့ရှုထောင့်နဲ့အချိ
န်ပြည့် အမြဲကြည့်ရှုခဲ့သူဖြစ်တယ်။``

ရဟန်းဆိုတာ ရုံးဝန်ထမ်းအလုပ်သမားမဟုတ်ပါ

 ရဟန်းမင်းကြီးဖရန်စစ်ကသူ၏သြဝါဒတွင်ဆက်၍ 
`ရဟန်းဘုန်းကြီးဆိုတာ ရုံးဝန်ထမ်းတွေ မဟုတ်ဘူး၊ ဒါ 

ကြောင့် ရုံးချိန်အတွင်းပဲအလုပ်လုပ်ဆောင်ရမှာ မဟုတ်ဘူး။ 
တို့သာသနာရုံးတွေမှာ တာဝန်အမျိုးမျိုးယူပြီး ထမ်းဆောင် 
ပေးနေတဲ့ လူပုဂ္ဂိုလ်ကျွမ်းကျင်ဝန်ထမ်းတွေ အများကြီးရှိ 
တယ်။ သူတို့က ရုံးပိုင်းဆိုင်ရာကိစ္စတွေ လုပ်ကိုလုပ်ရမှာ 
သူတို့တာဝန်ပဲ။ ဒါပေမယ့်သင်တို့ ရဟန်းတွေကတော့ 
ဘုရားအမြင်၊ လူ့အမြင်နဲ့ ကြည့်မြင်ရှုထောင့်နှစ်မျိုးကြည့်ပြီး
ရဟန်းတာဝန်ကိုပဲ လုပ်ဖို့သတိပေး၊ မေတ္တာရန်ခံအားပေး 
တိုက် တွန်းလိုတယ်။ ဒီအခါမှာသင်တို့ဟာဒီလိုလူတွေ၊ လူ 
ငယ်တွေကို သင်တို့ရဲ့ကလေးတွေ၊ ညီအစ်ကို၊ မောင်နှမ 
ရင်းလေးတွေပါလားလို့ နားလည်လက်ခံနိုင်တဲ့ ဥာဏ်အ 
လင်း၊ စိတ်ခံစားမှုကိုရလာလိမ့်မယ်။ ပြီးတော့ ဒါတွေရင် 
ဆိုင်ဖြေရှင်းဖို့၊ တိုက်ခိုက်ဖို့ သတ္တိတွေသင်တို့ရရှိလာလိမ့် 
မယ်ဆိုတာ ကျွန်ုပ်သေချာပြောနိုင်ပါတယ်။

 နောက်ပြီးတော့လည်း ရဟန်းဘုန်းကြီးဆိုတာ 
ဘုရားနဲ့ အမြဲရုန်းကန်နေရမယ့် သူတွေဖြစ်တယ်။ ဘာ 
ကြောင့်လဲဆိုတော့ ဘုရားက လူသားတွေကိုစေခိုင်း၊ အသုံး 
ပြုမှုတွေထဲမှာ အန္တရာယ်ပြွမ်းတဲ့ စွန့်စားမှုတွေပါဝင်စေတတ် 
တယ်။ ဒါကိုရှောင်မယ်၊ မလုပ်ဘူးဆိုရင်တော့ သင်တို့ဟာ 
ဘယ်အရာကိုမှ ပြီးမြောက်အောင် ဖော်ဆောင်နိုင်တော့မှာ 
မဟုတ်ဘူး။ သေချာတယ် ဒီလိုလက်တွေ့ဖော်ဆောင်တဲ့နေ
ရာတွေမှာ ဒုက္ခခံမှု၊ နှိပ်စက်ခံရမှုဒဏ်၊ အတင်းအဖျင်းနဲ့ 
ဝေဖန်မှုဒဏ်တွေကတော့ အတိုင်းအတာတစ်ခုရှိမယ်၊ ကြုံရ 
မယ်။ ဒွန်ဘောစကိုအပြောခံ ခဲ့ရသလိုပေါ့။ (အဲဒီလမ်းပေါ် 
ရောက်နေတဲ့ ဘုန်းကြီးကို ကြည့်လိုက်ကြအုံး။ အကျင့်စာ 
ရိတ္တ မကောင်းတဲ့ ကလေးတွေနဲ့ပဲ တရုန်းရုန်းနေနေတာ) 
စသည်ဖြင့် အတင်းအဖျင်းနဲ့နှိပ်ကွပ်တိုက်ခိုက်မှု တွေလည်း 
ကြုံရနိုင်တာပေါ့`` ဟုလည်း ရဟန်းမင်းကြီးကလက်တွေ့ 
ဖြစ်နိုင်ခြေများကိုလည်းဝန်ခံ ပြောဆိုပါသည်။

 ရဟန်းမင်းကြီးဖရန်စစ်က "ဒွန်ဘောစကိုရရှိခဲ့တဲ့ဒီ
အထူးကျေးဇူးတော် အတွက် ဘုရားရှင်ကိုကျေးဇူးတင် 
တယ်။ သူဟာ ကလေးအရွယ်ကတည်းက ကိုယ့်ဝမ်းစာ 
အတွက်ကိုယ်တိုင် ဝင်ငွေရှာ၊ အလုပ်လုပ်ခဲ့ရတဲ့ဘဝနား 
လည်သူဖြစ်တယ်။ ဘုရားကို စစ်မှန်တဲ့ကြည်ညိုကိုင်းရှိုင်းမှု
ဆိုတာကိုလည်း ကောင်းစွာသိရှိခဲ့သူပါ။ ဘုရားရှင်ကဒွန် 
ဘောစကိုအားဖခင်၊ ဆရာသမားပိုင်ဆိုင်အပ်တဲ့ ကြီးမား 
သောနှလုံးသားကို ပေးတော်မူခဲ့ပါတယ်။ ရဟန်းမင်းကြီး 
ဟာ နိဂုံးချုပ်အနေနဲ့ "ဖြစ်ရပ်တွေအပေါ်ဘုရားရှုထောင့်၊လူ
ရှုထောင့်နဲ့ အမှန်အတိုင်းကြည့်မြင်ပြီး ရဟန်းတစ်ပါးက 
ကောင်းမွန်စွာ လုပ်ဆောင်နေတယ်ဆိုတာ ပေါ်လွင်စေတဲ့ 
သင်္ကေတကဘာလဲ။ ပျော်ရွှင်ခြင်းပါပဲ။ ရဟန်းတစ်ပါးက 
သူ့စိတ်အတွင်းမှာရှိတဲ့ ပျော်ရွှင်မှုကို မရှာတွေ့နိုင်ဘူးဆိုရင်၊ 
ဘာကြောင့်လဲဆိုတာ ကိုယ့်ကိုယ်ကိုယ်ပြန်မေး၊ ဆန်းစစ် 
သင့်တယ်။

 ဒါကို ဒွန်ဘောစကိုကသိခဲ့သူဖြစ်တယ်။ သူကိုယ် 
တိုင်ပျော်ရွှင်မှုရှိပြီး သူများကိုလည်း ပျော်ရွှင်မှုပေးတယ်။ 
ပြီးတော့ ဒုက္ခအခက်အခဲကို ခံထမ်းတယ်။ ရဟန်းတစ်ပါးဟာ 
ပျော်ရွှင်ဝမ်းမြောက်မှုရှိပြီး မိမိရဲ့ရဟန်းဆောင်တာများကို 
ထမ်းဆောင်ရာမှာ စစ်မှန်တဲ့ သိ၊ မြင်မှုရှိရှိ လုပ်ဆောင် သွား 
နိုင်စေဖို့ ကျေးဇူးတော်အတွက် ဒီနေ့ ဒွန်ဘောစကိုရဲ့ကြား 
ဝင်ဆုတောင်း ပေးခြင်းအားဖြင့် ဘုရားသခင်ဆီကို တောင်း 
လျှောက်သွားကြစို့။``ဟု ရဟန်းမင်းကြီးဖရန်စစ်က သူ၏ 
သြဝါဒကိုိ အဆုံးသတ် ပြောကြားခဲ့သည်။

(Ref: Vatican news)
ဘာသာပြန်သူ - စစ္စတာရ် ဒဲနစ်ဂျာတောင် (SJA)

ဘုရားသခင်၏ အမှုတော်အား ဝမ်းမြောက်ရွှင်လန်းစွာ ဆောင်ရွက်လော့



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံ6း

မတ်လ၊ ၂၀၁၉ ခုနှစ်

ပနားမားတွင် ကျင်းပခဲ့သော ၃၄ ကြိမ်မြောက် လူငယ်များနေ့နှင့် စပ်လျဉ်း၍ 
ပုပ်ဖရန်စစ်၏ ပြန်လည် သုံးသပ်ချက်

  ပုပ်ဖရန်စစ်သည် ကလေးသူငယ်များ၏ အရေးပါမှု 
အား ကမ္ဘာ့လူငယ်များနေ့ ပြန်လည် သုံးသပ်သည့် နေ့တွင် 
အထူး ပြောကြားခဲ့သည်။ “ကလေး မရှိလျှင် လူဦးရေပြ 
ဇယားသည် အကျဘက်သို့ ရောက်လာသဖြင့် မလွယ်ကူ 
ခက်ခဲသော အခြေအနေ ဖြစ်သည်”ဟု ပြောကြားခဲ့သည်။

 ၂၀၁၉ ခုနှစ်၊ ဇန်နဝါရီလ ၃၀ ရက်နေ့တွင် ပုပ် 
ဖရန်စစ်သည် စိန့်ပေါလ်(၆) ခန်းမကြီး၌ ပြုလုပ်သော လူထု 
တွေ့ဆုံပွဲ၌ ပနားမားတွင် ကျင်းပခဲ့သော (၃၄) ကြိမ် မြောက် 
ကမ္ဘာ့လူငယ်များနေ့တွင် ပါဝင်မှု အတွေ့အကြုံများအား 
သုံးသပ် ပြောကြားခဲ့သည်။ ကမ္ဘာ့လူငယ်များနေ့ ဆိုင်ရာ 
သုံးသပ်မှုများ ဝေငှခဲ့သော်လည်း ပုပ်ဖရန်စစ်သည် ကလေး 
သူငယ်ပေါင်းများစွာကို တွေ့မြင်ရသည့်အပြင် ကလေး မိဘ 
များ၏ ပျော်ရွှင်ဝမ်းမြောက်မှုကိုလည်း သက်သေခံခဲ့သည်။ 

 “ကျွနု်ပ်အနေနှင့် မမေ့နိုင်ဖြစ်မိတဲ့ မြင်ကွင်းက 
တော့ ကလေးမိဘများဟာ ကလေးငယ်များကို ကိုင်မြှောက် 
ထားပြီး ‘ဒီမှာ ကျွန်တော် ကျွန်မ အတွက် ဂုဏ်ယူစရာ၊ 
ဒီကလေးက ကျွန်တော် ကျွန်မ အတွက် အနာဂတ်’လို့ 
ကြွေးကြော်နေတာကို မြင်ခဲ့ရတာပဲ ဖြစ်တယ်၊”

  “မိဘတွေက သူတို့ သားသမီးများကို ကိုင်မြှောက် 
ထားကြပြီး ကလေးသူငယ်တွေ အင်မတန်များတယ် ဆို 
တာ သတိပြုမိတယ်၊” 

 “ကလေးတွေအတွက် ကလေး မိဘများက အလွန် 
ဂုဏ်ယူနေကြတယ်” ဟု ပုပ်ဖရန်စစ်က ပြောကြားခဲ့သည်။

 “ကျွန်တော် တွေးမိတာက ဒီလို ကလေးများကို 
ကိုင်မြှောက်ပြီး ဂုဏ်ယူနေကြတာ ဘယ်လောက် ဂုဏ်သိ 
က္ခာ ရှိသလဲ။ ကျွန်တော်တို့ နေထိုင်တဲ့ ဥရောပတိုက်လို 
လူဦးရေတိုးပွားမှုနှုန်း ကျဆင်းနေတဲ့ အခြေအနေမှာ ဒီလို 
ကလေးများကို မြင်တွေ့ရတာ ပီတိဖြစ်မိတယ်။ ကလေးသူ 
ငယ်များဟာ အနာဂါတ် အတွက် လုံခြုံမှု ဖြစ်တယ်။ ကလေး 
မရှိရင် လူဦးရေပြဇယားဟယ အကျဘက်ကို ရောက်လာ 
တာကြောင့် မလွယ်ကူခက်ခဲသော အခြေအနေ ဖြစ်တယ်” 
ဟု ပြောခဲ့သည်။ 

 ပုပ်ဖရန်စစ်သည် ကမ္ဘာ့လူငယ်များ ပွဲနေ့၌ လူငယ် 

များ၊ အစိုးရ အရာရှိများ၊ အသင်းတော် ခေါင်းဆောင်များ၊ 
ရဟန်းသီလရှင်များ၊ မိသားစုများနှင့် တွေ့ဆုံရမှုကြောင့် 
ပျော်ရွှင်ပီတိ ဖြစ်ခဲ့ရသည်ဟု ဆိုခဲ့သည်။ ပနားမား ဒေသခံ 
တိုင်းရင်းသားများနှင့်လည်း တွေ့ဆုံခဲ့ကြောင်း ပုပ်ဖရန်စစ် 
က ပြန်ပြောင်းပြောပြခဲ့သည်။ 

 “ပနားမား ဒေသခံ တိုင်းရင်းသားများနှင့် အာဖရိက 
နောက်ကြောင်းရှိသော တိုင်းရင်းသားများ အချင်းချင်း တွေ့ 
ဆုံမှုသည် လှပသော တွေ့ဆုံမှု ဖြစ်ကာ အုပ်စုမတူညီသော 
လူငယ်များသည် ငါးရက်ကြာ ရင်းနှီးပြောဆိုခွင့် ရခဲ့ကြ 
သည်။ ကမ္ဘာလူငယ်များနေ့ ကျင်းပရာနေရာတွင် လူမျိုး 
ပေါင်းစုံ လာရောက် စုစည်းကြသည်။ ထိုလူငယ်များသည် 
ကမ္ဘာ့လူငယ်များနေ့ တံခါးကို ဖွင့်လှစ်ခဲ့ကြခြင်း ဖြစ်ပေ 
သည်။ ထိုလုပ်ရပ်သည် အရေးကြီးသော အစပြုခြင်းလည်း 
ဖြစ်သည်။ ထိုသင်္ကေတသည် လက်တင် အမေရိက၏ လူ 
မျိုးပေါင်းစုံ သွေးနှော တည်ရှိမှုအား ကိုယ်စားပြုပါသည်၊”ဟု 
ပုပ်ဖရန်စစ်က ပြောကြားခဲ့သည်။ 

 ကမ္ဘာ့လူငယ်များနေ့ ပနားမားပွဲနေ့တွင် အမိမယ် 
တော်ဆိုင်ရာ ဆောင်ပုဒ်ကိုလည်း ရှင်လုကာ အခန်းကြီး ၁ 
အခန်းငယ် ၃၈ ကို ကိုးကား၍ ပြောကြားခဲ့သည်။ မယ်တော် 
မေရီက ဘုရားသခင်၏ ကျွန်မဖြစ်ကြောင်း၊ ဘုရားသခင်၏ 
နှုတ်တော်ထွက်အတိုင်း ဖြစ်လာရမည် ဖြစ်ကြောင်း ပြော 
ကြားသည့်စကား ဖြစ်သည်။ ထို့နောက် လူငယ်များပွဲနေ့ 
ကားတိုင်လှည့်ခြင်း အကြောင်း ပြောကြားခဲ့သည်။

 “ကားတိုင်လှည့်ရာတွင် ခံစားရသည့် ယုံကြည်မှု 
အကြောင်း သင်တို့အား ကျွန်ုပ် ပြောကြားလိုပါသည်၊ ကား 
တိုင်လှည့်ခြင်းအား ကျွန်ုပ် နှစ်သက်ပါသည်၊ အဘယ်ကြောင့် 
ဆိုသော် ကားတိုင်လှည့်ခြင်းဖြင့် ယေဇူးသခင်နောက်တော် 
သို့ မယ်တော် မေရီနှင့် အတူ လိုက်ပါခွင့် ရရှိသောကြောင့် 
ဖြစ်သည်၊”

 “ကားတိုင်လှည့်ခြင်း ဆိုင်ရာ မေတ္တာ စာရွက်လေး 
အား အာဂျင်တီနား Buenos Aires မြို့တွင် နေထိုင်စဉ်က 
ဘယ်သွားသွား အမြဲ ယူသွားလေ့ရှိသည်၊ အချိန်ရလျှင် 
ကားလှည့်ခြင်း ဆုတောင်းမေတ္တာအား အစဉ် ရွတ်ဆိုဖြစ် 

သည်၊ အချိန်ရလျှင် သင်တို့လည်း ကားလှည့်ခြင်း မေတ္တာ 
အား ရွတ်ဆိုကြပါ၊ ကားလှည့်ဆုတောင်းခြင်းဖြင့် သင်တို့ 
သည် ခရစ်တော်နောက်တော်သို့ မယ်တော်အားဖြင့် ကား 
တိုင်လမ်း၌ လျှောက်လှမ်းရာ ရောက်သည်၊ ခရစ်တော်သည် 
ကားတိုင်လမ်းအားဖြင့် ကျွန်ုပ်တို့အတွက် အသက်ပေးခဲ့ပြီး 
ကယ်တင်ခြင်း ပေးခဲသည်၊” 

ဟု ပုပ်ဖရန်စစ်က ပြောကြားခဲ့သည်။ 

 ပုပ်ဖရန်စစ်သည် လူငယ်များနှင့် အတူ ဆုတောင်း 
ခြင်း၊ မစ္ဆားတရား ဝတ်ပြုကိုးကွယ်ခြင်း အကြောင်းကိုလည်း 
သုံးသပ်ပြောကြားခဲ့သည်။ လူငယ်မစ္ဆားသည် ကမ္ဘာ့လူငယ် 
များပွဲနေ့အတွက် အထွဋ်အထိပ် အခမ်းအနားလည်း ဖြစ် 
သည်။ ထောင်ပေါင်းများစွာသော လူငယ်များသည် ညအ 
ချိန်မှ မနက် မစ္ဆားအချိန်အထိ ဆုတောင်းကြသည်။ “လူငယ် 
များသည် စိတ်အားထက်သန်ခြင်းမှ ဆိတ်ငြိမ်စွာ ဆုတောင်း 
မှု ပြုခဲ့သည်။ လူငယ်များ အမိမယ်တော် မေရီအား ကိုးစား 
ပါရန် ကျွန်ုပ်တိုက်တွန်းခဲ့သည်။ အမိမယ်တော်သည် သေး 
ငယ်သော အခြေအနေနှင့် နေထိုင်ခဲ့သော်ငြားလည်း 
သူမသည် ကမ္ဘာပေါ်တွင် ကြီးမြတ်သော “လွှမ်းမိုးမှုရှိသူ” 
(Influenced) ဖြစ်သည်၊ သူမအား ဘုရားသခင်၏ 
လွှမ်းမိုးမှုရှိသူ Influencer of God ဟု ခေါ်ဆိုကြသည်” 
ပုပ်ဖရန်စစ်က ပြောခဲ့သည်။

 “အမိမယ်တော်၏ ကြွေးကြော်ဆုတောင်းသံ Fiat 
သည် လူငယ်များ နမူနာယူရမည့် လှပသော ခွန်အားရဖွယ် 
သက်သေခံချက် ဖြစ်သည်။” တနင်္ဂနွေနေ့ မနက်တွင် သန့် 
ရှင်းသော ဝိညာဉ်တော် ဘုရား၏ ခွန်အားနှင့် ခရစ်တော် 
ရှင်ပြန်ထမြောက်သည့် ကိုယ်တော်မြတ် အခမ်းအနား၌ 
လူငယ်များအား ဧဝံဂလိ တရားတော်ကို ဖြန့်ဝေကြရန် 
ပြောကြားခဲ့သည်။ ပုပ်ဖရန်စစ်၏ အဆိုအရ လူငယ်များသည် 
‘မနက်ဖြန်’ မဟုတ်၊ လူငယ်များသည် ‘မနက်ဖြန်’ အတွက် 
‘ယနေ့’ ဖြစ်သည်ဟု (Young people aren’t the ‘tomor-
row’; no, they are the ‘today’ for the ‘tomorrow') 
မှတ်ချက်ပေးခဲ့ပါသည်။

ကိုးကား- ဗာတီကန် မီဒီယာ
        ဘာသာပြန် - မွန်းဆောင်

ခံစားရတဲ့ ဝေဒနာတွေကို ဘုရားသခင်ရဲ့ ကျေးဇူးတော်နဲ့ 
ပေါင်းပြီး ပူဇော်တတ်မယ်ဆိုရင် ကျေးဇူးတော်တွေ 
ပြန်လည် ခံစားရပါတယ်။ မိမိကိုယ်တိုင်က 
မခံစားရရင်တောင် ကိုယ်နဲ့ ပတ်သက်တဲ့ မိသားစုဝင်တွေ 
ခံစားရပါတယ်။ ဒါကြောင့်မို့ နေမကောင်းတဲ့ လူမမာတွေက 
သူတို့ရဲ့ နာကျင်မှု ဝေဒနာ တွေကို လူအများရဲ့ 
အပြစ်တွေအတွက်၊ မိသားစုဝင်တွေ အတွက် ပူဇော်ခံထမ်း 
ပေးနေတာမို့ သူတို့ရဲ့ အခန်းကဏ္ဍက သိပ်ကို 

အရေးပါလွန်းပါတယ်။ ဝေဒနာကို ယုံကြည်ခြင်းဖြင့် 
ကားတိုင်ပေါ်က ခရစ်တော်ရဲ့ မဟာ ဒုက္ခစရိယာနဲ့ လက်ခံေ
ပါင်းစပ်ပူဇော်လိုက်တဲ့အခါမှာ အသင်းတော်ရဲ့ ဘဝအ 
သက်တာနဲ့ လူသားထုတစ်ရပ်လုံး ကောင်းကျိုးအတွက် 
အဖိုးဖြတ်မရတဲ့ ကြီးမားတဲ့ ပေးဆပ်မှုတန်ဖိုးကြီးအရာဖြစ်
သွားပါတော့တယ်။

 ဒီအတွက်ကြောင့် ဖျားနာသူ လူမမာတွေအတွက် 
အထူးဆုတောင်းပေးကြဖို့လိုပါတယ်။ သူတို့နှင့်အတူ ဝေဒ 

နာတွေကို မျှဝေခံစားကာ မျှော်လင့်ချက်အလင်းရောင်ခြည် 
ခွန်အားနှစ်သိမ့်မှုတွေ ပေးစွမ်းနိုင်ကြပါစေ။ လုဒ်မယ်တော်ရဲ့ 
ကြားဝင် ဆုပန်ခြင်းအားဖြင့် ကမ္ဘာ့တဝှမ်းမှ ရောဂါဝေဒနာ 
ခံစားရသူလူမမာတွေလည်း ဝေဒနာ ပျောက်ကင်းချမ်းသာ 
ခံစားရပြီး ခရစ်တော်ဘုရားနဲ့အတူ ပူဇော်ခံထမ်းနိုင်ဖို့ လို 
အပ်ရာ ခွန်အားကျေးဇူးများ ခံစားရရှိကြပါစေလို့ ဆန္ဒပြု 
ဆုတောင်းပေးလိုက်ပါတယ်။

     သီကိုရှင်း



အတွဲ (၄) အမှတ် (၃) မတ်လ၊ ၂၀၁၉ ခုနှစ်

ကမ္ဘာ့ဖျားနာသူများနေ့ နောက်ခံသမိုင်းနှင့်ပုပ်ရဟန်းမင်းကြီး၏ မင်္ဂလာသတင်းစကား
 ဖေဖော်ဝါရီလ ၁၁ ရက်နေ့ကို ရောဂါဝေဒနာ ဖိစီး 
ခစာံးနေရတဲ့ မကျန်းမာသူတွေအတွက်ဆုတောင်းပေးရာနေ့ 
အဖြစ်ရဟန္တာ ပပုရ်ဟန်းမင်းကြီး ဒတုယိမြောကဂ်ျွန်ပေါလက် 
လုဒ်မြို့မှာ ထင်ရှားပြတဲ့ မယ်တော်သခင်မကို ဂုဏ်ပြုသဒ္ဓါ 
ကြည်ညိုသောအားဖြင့် ၁၉၉၃ ခုနှစ်မှာ စတင် သတ်မှတ် 
ကျင်းပပြုလုပ်ခဲ့တာ ဖြစ်ပါတယ်။ ပုပ်ရဟန်းမင်းကြီး ဂျွန် 
ပေါလ် က ၁၉၈၆ ခုနှစ်မှာ မာသာရ်ထရေဇားနဲ့အတူ အိန္ဒိယ 
နိုင်ငံ ကလက္ကတားမြို့မှာရှိတဲ့ လူနာပြုစုရေး ဂေဟာကို 
လည်ပတ်သွားရောက်ကြည့်ရှုကာ နာမကျန်းဖြစ်နေတဲ့ ရော 
ဂါသည်တွေ၊ သေလုဆဲဆဲ လူနာတွေကို နှစ်သိမ့် အားပေးခဲ့ 
ပါတယ်။ အဲ့ဒီလိုသွားရောက်အားပေးရင်းနဲ့ ပုပ်ရဟန်းမင်း 
ကြီးက ရောဂါဝေဒနာခံစားရခြင်းရဲ့ နောက်ကွယ်က တန်ဖိုး 
တရားတွေကို သတိပြုမိသွားပြီးတော့ အမျိုးမျိုးသော ရောဂါ 
ဝေဒနာ ဖိစားခံစားနေရတဲ့ လူနာတွေအတွက် ဆုတောင်း 
ပေးရာနေ့တစ်နေ့ကို သတ်မှတ်ပြီး နှစ်သိမ့်အားပေးချင်တဲ့ 
ဆန္ဒတစ်ခုကြောင့် ဖေဖော်ဝါရီလ ၁၁ ရက်နေ့ လုဒ်မယ် 
တော်သခင်မရဲ့ပွဲနေ့ကို ကမ္ဘာ့ဖျားနာ သူများနေ့အဖြစ်သတ်
မှတ်ဆုတောင်းပေးဖို့ စိတ်ကူးပေါ်လာခဲ့ပါတယ်။ လုဒ်မယ် 
တော် သခင်မရဲ့ ဘွဲ့အမည်နာမလေးကလည်း ပြင်သစ်နိုင်ငံ 
လုဒ်မြို့လေးမှာ ကျေးတောသူ ဘက်နဒက်ဆိုတဲ့ မိန်းမငယ် 
လေးအား အမိမယ်တော်မှ အထင်ရှားပြခြင်းကို အစွဲပြုပြီး 
အမိမယ်တော်အား သဒ္ဓါကြည်ညိုအားကိုကြတဲ့ ဘွဲ့နာမ 
တွေထဲက တစ်ခုဖြစ်ပါတယ်။ အမိမယ်တော်က ဘက်နဒက် 
လေးကို မြေကြီးကို လက်နဲ့ယှက်ကာ လက်ယက်တွင်းလေး 
တူးခိုင်းတယ်။ အဲ့ဒီကထွက်လာတဲ့ ရေကို သောက်ပါဆိုပြီး 
စေခိုင်းခဲ့ပါတယ်။ အခုတော့ အဲ့ဒီနေရာကနေ ထွက်ပေါ်လာ 
ခဲ့တဲ့ ရေတွေကို စုပြီး သန်းနဲ့ချီတဲ့ ဘုရားဖူးသူတော်စင် သား 
သမီးတွေဟာ လာရောက်ဆုတောင်းကြကာ မယ်တော့်ရေ 
ကို သောက်ပြီး လူနာပေါင်းများစွာဝေဒနာတွေ ပျောက်ကင်း 
ချမ်း သာရကြတယ်။ ဆရာဝန်တွေလက်လျော့ထားတဲ့ လူမ 
မာသည်တွေ၊ သိပ္ပံပညာ လိုက်မမှီနိုိင်တဲ့ တန်ခိုးလက္ခဏာ 
တွေလည်း အံ့ဖွယ်မဆုံး ဖြစ်ပေါ်နေပါတယ်။ ဒီလိုနဲ့ပဲ ၁၉၉၂ 
ခုနှစ်မေလ ၁၃ ရက်နေ့မှာ စတင်တည်ထောင်သတ်မှတ်ခဲ့ပြီး 
၁၉၉၃ ခုနှစ်ဖေဖေါ်ဝါရီလ ၁၁ ရက်နေ့မှာ ပထမဆုံးအကြိမ်
စတင်ကျင်းပခဲ့ပါတယ်။ ဖေဖေါ်ဝါရီလ ၁၁ရက်နေ့ကိုအမိ 
ကက်သလစ်အသင်းတ်ာက ရောဂါဝေဒနာသည်တွေ အ 
တွက် ဆုတောင်းပေးဖို့ ကမ္ဘာ့ဖျားနာသူများနေ့ဆိုပြီး နှစ်စဉ် 
သတ်မှတ် ကျင်းပပြုလုပ်နေခဲ့တာ ယခုနှစ်မှာတော့ ၂၆ 
ကြိမ်မြောက် တိုင်အောင်ရှိခဲ့ပြီဖြစ်ပါတယ်။

 ကမ္ဘာ့ဖျားနာသူများနေ့အတွက် ပုပ်ရဟန်းမင်းကြီး
ဖရန်စစ်အရှင်သူမြတ်က သင်တို့အားလုံး နှုတ်ကပါတ်တော် 
နှင့်  စက္ကရမင်တူးမင်္ဂလာတော်တွေအားဖြင့် ခွန်အားပြည့် 
ဝကြလျှက် ရောဂါဝေဒနာ ခံစားနေရတဲ့ ဘဝအဖြစ်ပျက် 
တွေကြားမှာလည်း ဘုရားသခင်ကို ချစ်ခင်မြတ်နိုးအစေခံနိုင် 
ဖို့ သတ္တခွိနအ်ားတွေကိုယုံကြည်ခြင်း၌ အစဥရ်ှာဖွေတွေ့ရှိနိငု
ကြပါစေ ဆိုပြီး အစပျိုး မိန့်တော်မူခဲ့ပါတယ်။ ဖျားနာသူတွေ၊ 
ရောဂါဝေဒနာ ခံစားနေရတဲ့သူတွေမှာလည်း မပြောင်းလဲ 
မချိုးဖောက်နိုင်တဲ့ လူ့ဂုဏ်သိက္ခာအပြည့်ဝရှိနေပါတယ်။ 
သူတို့တွေဟာလည်း အသင်းတော်ရဲ့ ဘဝအသက်တာနဲ့ 
တမန်တော်လုပ်ငန်းမှာ တနည်းတဖုံ ပါဝင်ဖြည့်စွက်ပေးနေ 
တာမို့ သူတို့ရဲ့ ပူဇော်ခံထမ်းခြင်းက တန်ဖိုးဖြတ်လို့ မရပါ 
ဘူး။ 

 ကညာစင်မယ်တော်မာရီယားမှ လူ့အဖြစ်ယူ မီးရှူး 
သန့်စင်ဖွားမြင်ခံခဲ့တဲ့ ဘုရားရဲ့သားတော် ခရစ်တော်ဘုရား 
ရှင် လူ့အဖြစ်ယူပြီး လူတွေထဲမှာ ဆင်းကြွနေထိုင်ခြင်းဟာ 
ထာဝရဘုရားရဲ့ ကရုဏာအစွမ်းတန်ခိုး အာနုဘော်ကို 
အကောင်းဆုံး ဖော်ပြပေးလိုက်ခြင်းပဲဖြစ်ပါတယ်။ခရစ်တော် 
ဘုရားရှင် သက်ရှိထင်ရှား ရှိတော်မူစဉ်ကာလမှာကတည်း 

က လူနာတွေကို ကုသပေးခဲ့တယ်။ အပြစ်သားကို အချစ်ပွား 
လို့ သနားကူခဲ့တယ်။ သေရွာအလယ်မှ ဝေဒနာသယ်ကို 
လည်း ပြန်ကယ်ပေးခဲ့တယ်။ လူတကာ ရွံရှာတဲ့ နူနာတစ် 
သင်းကိုလည်း လူရာပြန်သွင်းပေးခဲ့တယ်။ မျက်ကန်းသမား 
ကို ဆက်လမ်းမမှားအောင် အလင်းပေးသွားခဲ့တယ်။ နှုတ် 
မစွမ်းသူ ဆွံ့အလူကို ဖွင့်ဟကူခဲ့တယ်။ ဘဝက အားနည်လာ 
တဲ့အခါ၊ ဇရာယိုယွင်း ပျက်စီးလာတဲ့အခါ၊ နာကျင်မှုတွေ 
တိုးလာသလို၊ အစွမ်းအစတွေလည်း တဖြေးဖြေး မဲ့လာပါ 
တယ်။ အထီးကျန် ဆန်ပြီး လူအများရဲ့ ပယ်ကျဉ်မူတွေ 
ခံစားလာရတဲ့အခါမှာ ငါ မအိုသေး ဆိုပြီးကြွေးကြော် ပြန်ထ 
နိုင်ဖို့ အတွက် မျှော်လင့်ခြင်းက လူနာတွေကို ခွန်အားများစွာ 
ဖြစ်စေပါတယ်။

 ကမ္ဘာ့ဖျားနာသူများနေ့ကို ကျင်းပပြုလုပ်ခြင်း အား 
ဖြင့်လည်း လူသားအယောက်စီတိုင်းရဲ့ အဖိုးမဖြတ်နိုင်တဲ့ 
ဂုဏ်သိက္ခာကို ကာကွယ်စောင့်ရှောက်ကြဖို့ ကြိုးပမ်းပြုလုပ် 
ကြတဲ့နေရာမှာ ခွန်အားသစ်တွေ ပြန်လည်ရရှိကြစေဖို့ အ 
တွက်လည်း အရှင်သူမြတ်က ဆန္ဒပြုဆုတောင်းပေး ထားပါ 
တယ်။ လူ့ပတ်ဝန်းကျင်လောက ကမ္ဘာကို ကာကွယ်စောင့် 
ရှောက်တဲ့ နေရာမှာ အထူးသဖြင့် ခွန်အားမဲ့ နာမကျန်းဖြစ်နေ 
တဲ့သူတွေရဲ့ ဂုဏ်သိက္ခာကို လေးစားတန်ဖိုးထားတတ်ဖို့လို
ပါတယ်။ တချို့နေရာမှာဆို အသက်တွေလည်းကြီး ရောဂါ 
တွေကတိုး ဆေးဖိုးဝါးခက မတတ်နိုင် ပြုစုရတဲ့သူလည်း 
ဖတ်ဖတ်မော။ ကြာလာတော့ လူနာကို စောင့်ရှောက်ရတာ 
ဝန်ထုတ်ဝန်ပိုးကြီး ဖြစ်လာတော့တယ်။ အဲ့ဒါနဲ့ပဲ လူနာ 
ဝေဒနာခံစားရတာ မကြည့်ရက်နိုင်လို့ mercy killing လို့ 
ခေါ်တဲ့ ကရုဏာသက်လွန်းလို့ ဝေဒနာမခံစားရအောင် 
ဆေးထိုးပြီး အသက်သေေ အာင် ပြုလုပ်လိုက်ကြပါတယ်။ 
တကယ်တော့ လူနာရဲ့ ဝေဒနာကို မကြည့်ရက်၊ မခံစားနိုင် 
တာထက် သူ့အတွက် ပြုစုရတဲ့ ၀န်ထုပ်ကြီးကို ဆက်ပြီး 
မထမ်းချင်တော့တာက များပါတယ်။ တချို့လူနာတွေကျ 
တော့လည်း သူတို့ကိုယ်တိုင်က ငါ့ကို ဆေးထိုးပြီးသတ်လိုက် 
ပါတော့ မခံစားနိုင်တော့ဘူး။ အမြန်သေချင်တယ် စသဖြင့် 
ရှိုက်ညည်းတတ်ကြတယ်။ အမှန်က သူတို့လိုချင်တာ သေ 
ခြင်းတရားမဟုတ်ဘူး။ သားသမီးတွေရဲ့ ပြုစုစောင့်ရှောက်မှု၊ 
မေတ္တာ ကရုဏာတွေကို တောင့်တနေတာပါ။ ဒါကြောင်မို့ 
ပုပ်ရဟန်းမင်းကြီးက ကမ္ဘာ့ဖျားနာသူများနေ့မှာ ဖျားနာနေ 
တဲ့ လူမမာသည်တွေအတွက်ပဲ ဆုတောင်းပေးတာ မဟုတ် 
ပါဘူး။ လူနာတွေကို ပြုစုစောင့်ရှောက်နေတဲ့ မိသားစု 
ဝင်တွေ၊ ဆေးဝါးကုသပေးနေတဲ့ ဆရာဝန်တွေ၊ သူနာပြုတွေ 
တင်မက သက်ကြီးရွယ်အို လူမမာတွေကို စောင့်ရှောက် 

ပေးနေတဲ့ သူတော်စင်တွေနဲ့ ကရုဏာဝန်းထမ်းတွေအ 
တွက်ပါဆုတောင်းမေတ္တာ ပို့သပေးခဲ့ပါတယ်။

 ကမ္ဘာ့ ဖျားနာသူများနေ့ကို စတင်ကျင်းပခဲ့တဲ့ 
ရဟန္တာ ပုပ်ဂျွန်ပေါလ်ခေတ်အချိန်ကတည်းက ယခုမျက် 
မှောက်အချိန်ထိ လူမှုရှင်သန်ခြင်း ရိုးရာထုံးတမ်းတွေလည်း 
တော်တော်ပြောင်းလဲသွားခဲ့ပါပြီ။ ယခုလို ပြောင်းလဲ လာတဲ့ 
ခေတ်အခြေအနေကို ပုပ်ဖရန်စစ်အရှင်သူမြတ်က အလင်း 
နဲ့အရိပ် နှစ်ဖြာယှက်နွယ်နေတဲ့ ခေတ်ဆိုပြီး မိန့်ခဲ့ပါတယ်။ 
ကျန်းမာရေး စောင့်ရှောက်မှုနဲ့ပတ်သက်ပြီး ဒီခေတ်ကာလ 
ကို အလင်းရောင်သမ်းတဲ့ခေတ်လို့ ပြောတဲ့အခါမှာ ဆိုလို 
ချင်တာက ယနေ့ခေတ်ဟာ သိပ္ပံပညာတွေ ဆေးပညာ 
အသစ်အသစ်ရှာဖွေတွေ့ရှိမှုတွေနဲ့ ရှေ့ပြေးနေတဲ့ ခေတ် 
လို့ ပြောချ င်တာ ဖြစ်ပါတယ်။ လူ့အသက်ကယ်ဆယ်ရေး 
အတွက် လေ့လာရှာဖွေတွေ့ရှိခဲ့တဲ့ ရလဒ်ကောင်းတွေ 
အတွက် ကျေးဇူးတင် ဝမ်းမြောက်ဝမ်းသာ ဖြစ်မိပါတယ်။ 
ကျန်းမာရေး စောင့်ရှောက်မှုတွေပေးနေတဲ့ ဆရာဝန် သမား 
တော်တွေရဲ့ ဇွဲလုံ့လနဲ့ မေတ္တာ စေတနာ တရားတွေကိုလည်း 
ပုပ်ဖရန်စစ်က ချီးမွမ်းအသိမှတ်ပြုသွားခဲ့ပါတယ်။ ဟုတ်ပါ 
တယ်။ နေ့စဉ်နဲ့အမျှ ဆရာဝန်တွေဟာ သူတို့ရဲ့လက်တွေနဲ့ 
လူနာတွေရဲ့ ဝေဒနာတွေကို ကုစားပေးနေကြတယ်။ ဒါဟာ 
ဝေဒနာခံစားနေရတဲ့ ခရစ်တော်ဘုရားရဲ့ ခန္ဓာတော်ကို ထိ 
တွေ့ပြုစုရခြင်းနဲ့အတူတူပဲဖြစ်ပါတယ်။ ဒီလို ဆေးပညာတိုး 
တက် မှုတွေ၊ ကျွမ်းကျင်တဲ့ သမားတော် ဆရာဝန်တွေ၊ မ 
ညည်းမညူ ပျော်ရွင်စွာပေးဆပ်နေကြတဲ့ ကရုဏာရှင်ဝန် 
ထမ်းတွေရှိနေ ခြင်းက အလင်းရောင်သမ်းတဲ့ အခြေအနေ 
တစ်ခုဖြစ်ပါတယ်။ ဒုတိယအချက်အနေနဲ့ အရိပ်အမှောင် 
ဖုံးတဲ့ အခြေအနေလို့ ပုပ်ရဟန်းမင်းကြီးက မိန့်ခဲ့ပါသေး 
တယ်။ အဲ့ဒါကတော့ လူမမာ ရောဂါသည်တွေရဲ့ အသက် 
တွေဟာ အန္တရယ်တွေကြားမှာ စွန့်စားအစမ်းသပ်ခံနေရ 
တာမုိ့ တန်ဖိုးတွေ မဲ့နေရပါတယ်လို့ ပြောခြင်းဖြစ်ပါတယ်။ 
အမှန်တော့ သန္ဓေတည်ချိန်ကစလို့ နောက်ဆုံးထွက်သက် 
အချိန်ထိ အသက်ကို တန်ဖိုးထားစောင့်ရှောက်ကာ လူ့ဂုဏ် 
သိက္ခာကို ပထမ နေရာထားကာ အလေးပေးကြဖို့ တိုက် 
တွန်းနှိုးဆော်သွားခဲ့ပါတယ်။

 ခရစ်ယာန်ဘဝအသက်တာဟာ ဒုက္ခကို မလိုချင် 
လို့ ဖယ်ရှားပေးပါလို့ တောင်းခံကြတဲ့ ဘဝမဟုတ်ပါဘူး။ 
ဒုက္ခဝေဒနာကို ပြေးကြိုခံထမ်းတတ်အောင် ခရစ်တော် 
ကိုယ်တိုင်ပြသခဲ့တဲ့ ဘဝအသက်တာပါ။ ဒုက္ခဝေဒနာ ခံစား 
ရခြင်းဆို တာ အမင်္ဂလာမဟုတ်ပါဘူး။ ခရစ်တော်ကိုယ်တော် 
တိုင်လည်း ကားတိုင်ထမ်းပြီး ဝေဒနာကို ခံစားခဲ့ရပါတယ်။ 



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး8

မတ်လ၊ ၂၀၁၉ ခုနှစ်

အပြည်ပြည်ဆိုင်ရာ ကမ္ဘာ့ လူငယ်များနေ့ ပွဲတော်တွင် မြန်မာပြည်မှ လူငယ်များ ပါဝင်ခြင်း

 ပနားမားမြို့ (Panama)တွင် ကျင်းပ
ခဲ့သောကမ္ဘာ့လူငယ်များနေ့သို့ မြန်မာ နိုင်ငံ 
လုံးဆိုင်ရာ ကက်သလစ်လူ ငယ်ကော်မရှင်မှ 
ဘုန်းတော်ကြီးနှစ်ပါးနှင့် လူငယ်(၈)ဦး တက် 
ရောက်ခဲ့ကြပါသည်။ တက်ရောက်ပါဝင်ခဲ့ 
ကြသည့် ဘုန်းတော်ကြီးနှစ်ပါးနှင့် လူငယ်များ 
မှာ Fr. Joseph အယ် ကော်ထူး - လူငယ် တာ 
ဝန်ခံ ဘုန်းတော်ကြီး (National Youth Com-
mission )၊ Fr. Mario မြင့်လွင် - လူငယ် တာ 
ဝန်ခံ ဘုန်းတော်ကြီး (ကျိုင်းတုံသာသနာ)၊ 
မောင်အောင်သိန်း - ဖယ်ခုံသာသနာ၊ မောင်စိုး 
သူရ  (မန္တလေးသာသနာ)၊ စောပိုင်ဖြိုးနိုင် 
(မော်လမြိုင်သာသနာ)၊ မောင်ထက်ဖြိုးအောင် 
(ကျိုင်းတုံသာသနာ)၊ နော်မေပန်းချီစိုး  (မြန်
မာနိုင်ငံလုံးဆိုင်ရာလူငယ်ကော်မရှင် အထွေထွေ အတွင်း 
ရေးမှူး)၊ မခင်ဖြိုးဝေ (ရန်ကုန်သာသနာ)၊ မမေရီလဗျ (မြစ် 
ကြီးနားသာသနာ)၊ မဒက်ဖနီ (လွိုင်ကော်သာသနာ) တို့ဖြစ် 
ကြပါသည်။

 ကက်သလစ်အသင်းတော်မှ ကျင်းပသောအပြည် 
ပြည်ဆိုင်ရာပွဲတော်များထဲတွင် ကမ္ဘာ့ကက်သလစ် လူငယ် 
များနေ့သည် ထူးကဲသော အခမ်းအနားတစ်ခုအဖြစ် အသင်း 
တော်က သတ်မှတ်၍ သာသနာတော်ကြီးအတွင်း လူငယ်  
များ အရေးပါမှုကိုညွှန်ပြသော ပွဲတောအ်ခမ်းအနားဖြစသ်ည။်  
အဖဘုရားသခင်၏ လမ်းညွှန်မှုဖြင့် ရဟန်းမင်းကြီးဖရန်စစ်
ကိုယ်တော်တိုင် တက်ရောက်ပါဝင် ဦးဆောင်ဦးရွက်ပြုကာ၊ 
သက်ဆိုငရ်ာအခန်းဏ္ဍအသီးသီးမှဘာသာရေးခေါင်းဆောင်
များ၊ ရဟန်းဘုန်းတော်ကြီးများ၊ ဘာသာဝင်များ၏ ပံ့ပိုးကူညီ 
မှု၊ ကမ္ဘာ့ကက်သလစ် လူငယ်များ၏ ပါဝင်ဆင်နွှဲမှုတို့ဖြင့် 
ကမ္ဘာ့ကက်သလစ်လူငယ်များနေ့သည် အစဉ်အလာကြီးမား 
စွာဖြင့် ကျင်းပလေ့ရှိခဲ့သည်မှာယနေ့ထိတိုင်ပင် ဖြစ်သည်။

 အပြည်ပြည်ဆိုင်ရာကမ္ဘာ့ လူငယ်များ နေ့သို့ ပါဝင် 
ရန် မြန်မာနိုင်ငံလုံးဆိုင်ရာ ကက်သလစ်လူငယ်များ ရန် 
ကုန်မြို့မှ ထွက်ခွာ

 မြန်မာနိုင်ငံလုံးဆိုင်ရာ ကက်သလစ်လူငယ်များ 
အဖွဲ့သည် ဇန်နဝါရီလ ၁၆ ရက်နေ့ ၊ နံနက် ၈နာရီ ၁၅ မိနစ် 
တွင် ရန်ကုန်မြို့ အပြည်ပြည်ဆိုင်ရာလေဆိပ်မှ ထွက်ခွာခဲ့ 
ကာ ကမ္ဘာ့လူငယ်များနေ့ ခရီးစဉ်ကိုစတင်ခဲ့ကြပါသည်။ 
တိုင်ပေစံတော်ချိန် ညနေ ၄နာရီ ၁၅ မိနစ်တွင် မြန်မာနိုင်ငံ
လုံးဆိုင်ရာကက်သလစ်လူငယ်များအဖွဲ့သည် တိုင်ပေလေ 
ဆိပ်သို့ ဆိုက်ရောက်ခဲ့ကြပြီး (၇)နာရီ ကြာခရီးတစ်ထောင့် 
နားခဲ့ကြသည်။ ဆက်လက်ပြီး လူငယ်များအဖွဲ့သည် အမေရိ 
ကန်နိုင်ငံ လော့စ်အိန်ဂျယ်လစ်မြို့သို့ လေကြောင်းခရီးဖြင့် 
(၁၃)နာရီကြာ ဆက်လက်ခရီးနှင်ခဲ့ကြပြီး လော့စ်အိန်ဂျယ် 
လစ် မှတစ်ဆင့် ကော်စတာရီကာမြို့ ၊ ဆန်ဂျိုးဂျွန် (San 
Jose Juan )လေဆိပ်သို့ ဆိုက်ရောက်ခဲ့ကြပြီးကမ္ဘာ့လူငယ်
များနေ့ ပွဲတော်ကျင်းပရာ ပနားမားမြို့သို့ ဆက်လက် 
ခရီးနှင်ခဲ့ကြပါသည်။ မြန်မာနိုင်ငံလုံးဆိုင်ရာ လူငယ်များ 
သည် လေကြောင်းခရီးဖြင့် (၃)ရက်တာခရီးနှင်လာပြီး 
နောက်ဆုံးတွင် ကမ္ဘာ့လူငယ်များနေ့ကျင်းပရာ တောင်အမေ 
ရိကတိုက်ရှိ ပနားမားနိုင်ငံသို့ ရောက်ရှိခဲ့ကြချိန်၌မြန်မာနိုင်ငံ
လုံးဆိုင်ရာ လူငယ်အဖွဲ့၏ ခရီးရှည်ကြီး အောင်မြင်ခဲ့ပေပြီ။

 ပနားမား နိုင်ငံသို့ ရောက်ရှိပြီးနောက် လူငယ်များ 
နေ့ ကျင်းပရေးအဖွဲ့မှ စီစဉ်ညွှန်ကြားမှုအရ Day in Diocese 
ပြုလုပ်မည့်မာကာရားကပ်မြို့ (Marcaracas) သို့  ဘတ်စ် 
ကားများဖြင့် ဆက်လက်ထွက်ခွာခဲ့ပြီး ၄ နာရီအကြာတွင် 
ရောက်ရှိခဲ့သည်။

Day in Diocese ပါဝင်ရန် မာကာရားကပ်မြို့သို့ ရောက်ရှိချိန်

 အေးချမ်းလှပသော မာကာရားကပ်မြို့လေး၏ 
ကျောင်းထိုင်ဘုန်းတော်ကြီးနှင့် ကက်သလစ်ဘာသာဝင်တို့ 
၏လှိုက်လှိုက်လှဲလှဲ နွေးထွေးပျူငှာစွာ ကြိုဆိုမှုများက မြန် 
မာလူငယ်များအဖွဲ့၏ ခရီးစဉ်တစ်လျှောက်လုံးပင်ပန်းလာခဲ့
ရသမျှကအကုန်အစင်ပျောက် ကင်းသွားသကဲ့သို့ ကြည်နူး 
ဖွယ်ရာကောင်းလှသည်မှာ မြန်မာလူငယ်များအဖို့တစ်သက် 
မမေ့နိုင်စရာပင် ဖြစ်သည်။

 မြို့ခံများနှင့် တာဝန်ရှိသူများက နေရာချထားရေး 
များပြုလုပ်အပြီး မြန်မာလူငယ်အဖွဲ့မှ လူငယ်များကမိမိတို့ 
တည်းခိုရမည့် နေအိမ်အသီးသီးသို့ ရောက်ရှိခဲ့ကြသည်။ 
တစ်အိမ်လျှင် တစ်ယောက်နှုန်းဖြင့် တည်းခိုနေထိုင်ကြရ 
ပါသည်။ မာကာရားကပ်မြို့လေး၏ ဒေသခံအိမ်ရှင်များသည် 
ဖော်ရွေနွေးထွေးလှသည်။ 

 နောက်တစ်ရက် ဇန်နဝါရီလ ၁၇ ရက်နှင့် ၁၈ 
၇က်နေ့တွင် မြန်မာလူငယ်များသည် ထိုမာကာရားကပ်မြို့၌
အီတလီနိုင်ငံမှ လူငယ်များ၊ မာကာရားကပ်မြို့ မှ လူငယ်များ 
နှင့် အတူတွဲကာ ဝတ်ပြုတောင်းခြင်း၊ ယဉ်ကျေးမှု အနုပညာ 
များတင်ဆက်ဖျော်ဖြေခြင်း၊ အထူးမစ္ဆားတရားတော်များ၌ပါ
ဝင်ဆုတောင်းခြင်းများတွင် တက်ကြွစွာပါဝင်ခဲ့ကြပါသည်။ 
ထို့အပြင် မြန်မာနိုင်ငံမှ လူငယ်များအဖွဲ့သည် မာကာရား 
ကပ်မြို့ရှိ EI Colmon community Forest သို့ 
အခြားလူငယ်အဖွဲ့များနှင့်အတူ သွားရောက်လေ့လာခွင့် ရရှိ 
ခဲ့ပြီး ထိုသစ်တောရှိသဘာဝပေါက်ပင်များအကြောင်း ကိုယ် 
တိုင်ကိုင်ကျ လေ့လာခဲ့ကြသည်။ ထို့အပြင် လူငယ်များ 
အတူတကွ သွားရောက်ခဲ့ကြခြင်းဖြင့် နိုင်ငံမတူဘာသာ 
စကားမတူညီကြသည့် လူငယ်များ အချင်းချင်းရင်းနှီးမှုကိုရ 
စေပါသည်။ 

 ဇန်နဝါရီလ ၁၉ရက်နေ့တွင် Day in Diocese 
ပွဲတော် ဆင်နွှဲရန်အတွက် မာကာရားကပ်မြို့မှ တစ်ဆင့် ချီ 
တရယ် (Chitre) သာသနာသို့ သွားရောက်ခဲ့ကြပါသည်။ 
ချီတရယ်မြို့တွင်  Diocese အလိုက် မိမိတို့၏ ရိုးရာယဉ် 
ကျေးမှုအကများ၊ လူနေမှုပုံစံသရုပ်ပြမှုများကို တင်ဆက်ပြ 
သသွားကြသည်မှာ များစွာစိတ်ဝင်စားဖွယ်ကောင်းလှပြီး 
ဒေသခံများ၏ လူနေမှု၊ ရိုးရာများနှင့် ပတ်သက်၍ ဗဟုသုတ 
အတွေ့အကြုံများ ရရှိခဲ့ပါသည်။ အစီအစဉ်များအပြီးတွင် 
မိမိတို့ တည်းခိုရာမြို့ အသီးသီးသို့ ပြန်လည်ထွက်ခွါခဲ့ကြ 
သည်။ မိမိတို့တည်းခိုရာ မြို့အသီးသီးသို့ ပြန်လည်ရောက် 
ရှိကြပြီး ညပိုင်းတွင်  မြို့သူ ၊ မြို့သားများက နှုတ်ဆက်ပွဲနှင့် 
ပျော်ပွဲရွှင်ပွဲများ  ပြုလုပ်ခဲ့ကြပြီး လူငယ်များအား နှုတ်ဆက်ခဲ့ 
ကြသည်။

အပြည်ပြည်ဆိုင်ရာကမ္ဘာ့ လူငယ်များနေ့ ကျင်း ပမည့် 

ပနားမားမြို့သို့ ရောက်ရှိကြခြင်း

 ဇန်နဝါရီလ ၂၁ ရက်နေ့တွင် မြန်မာ လူ 
ငယ်များအဖွဲ့ သည် မာကာရားကပ်မှ ပနားမား 
မြို့သို့ ထွက်ခွါခဲ့ကြသည်။ မြန်မာလူငယ်များ 
အဖွဲ့သည် ပနားမားမြို့သို့ ရောက်ရှိခဲ့ကြပြီး လူ 
ငယ်များ စာရင်းသွင်းခြင်းနှင့်  လိုအပ်သော 
ပစ္စည်းများ ထုတ်ယူကာ ပွဲစီစဉ်သူ၏ နေရာချ 
ထားပေးချက်အရ perpetuo Socorro ဘုရား 
ကျောင်းသာသနာတွင် ရှိသော ဘာသာတူ တို့ 
၏ နေအိမ်သို့ တစ်အိမ်လျှင် တစ်ယောက် နှုန်း 
ဖြင့် သွားရောက်တည်းခိုကြရပါသည်။

ကမ္ဘာ့ လူငယ်များနေ့ ကျင်းပ

 ဇန်နဝါရီလ ၂၂ ရက်နေ့တွင် ကမ္ဘာ့ 
လူငယ်များနေ့ ဖွင့်ပွဲနှင့် မစ္ဆားတရားတော်ကို 

Santa Maria La Antigua Field တွင် ကျင်းပခဲ့သည်။ 
ဇန်နဝါရီလ ၂၃ ရက်နေ့တွင် နံနက်ပိုင်းတွင် အယူဝါဒ သွန် 
သင်ချက်နှင့် သက်သေခံချက် အစီအစဉ်၌ပါဝင်ခဲ့ပြီး ၎င်း 
အစီ အစဉ်အပြီး နေ့လည်ပိုင်း အချိန်၌ ရဟန်းမင်းကြီး 
ဖရန်းစစ် ကြွလာသောကြောင့် တစ်ကမ္ဘာလုံးရှိ လူငယ်များ 
နှင့်အတူ ပုပ်ရဟန်းမင်းကြီးအား ကြိုဆိုခဲ့ကြပါသည်။ ဇန်န 
ဝါရီလ ၂၄ ရက်နေ့တွင် Santa Maria La Antigua Field ၌ 
ပုပ်ရဟန်းမင်းကြီး ဖရန်းစစ်အား ကြိုဆိုရေးနှင့် ပုပ်ရဟန်း 
မင်းကြီး ဦးဆောင်၍ မစ္ဆားတရား တော်မြတ်ကို ပြုလုပ် 
ကျင်းပခဲ့ကြပါသည်။ ဇန်နဝါရီလ ၂၅ ရက် ညနေပိုင်းတွင် 
ပုပ်ရဟန်းမင်းကြီးဦးဆောင်၍ ကမ္ဘာ အရပ်ရပ်မှ လူငယ် 
များပါဝင်စုရုံးကာ Santa maria ကွင်းပြင် ၌ခရစ္စတူးကား 
လှည့်လည်ခြင်းအစီအစဉ်ကို ပြုလုပ်ခဲ့ကြသည်။

 ဇန်နဝါရီလ ၂၆ ရက်နေ့တွင်မူ ပုပ်ရဟန်းမင်းကြီး 
နှင့်အတူ ညနေပိုင်းဝတ်ပြုလုပ်မည့်နေ့ ဖြစ်သည့်အတွက် 
လူငယ် အသီးသီးတို့သည် မိမိတို့တည်းခိုရာနေအိမ်များမှ 
Saint John Paul (II) ကွင်းပြင်သို့ ရထားတစ်တန် ကုန် 
ကြောင်းတစ်လှည့် ချီတက်နေရာယူခဲ့ကြရသည်။ ညနေပိုင်း 
၌ ပုပ်ရဟန်းမင်းကြီးဦးဆောင်၍ ဝတ်ပြုခြင်းအစီအစဉ်ကို 
စတင် ခဲ့ပြီးဆုတောင်းမေတ္တာစာရွတ်ဖတ်ခြင်း၊ ဓမ္မတေး 
သီဆိုခြင်း ၊သွန်သင်ချက်နှင့် တရားရေအေးတိုက်ကျွေးခြင်း
အစီအစဉ်များ၊ ကိုယ်တော်မြတ်ဖူးမြော်ခြင်းအစီအစဉ်များ 
ဖြင့် အဆုံးသတ်ခဲ့ကြပါသည်။ ထိုည၌ထောင်ပေါင်းများစွာ 
သောလူငယ်တို့သည် 

 အဆိုပါကွင်းပြင်ထဲမှာပင် အိပ်စက်ခဲ့ကြပြီးနောက် 
တစ်နေ့တွင် ကျင်းပပြုလုပ်မည့် ကမ္ဘာ့လူငယ်များနေ့ ပိတ်ပွဲ 
မစ္ဆားတရားတော် အတွက် စောင့်ခဲ့ကြပါသည်။

 ကမ္ဘာအရပ်ရပ်မှ လူငယ်ဦးရေ ၆ သိန်းပါဝင်၍ ပုပ် 
ရဟန်းမင်းကြီးမှ အတူကမ္ဘာ့လူငယ်များနေ့ မစ္ဆားတရား 
တော်မြတ် ပူဇော်

စာမျက်နှာ ၁၀ သို့



အတွဲ (၄) အမှတ် (၃) မတ်လ၊ ၂၀၁၉ ခုနှစ်

အခြေခံ သမ္မာကျမ်းစာ သင်တန်း
 မလေးရှားရောက် မြန်မာအလုပ် 
သမားများအတွက် အခြေခံသမ္မာကျမ်းစာ 
သင်တန်းကို မလေးရှားနိုင်ငံ ကွာလာလန် 
ပူရှိ စိန်အန်ထော်နီ ဘုရားကျောင်းတွင် 
ဖေဖေါ်ဝါရီလ (၅-ရ)ထိပြုလုပ်ခဲ့ရာ လူဦးရေ 
(၁၂၀) ခန့်တက်ရောက်ခဲ့ပါသည်။ 

 ဖာသာရ် မောရစ်ညွန့်ဝေ၊ 
ဖာသာရ်ဘောစကို စော လားထူးနှင့် 
စစ္စတာရ်အက်စတာ ဇောင်နန်း တို့မှ 
ပို့ချပေးခဲ့ကြသည်။ သင်တန်း၏ရည်ရွယ် 
ချက်မှာ အခက်အခဲတွေကြားအလုပ် လုပ် 
ကိုင်နေရသည့် ရွှေ့ပြောင်း အလုပ်သမား 
များအတွက် သမာကျမ်းစာကို သိလာရန် 
ကျမ်းစာကို မည်သို့ ဖတ်ရှုထောက်ရှုရမည် 
ကို သိရှိရန်၊ ဘုရားရဲ့တရားတော်နှင့် ခွန် 
အားယူနိုင်ကြဖို့ရန် တို့ဖြစ်ပါသည်။ 

 "အရင်ဦးဆုံး ဒီသင်တန်းကို ပါဝင် 
တတ်ရောက်ခွင့်ရခဲ့ တဲ့အတွက် ဘုရား 
ရှင်ရဲ့ကျေးဇူးတော်ကို ချီးမွမ်းပါတယ်။ ဒီ 
သင်တန်းတတ်ပြီး သင်ဘာတွေ သိခဲ့သလဲ 
မေးရင် ရေးလို့ မကုန်နိုင်ပါဘူး။ အချို့ကို 
တော့ ပြန်ပြီးသက်သေခံချင်ပါတယ်။ ခု 
သက်သေခံချက် မရေးခင် ကျမ်းစာ သင် 
တန်း တစ်ခါတတ်ဖူးပါတယ်။ အရင်တုန်း 
ကဆို သင်တန်းတွေထဲမှာ ကျမ်းစာသင် 
တန်း ဆိုရင် လုံးဝမတတ်ချင်ခဲ့ပါဘူး ဘာလို့ 
လဲဆိုတော့ ကျမ်းစာအုပ်က အထူကြီးမို့ 
လေး အဲ့တာအပြင် ဓမ္မဟောင်းကျမ်း ဓမ္မ 
သစ်ကျမ်း ဆိုတာလည်း ရှိသေးတယ်လေး 
ကျမ်းစာ သင်တန်းတတ်ဖို့ ကျွန်မအနေနဲ့ 
အင်မတန် ဝန်လေးခဲ့ဖူးတယ် ကျမ်းစာအ 
ကြောင်း ပြောရင် အရမ်းပျင်းဖို့ကောင်းမှာ 
ဘဲလို့ တွေးမိတယ် ဒါမယ့် တကယ့်သင် 

တန်းကိုရောက်သွားတဲ့အချိန်မှာ ဘုန်းဘုန်း 
တွေပြောပြလာတဲ့ ကျမ်းစာအကြောင်းက 
အရမ်းကို စိတ်ဝင်စားဖို့ကောင်းတယ်။

 အရင်တုန်းကဆို ဝတ္တူတွေကို တစ်အုပ် 
ပြီးတစ် အုပ်ကျွန်မဖတ်နိုင်ပေမယ့် ကျမ်းစာ 
ကို ဖတ်ဖို့ အရမ်းပျင်းခဲ့တယ် သင်တန်းပြီး 
တဲ့အချိန်မှာ ကျမ်းစာ ဖတ်ချင်တဲ့စိတ် အလို 
လိုဖြစ်ပေါ် လာခဲ့တယ် အရင်တုန်းကဆို 
ဓမ္မဟောင်း ဓမ္မသစ် ဘယ်နှစ်ကျမ်းရှိလဲ ဆို 
တာ ဇဝေဇဝါ ဖြစ်ခဲ့တယ်။ ခုချိန်မှာတော့ 
တိကျစွာပြောနိုင် ခဲ့ပြီ ဓမ္မဟောင်းက ၄၆ 
စောင်၊ ဓမ္မသစ်က ၂၇ ရှိပြီး စုစုပေါင်း ၇၃ 
စောင်ရှိတယ်ဆိုတာ လေ့လာသိရှိခဲ့ရတယ် 
ဓမ္မဟောင်းမှာ အခန်းကြီးအများဆုံးက ဆာ 
လံကျမ်း၊ အနည်းဆုံးက သြဗဒိဗျာဒိတ် 
ရူပါရုံ ဖြစ်ပြီး ဓမ္မသစ်ကျမ်းတွင် အခန်းကြီး 
အများဆုံးမှာ တမန်တော် ဝတ္တူ အနည်း 
ဆုံးက ရှင်ယောဟန် ဒုတိယ စောင် ဆိုတာ 
သိခဲ့ရတယ်။

 အရင်တုန်းက ဆိုကျမ်းစာဖတ်ဆို ဖတ် 

လိုက်တာဘဲ တာဝန်အရ ဖတ်ခဲ့ဖူးတာတွေ 
ရှိတယ် ခုချိ်န်မှာ ပြန်စဉ်းစားရင် ရှက်မိပါ 
တယ်။ သင်တန်းတတ်ပြီးတဲ့ နောက်ပိုင်း 
ကျမ်းစာဖတ်နေ တယ်ဆိုတာ ဘုရားသခင် 
နဲ့ စကားပြောနေသလို ခံစားလာရတယ်။ 
ကျမ်းစာ မျှဝေခြင်းကို ပြုလုပ်ရတာလည်း 
အရမ်းကို ကြိုက်နှစ် သက်မိတယ်။ ဘာလို့ 
လဲ ဆိုတော့ ဘုရားသခင်နဲ့ တိုက်ရိုက် ထိ 
တွေ့ မှု ရသလိုခံစားမိတယ်။ ကိုယ့်ဘဝနဲ့ 
တိုက်ဆိုင်တဲ့ကျမ်းစာနှင့်လည်း အားလုံးနဲ့ 
ဝေမျှခွင့်ရခဲ့တယ်။ 

 အရင်ကဆို ကျမ်းစာ အုပ်ဆိုတာ 
ဘုရားစင်ပေါ်မှာ သေသေ သပ် သပ် 
ထားရမယ်ဆိုတာဘဲစိတ်ထဲမှာ မှတ် ထား 
ဖူးတယ် သင်တန်းတတ်ပြီး တဲ့အချိန် မှာ 
ကျမ်းစာက ဖတ်ရှု / ထောက်ရှု့ ရမယ့် စာ 
အုပ်ဖြစ်တယ်ဆိုတာ သိလာရ တယ်" ဟု 
ပိုပိုလေးမှ ပြောပြခဲ့သည်။ 

 ဆက်လက်၍ “ဒီ BBS သင်တန်း 
ကို တတ်ပြီးတဲ့ အချိန်မှာ ဝမ်းနည်းမှု၊ 

ပျော်ရွှင်မှု၊ ခွင့်လွှတ်မှု အားလုံးကို တစ် 
ပြိုင်နက် ခံစားမိလာတယ်။  ဝမ်းနည်းမှုကို 
ခံစားရတာတော့ အရင်ချိန် တွေတုန်းက 
ဘုရားကို ဝတ်ကျေတန်းကျေ ရှိခိုး ကျမ်း 
စာကိုလည်း ဝန်ကျေတန်းကျေ ဖတ်ခဲ့မိ 
တာကို ပြန်စဉ်းစားမိရင် ဝမ်းနည်းပြီး 
နောင်တရမိတယ်။ ဝမ်းနည်းမှုနဲ့အတူ ပျော် 
ရွှင်မှုတွေပါ ထပ်ပြီးခံစားရတယ်။ 

 ဘုရားရဲ့ အကြောင်းကို ကျမ်းစာ 
ကတစ်ဆင့် လေးလေး နက်နက်သိရှိ လာ 
ရလို့ ဒါတင်မကဘဲ ဘုရားကိုသာမက ကိုယ် 
နဲ့နီးစပ်တဲ့သူတွေ ကိုပါ ချစ်ခြင်း မေတ္တာ 
တွေ ပေးနိုင်ခဲ့ပြီ ကိုယ့်အပေါ် အပြစ် 
ကျုးလွန်ထားသူကိုလည်း ခွင့် လွှတ်တတ် 
လာတယ်။ အမုန်းတရားတွေကို ဖယ်ရှားပြီး 
ချစ်ခြင်းတွေပေးနိုင်ခဲ့တယ် ဘုရား ပေးတဲ့ 
အလှပဆုံးအပြုံးလေးနဲ့ ပြုံးပြနိုင် ခဲ့တယ်” 
ဟု ပြောပြခဲ့ပါသည်။ 

        CBCM-Bible Commission 
 

+ အောက်တိုဘာလ ၂၀၁၉ + အထူးသာသနာပြုလ အတွက် ဆုတောင်းကြစို့

 ပုပ်ရဟန်းမင်းကြီး ဖရန်စစ် အရှင်သူမြတ်က 
အောက်တိုဘာလ ၂၀၁၉ကို အထူးသာသနာပြုလ (Ex-
traordinary Mission Month of October, 2019) အဖြစ် 
သတ်မှတ်ကြေညာထားပါသည်။ ရဟန်းမင်းကြီး ဘယ်နဒစ် 
(၁၅) အရှင်သူ မြတ်၏ "Maximum Illud" စာချွန်တော်၏ 
ရာပြည့်နှစ်ကို ဂုဏ်ပြုကျင်းပခြင်းပင် ဖြစ်ပါ သည်။ သို့ဖြစ်၍ 
အောက်တိုဘာလ ၂၀၁၉ ၌ သာသနာပြုခြင်းအတွက် ဆက် 
ကပ်လုပ် ဆောင်ခြင်းအား ပြန်လည်သစ်လွင်စေခြင်း၊ ပုဂ္ဂိုလ် 
တစ်ဦးချင်းစီ၏ ဖြောင့်မတ်သန့်ရှင်း ခြင်း၊ တိုးပွားရင့်ကျက် 
လာခြင်းနှင့် ဝိညာဉ် ရေးကျင့်စဉ်များ အားထုတ်ကျင့်ကြံခြင်း 
များ တန်ဖိုးထားလုပ်ဆောင်ကြရန် ရဟန်းမင်းကြီးက ဖိတ် 
ခေါ်နှိုးဆော်ထားပါသည်။ 
 ဤသာသနာပြုအထူးလ (EMM Oct, 2019) 
အတွက် ဆက်ကပ်ရှင်သန် ကြရာ၌ 
၁။ ခရစ်တော်ဘုရားရှင်နှင့် ပုဂ္ဂိုလ်ချင်းဆုံ တွေ့ရင်းနှီးခြင်း၊ 
၂။ ရဟန္တာများ၊ ဓမ္မအာဇာနည်များစသော သာသနာပြု 
သက်သေခံများအကြောင်းကို ထောက်ရှုဆင်ခြင်ခြင်း၊ 
၃။ သာသနာပြုလုပ်ငန်းမြှင့်တင်ရေးဆိုင်ရာ အသိပညာပေး 
အစီအစဉ်များပြုလုပ်ပေး ခြင်း၊
၎။ စာနာမှုဖြင့် သာသနာပြုကြရန် ကရုဏာ တရားပြသပေး 
ခြင်း များတို့ကိုလည်း လမ်း ညွှန်ထားပါသည်။

 အောက်တိုဘာလ ၂၀၁၉ အထူး သာသနာပြုလ 
အတွက် ဆုတောင်းမေတ္တာအား နေ့စဉ်ရွတ်ဆိုနိုင်ကြရန် 

ညီအစ်ကို မောင်နှမအပေါင်းတို့အား လေးစားစွာ မေတ္တာ 
ရပ်ခံအပ်ပါသည်။



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး10

မတ်လ၊ ၂၀၁၉ ခုနှစ်

မော်လမြိုင် ဂိုဏ်းအုပ်သာသနာလုံးဆိုင်ရာ လည်ဘုန်းတော်ကြီးများ နှစ်ပတ်ဝတ်စောင့်ခြင်း ကျင်းပပြုလုပ်

 မော်လမြိုင် ဂိုဏ်းအုပ်သာသနာလုံးဆိုင်ရာ နှစ် 
ပတ်လည် ဘုန်းတော်ကြီးများ ဝတ်စောင့်ခြင်းသည် ဖေဖေါ် 
ဝါရီလ (၁၁)ရက်နေ့ညနေ ၈း၀၀ နာရီတွင်စတင်ပါသည်။ 
၂၀၁၉ ဖေဖေါ်ဝါရီလ (၁၁)ရက်နေ့ မှ (၁၄) ရက်နေ့အထိ 
(၄)ရက်တိုင်တိုင် ဘုန်းတော်ကြီးများ ဝတ်စောင့်ခြင်းသည် 
သာသနာဗဟိုတွင် ပြုလုပ်ခဲ့သည်။ 

 ဖေဖေါ်ဝါရီ (၁၅)ရက်နေ့တွင် မော်လမြိုင်သာသနာ 

လုံး ဆိုင်ရာ အဖဆရာတော်နှင့် ရဟန်းတော်များအားလုံး 
နှစ်ပတ်လည် အစည်းအဝေးကို ပြုလုပ်ခဲ့သည်။ ဤအစည်း 
ဝေး အဖွင့်အမှာစကားတွင် အဖဆရာတော် ရေမွန်ဖိုးရေမှ 
သာ သနာတော်အတွက် အသစ်ဖွင့်မည့် စာမျက်နှာကို ချပြ 
ပေးခဲ့သည်။ ဆက်လက် သာသနာတော်ရှေ့ဆက် အောင် 
မြင်နိုင်ရန် ရဟန်းတော်များ အားလုံးပူးပေါင်းပါဝင် ကြိုးစား 
လုပ် ဆောင်ရန် မီဒီယာကိုလည်းပဲ အသုံးပြုကာ တိုက်နယ် 

တွင် ပြုလုပ်သော သာသနာလုပ်ဆောင်မှုများကို Diocesan 
Communication ရုံးသို့ သတင်းပေးပို့ရန် အဖဆရာတော်မှ 
တိုက်တွန်းနှိုးဆော်ခဲ့သည်။ အစည်းဝေးတွင်းမှာရဟန်းတော် 
များသည် မိမိ၏ သာသနာလုပ်ငန်း အတွေ့အကြုံများကို 
ပြောကြား ဝေငှခဲ့ကြသည်။

 တစ်ဆက်တည်းမှာပဲ အစည်းအဝေးတွင် Dioce-
san Counselor ပြန်လည်းဖွဲ့စည်းခြင်းနှင့် Diocesan 25th 
Jubilee ပွဲကိုလည်း ၂၀၁၉ ခုနှစ် ဧပြီလ ၂၇၊ ၂၈၊၂၉ ရက်များ 
တွင် တနင်္သာရီမြို့နယ်၊ သကျက်တိုက်နယ်၊ သကျက်ရွာတွင် 
ပြုလုပ်မည်ဖြစ်ပါသည်။ 

 ဝတ်စောင့်ခြင်းတွင် Society of Divine Word မှ 
Fr Jacob (SVD) သည်လာရောက်ဦးဆောင် ပေးခဲ့သည်။  
ဘုန်းတော်ကြီးတွေ ထောက်ရှုစဉ်းစား အသက်ရှင်နိုင်ရန်အ 
တွက် “God is Love and The Father: as Love origin 
and End “. ခေါင်းစဉ်ဖြင့် ဝေငှပေးခဲ့သည်။

 ဤနှစ်ပတ်လည် ဝတ်စောင့်ခြင်းတွင် ဆရာတော်၊ 
ဘုန်းတော်ကြီးများ၊ Deacon တစ်ပါး နှင့် Bother တစ်ပါး 
စုစုပေါင်းအားလုံး (၂၈) ပါး ပါဝင်တက်ရောက်ခဲ့ကြသည်။ 
မော်လမြိုင်ဂိုဏ်းအုပ် သာသနာလုံးဆိုင်ရာ ဘုန်းတော်ကြီး
များဝတ်စောင့်ခြင်းသည် နှစ်စဉ်နှစ်တိုင်း February ဒုတိယ 
ပတ်မှာပြုလုပ်သည်။

Fr Augustine Shwe OSC-Mawlamyine)

RVA စကောကရင် အသံလွင့်ခြင်းဆိုင်ရာ စည်းဝေးပွဲ
 RVA စကောကရင် အသံလွင့်ခြင်းဆိုင်ရာ စည်း 
ဝေးပွဲကို ၂၀၁၉ ခုနှစ် ဖေဖေါ်ဝါရီလ (၁၅) ရက်နေ့တွင် 
မော်လမြိုင် ဂိုဏ်းအုပ်တော် ကျောင်းတိုက် Faith, Hope, 
Love အခန်း၌ကျင်းခဲ့ကြပါသည်။ စည်းဝေးပွဲတွင် ဆရာ 
တော် ရေမွန်စောဖိုးရေ၊ ဆရာတော်ဂျက်စတင်း စောမင်း 
သိုက်၊ ဆရာတော် ဂျွန်စောယောဟန်တို့နှင့်တကွ RVA 
စကောကရင် အသံလွင့်ဌာနမှ  အမှုဆောင်အကြီးအကဲဖြစ် 
သူ  Fr. Hubert Kayin Gyi တို့နှင့်အတူ တာဝန်ရှိ အဖွဲ့ဝင် 
ရဟန်းတော် (၄) ပါး၊ သီလရှင် (၃) ပါး Lay တစ်ဦး စုစုပေါင်း 
( ၁၃) ဦးတို့တက်ရောက်ခဲ့ကြပါသည်။ 

 စည်းဝေးပွဲ၌ RVA စကောကရင်နှင့်ပတ်သက် 
သော ဖွဲ့စည်းပုံရေးဆွဲခြင်းနှင့် နှစ် ၅၀ ရွှေဂျူဘီလီကျင်းပဖို့ 
အဓိကထား ဆွေးနွေးခဲ့ကြပါသည်။ အစည်းအဝေးတွင်ဆရာ 
တော်ဂျွန်စောယောဟန်ကို စကောကရင် RVA အတွက် 
ဥကဋ္ဌအဖြစ် ရွေးချယ်ခဲ့ကြသည်။ ဆရာတော်ရေမွန်စောဖိုး 
ရေနှင့် ဆရာတော် ဂျက်စတင်းစောမင်းသိုက် တို့အား တွဲ 
ဘက် ဥက္ကဋ္ဌအဖြစ်လည်းကောင်း၊ Editorial တာဝန်ခံအဖြစ် 
Fr Hubert ကရင်ကြီးကိုလည်းကောင်း၊ Local Coordina-
tor  တာဝန်ကို Fr. သြဂတ်စတင်းရွှေ အားလည်းကောင်း ၊ 
ဘဏ္ဍာရေးမှူးအဖြစ် Sr. ရို့စ်စတေဖနီ ကိုလည်းကောင်း၊ 

ကျန်ရှိ လုပ်ငန်းတာဝန်များကို အသီးသီး တာဝန်ခွဲဝေလုပ် 
ဆောင်ရန် ဆွေးနွေးအတည်ပြုခဲ့ကြပါသည်။  ထိုနောက်နှစ် 
၅၀ ဂျူဘီလီပွဲကို ဖားအံမြို့တွင် ကျင်းပရန် အတည်ပြု ဆုံး 
ဖြတ်ခဲ့ကြပြီး RVA card များ Uniform ပြုလုပ်ရန်နှင့် 

ရှေ့ဆက်လုပ်ငန်းစဉ်များကို အတူတကွ ရေးဆွဲခြင်းများပြု 
လုပ်ခဲ့ကြပြီး ညစာဖြင့် အစည်းအဝေးကို အဆုံးသတ်ခဲ့ကြပါ 
သည်။     

OSC ၊ မော်လမြိုင်။

 ဇန်နဝါရီလ ၂၈ ရက်နေ့တွင် ကမ္ဘာအရပ်ရပ်မှ 
လူငယ်ဦးရေ ၆သိန်း (၆၀၀၀၀၀)ခန့်သည် ပုပ်ရဟန်းမင်းကြီး 
နှင့်အတူကမ္ဘာ့လူငယ်များနေ့ မစ္ဆားတရားတော်မြတ်ကို ပါ 
ဝင်ပူဇော်ခဲ့ကြပါသည်။ လူငယ်မောင်မယ်များသာမက ပနား 
မားမြို့ရှိ ဘာသာတူအားလုံးလဲ ပါဝင်ခဲ့ကြပြီး ကြုံခဲလှသည့် 
ရဟန်းမင်းကြီး၏ မစ္ဆားတရားတော်မြတ်တွင် ကောင်းချီးမင်္ဂ 
လာခံယူခဲ့ကြပါသည်။ ပုပ်ရဟန်းမင်းကြီးမှ ၂၀၁၉ ခုနှစ် ၊ 
ကမ္ဘာ့လူငယ်များနေ့၏ ဆောင်ပုဒ်ဖြစ်သော “I am the ser-
vant of the lord. May it be done to me according to 

your word. (Lk- 1:38)” ဟူသောကျမ်းချက်ကိုရှင်းလင်း 
ပြောကြားခဲ့ပါသည်။ ထိုမစ္ဆားတရားတော်မြတ်အခမ်းအနား 
ပြီးသည့်နောက်တွင် လူငယ်များသည်မိမိတို့ တည်းခိုရာအိမ် 
များသို့ ပြန်လည်ထွက်ခွါလာခဲ့ကြပါသည်။

 အပြည်ပြည်ဆိုင်ရာကမ္ဘာ့ကက်သလစ် လူငယ်များ 
နေ့ အောင်မြင်စွာကျင်းပပြီးစီးခဲ့ပြီး မြန်မာနိုင်ငံသို့ ပြန်လည် 
ထွက်ခွာ

 ဇန်နဝါရီလ ၂၉ ရက်နေ့တွင် မြန်မာနိုင်ငံလုံးဆိုင်

ရာလူငယ်များအားလုံးသည် ပနားမားစံတော်ချိန် ညနေ ၆ 
နာရီတွင် ပနားမားနိုင်ငံမှ ရန်ကုန်အပြည်ပြည်ဆိုင်ရာလေ
ဆိပ်သို့ ပြန်လည်ထွက်ခွါလာခဲ့ကြပါသည်။ မြန်မာလူငယ် 
များသည် ရန်ကုန် အပြည်ပြည်ဆိုင်ရာလေဆိပ်သို့ ၃၁ 
ရက်နေ့ နံနက် ၁၀ နာရီ ၃၀ မိနစ်တွင် ဘုရားသခင်၏ 
ကြည့်ရှုစောင်မမှုနှင့် အတူခရီးစဉ်ချောမွေ့စွာ ပြန်လည် 
ရောက်ရှိလာခဲ့ကြပါသည်။

         မနော်မေပန်းချီစိုး၊ NCYC

စာမျက်နှာ ၈ မှ အဆက်



အတွဲ (၄) အမှတ် (၃) မတ်လ၊ ၂၀၁၉ ခုနှစ်

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး 11

(၂၂)ကြိမ်မြောက် ဧဝံဂေလိလမ်းပြမယ်တော်ပွဲကျင်းပခြင်း
သိန်းဖျံ၊ ကွန်ဟိန်းတိုက်နယ်၊ တောင်ကြီးကက်သလစ်ဂိုဏ်းချုပ်သာသနာ

 

ဧဝံဂေလိလမ်းပြမယ်တော်ပွဲကို (၂၀၁၉)ခုနှစ်၊ ဖေ 
ဖေါ်ဝါရီလ (၁)ရက်နေ့မှ (၃)ရက်နေ့အထိ ကျင်းပခဲ့ရာ (၁)
ရက်နေ့ ညနေ (၄း၃၀)အချိန်တွင် သိန်းဖျံမယ်တော်ဂူ၌ 
မစ္ဆားတရားပူဇော်ခြင်းဖြင့် စတင်ပါသည်။ ဂိုဏ်းချုပ်ဆရာ 
တော်ကြီး Basilio Athai နှင့်ဆရာတော်ကြီး Mattias U 
Shwe (ငြိမ်း)တို့ ဦးဆောင်ကာ တိုက်နယ်အသီးသီးမှ ဘုန်း 
တော်ကြီးများ၊ သီလရှင်များ၊ ဘာသာတူများပါဝင်ကာ မစ္ဆား 
တရားတော်ပူဇော်ပြီး မယ်တော်ပွဲနေ့ကို အစပြုကြပါသည်။ 

 မစ္ဆားတရားတွင် ဖာသာရ်ခုံးခန်းမှ မိခင်အကြောင်း 
အကျယ်တဝင့် ခွန်အားပေး ပြောကြားသွားပြီး ဂိုဏ်းချုပ် 
ဆရာတော်ကြီး Basilio Athai နှင့် လွိုင်လင်ဇုန် မိခင် 
အသင်းများအား ကတိသစ္စာခံယူခြင်း၊ တံဆိပ်အပ်နှင်း ခြင်း 
များ ပြုလုပ်ပေးကြပါသည်။ 

 ၎င်းနောက် ကိုယ်တော်မြတ်ကို ပင့်ဆောင်ပြီး 

ဖယောင်းတိုင် ထွန်းညှိကာ စီ 
တန်း လှည့်လည်ခြင်း၊ စိပ်ပု 
တီးစိပ်ခြင်း ကိုယ်တော်မြတ် 
ဖူးမြော်ခြင်းများ ပြုလုပ်ကြပါ 
သည်။ ညပိုင်းတွင် တိုက်နယ် 
အသီးသီးမှ အကပဒေသာများ 
တေး သီချင်းများ တင်ဆက် 
ဖျော်ဖြေကြပါသည်။

 ဒုတိယနေ့ နံနက် 
(၇း၃၀) နာရီအချိန်တွင် ဂိုဏ်း 
ချုပ် ဆရာတော်ကြီး Basilio 
Athai ဦးဆောင်ပြီး မစ္ဆား 
တရား ပူဇော်ပါသည်။ လွိုင် 
ကော် သာသနာမှ Fr. Pius 

သန့်ဇင်က မယ်တော်နှင့် စပ်လျဉ်းပြီး အကျယ်တဝင့် ခွန် 
အား ပေးသွား ပါသည်။ နေ့လည် (၁၀)နာရီမှ (၁၂) နာရီ 
အထိ ကွန်ဟိန်း မြို့ရှိ ဌာနဆိုင်ရာလူကြီးများ၊ ဝန်ထမ်းများ၊ 
ဒေသခံလူကြီးများကို ပင့်ဖိတ်ပြီးနေ့လည်စာ မိတ်ဆုံ 
စားပွဲတည်ခင်းကာ မိတ် သဟာယဖွဲ့ကြပါသည်။ 

 နေ့လည်အချိန်တွင် ဘုရားဖူး သူတော်စင်များ၊ 
သီလရှင်များတို့သည် မယ်တော်ဂူအတွင်း ဆုတောင်းခြင်း၊ 
တရားထိုင်ခြင်း၊ စိပ်ပုတီးစိပ်ခြင်း၊ မယ်တော်ဂူရှိ ဝင်္ကဘာ 
ပန်းခြံတွင် လျှောက်လှမ်းခြင်း၊ ပုတီးစိပ် ဆုတောင်းခြင်းများ 
ပြုလုပ်ကြပါသည်။ အသင်းလိုက်ခြင်းလုံးခတ် ပြိုင်ခြင်းနှင့် 
ဘောလုံးဗိုလ်လုပွဲများ ကျင်းပကြပါသည်။ ညနေ(၅)နာရီ 
အချိန်တွင် မယ်တော်ဆင်းထုကို ပင့်ဆောင်ပြီး စီတန်း 
လှည့်လည်ခြင်း၊ မယ်တော်စိပ်ပုတီးစိပ် ဆုတောင်းခြင်း၊ 
ကိုယ်တော်မြတ်ဖူးမြော်ခြင်းများ ပြုလုပ်ကြပြီး ညပိုင်းတွင် 

တေးသီချင်းများ သီဆိုဖျော်ဖြေကြပါသည်။

 တတိယနေ့ နံနက် (၆း၃၀) နာရီအချိန်တွင် ကျေး 
ဇူးတင်ခြင်းမစ္ဆားကျင်းပရာ ဂိုဏ်းချုပ်ဆရာတော်ကြီး Basil-
io Athai က ကျေးဇူး တရားအကြောင်းခွန်အားပေးသွားသ
ည်မှာ ခံစားရသော ကျေးဇူးတော်ကို ဘုရားသခင်အား ပြန် 
လည်ကျေးဇူးတင်ရန် တစ်ခါတစ်လေ မေ့လျော့ နေတတ် 
ကြောင်း ဘုရားသခင်သွန်းလောင်းပေးသော ဆုကျေးဇူးများ 
မှာ အများအပြားရှိကြောင်း မိမိကြုံတွေ့နေရသောအခက် 
အခဲ ပြဿနာများကို တွေးတောရင်း ဘုရားသခင်ကို ပြန် 
လည်ကျေးဇူးတင်ရန် ပျက်ကွက်တတ်ကြပါကြောင်း၊ ဘုရား 
သခင်ကို ပြန်လည်ကျေး ဇူးတင်ဆက်ကပ်လုပ်ဆောင်ရန် 
မမေ့အပ်ကြောင်း ခွန်အားပေးသွားပါသည်။

 မစ္ဆားတရားအပြီးတွင် ဖယောင်းတိုင်ကို ကောင်း 
ကြီးမင်္ဂလာပေးခြင်း၊ လည်ပင်းကို မင်္ဂလာပေးခြင်းများပြု 
လုပ်ကာ ဧဝံဂေလိ လမ်းပြမယ်တော်ပွဲအား အောင်မြင်စွာ 
ကျင်းပပြီးစီးနိုင်ခဲ့ပါသည်။

ဘုန်းတော်ကြီး Fr.Simon Simo

   သိန်းဖျံမယ်တော်ဂူတာဝန်ခံ

ပြည်သာသနာ ပြည်မြို့ စိန်ဖရန်စစ်တိုက်နယ်တွင် လုဒ်မယ်တော်ပွဲကျင်းပခြင်း

 ပြည်သာသနာ ပြည်မြို့ စိန်ဖရန် 
စစ်တိုက်နယ် စိန်ဖရန်စစ်ဇေးဗီးယားဘုရား 
ရှေ့ မယ်တော့်လှိုင်ဂူရင်ပြင်၌ စိန်ဖရန်စစ် 
တိုက်နယ်ကျောင်းထိုင်ဘုန်းတော်ကြီး မုံဆီ 

ညော် နေရီအူး ထွန်းမင်း (Fr. Nay)၏ ဖိတ် 
ကြားခြင်းဖြင့် ပြည်ကက်လစ်ဂိုဏ်းအုပ်ဆ
ရာတော်ဘုရားနှင့်တကွ ပြည်မြို့ပေါ်ရှိ 
ရဟန်းတော်များ(၅)ပါးနှင့်အတူ စစ္စတာရ် 

(၁၅)ပါးနှင့် ဘာသာဝင်များ ၃၀၀ ကျော်ခန့် 
မယ်တော်အား သဒ္ဓါကြည်ညိုစွာဖြင့် လုဒ် 
မယ်တော်ပွဲအား ၂၀၁၉ ဖေဖော်ဝါရီလ ၁၀ 
ရက် ညနေ ၅နာရီတွင် စီကားသိုက်မြိုက်စွာ

ကျင်းပခဲ့ကြပါသည်။ ဤသို့လုဒ်မယ်တော်ပွဲ 
ကျင်းပခြင်းဖြင့် အကြောင်းအမျိုးမျိုးကြောင့် 
ရပ်ဝေးဖြစ်ကြသည့် ညောင်လေးပင်၊ မေရီ 
လန်း၊ ဆူနာမီပင်လယ်အိုင်မသို့ မသွားနိုင် 
သူ မယ်တော်သခင်မအားကြည်ညိုအားကိုး
သူမယ်တော်ချစ်သားသမီးများအတွက်အ
ထူးပင်ဂုဏ်ယူဝမ်း မြောက်စရာဖြစ်ပေတော့ 
သည်။ မစ္ဆားအပြီးတွင် ကျန်းမာခြင်းဆီ ခံ 
ယူခဲ့ကြပြီး မယ်တော်သခင်မအား သဒ္ဓါ 
ကြည်ညိုစွာဖြင့် လာရောက်ဆုတောင်း ကြ 
သောသူများအား စိန်ဖရန်စစ်တိုက်နယ် 
ဘာသာဝင်များမှ နို့စိမ်းခေါက်ဆွဲဖြင့် ဧည့်ခံ 
ကျွေး မွေးကာ ဝိညာဉ်ကာယခွန်အားပြည့်ဝ 
စွာဖြင့် မိမိအိမ်သို့ပြန်လည်ထွက်ခွာခဲ့ကြပါ
သည်။

   Pyay-OSC

ဘုရားစကား 

သင်တန်းတွင် ဆုရရှိသူ 

များအား ဆုချီးမြှင့်

 ပုသိမ်ဂိုဏ်းအုပ်ဆရာတော်အပိုင် ပုသိမ်မြို့ စိန်ပီတယ် 
ကယ်သီဒြယ်တွင် ၂၀၁၈-၂၀၁၉ ပညာသင်နှစ်အတွင်း ဘုရားစကား 
သင်တန်းအား အပတ်စဉ် စနေ၊ တနင်္ဂနွေ နေ့များ တွင် ကျောင်းတိုင် 
ဘုန်းတော်ကြီး မွန်ဆီညှော်ဝီးဖရက်မြင့်စိုး ဘုန်းတော်ကြီး ဖရန်စစ်၊ 
ဘုန်း တော်ကြီး အောင်ထွန်းလေးတို့မှ စနစ်တကျ သင်ကြားပို့ချပေး 
ပါသည်။ 

 အဆိုပါသင်တန်းကို မြို့ပေါ်ရှိ ဘာသာဝင်များ၊ ဦးကျော် 
ဘော်ဒါ၊ စိန့်ဖီလိုမီနားဘော်ဒါ၊ စိန်ထရေဇားဘော်ဒါတို့မှ ကလေးငယ် 
များ တက်ရောက်ကြသည်။ ၂၀၁၉ ခုနှစ် ဇန်နဝါရီလ (၁) ရက်နေ့တွင် 
စာမေးပွဲ စစ်ဆေးခြင်း များပြုလုပ်ခဲ့ပြီး အတန်းစဉ်အလိုက် ပထမ၊ 
ဒုတိယ၊ တတိယ ဆုရရှိကြသော ကလေးများအား ကျောင်းထိုင် 
ဘုန်းတော်ကြီးမှ ဆုများ အသီးသီးချီးမြှင့်ပေးခဲ့ပါသည်။

နန့်ဂျူလိုင်အေး (ပုသိမ်)



အတွဲ (၄) အမှတ် (၃)

မတ်လ၊ ၂၀၁၉ ခုနှစ်

ရန်ကုန်ဂိုဏ်းချုပ်သာသနာ မအူပင် မြို့ 
နယ်၊  တွတ္တမူ ကျေးရွာတွင် ဖေဖေါ်ဝါရီ 
လ ၂၂ နှင့် ၂၃ ရက်များတွင် လုဒ် 
မယ်တော် မယ်တော်ကို ကျင်းပခဲ့သည်။

ဤပွဲတော်၏ ထူးခြားချက်မှာ မယ်တော် 
အားဂုဏ်ပြုရင်း ဆုတောင်းခြင်းကို မိုးမ 
ခ ချောင်းအတွင်း လှေများဖြင့် လှည့် 
လည် ပြုလုပ်ခြင်း ဖြစ်သည်။

ထိုသို့လှည့်လည်ရာတွင် ကိုယ်တော် 
မြတ်စက္ကရမင်းတူး နှင့်အတူ ယေဇူး ရွှေ 
နှလုံးတော်၊ မယ်တော်နှင့် ရဟန္တာများ 
၏ ဆင်းတုတော်များကိုပါ တပါတည်း 
အတူ သယ်ဆောင်ကာ ဘာသာဝင်များ 
လည်း လှေများပေါ်တွင် လိုက်ပါဆု 
တောင်းကြသည်။

ဖေဖေါ်ဝါရီလ ၁၁ ရက်နေ့တွင် ကျရောက်သော လုဒ် မယ်တော်သခင်မ ပွဲတော်ကို မြန်မာနိုင်ငံအနှံ့တွင် ကျင်းပခဲ့သည်များထဲမှ မြင်ကွင်းအချို့

လွိုင်ကော်သာသနာ ယူဆိုမိုဆိုတွင် သဘာဝအတိုင်းဖြစ်နေသော တောင်နံရံ၌ 
မယ်တော်ဂူလိုဏ်တည်ဆောက်ထားပြီး ဖေဖေါ်ဝါရီ ၁၀ နှင့် ၁၁ ရက်များတွင် 

ပွဲတော် ကျင်းပခဲ့သည်။

ပုသိမ်သာသနာ မေရီလန်းတွင် လုဒ်မယ်တော်ပွဲကို ခမ်းနားစွာ ကျင်းပရာ ယခုနှစ် 
တွင် အကြိမ် ၂၀ တိုင်ခဲ့ပြီဖြစ်သည်။ ယခုနှစ်တွင် ဖေဖေါ်ဝါရီ ၉ မှ ၁၁ ရက် အထိ 

ကျင်းပခဲ့သည်။ ညောင်လေးပင် မယ်တော် ပွဲကဲ့သို့ မြန်မာပြည်အနှံ့မှ 
ဘာသာဝင်များ သွားရောက်ပါဝင်သော ပွဲတော်လည်းဖြစ်သည်။

သတင်းကို စာမျက်နှာ ၂၀ တွင် ဖတ်ရှုနိုင်ပါသည် 

ဆူနာမီ မယ်တော်ဟု အများသိသော ပင်လယ်အိုင်မ ကျေးရွာတွင် လုဒ်မယ်တော်ပွဲတော်ကို နှစ်စဉ် စဉ်ကားသိုက်မြိုက်စွာ ကျင်းပရာ မယ်တော်ကို ချစ်သော ဘာသာဝင် 
များလည်း သွားရောက်ပါဝင်ကာ လူသိများသော ပွဲတော်တစ်ခု ဖြစ်လာသည်။ ယခုနှစ်တွင် ဖေဖေါ်ဝါရီလ ၁၂ မှ ၁၅ ရက်အထိ ကျင်းပခဲ့သည်။



အတွဲ (၄) အမှတ် (၃) မတ်လ၊ ၂၀၁၉ ခုနှစ်

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး 13

နိုင် ငံမတူ၊ လူမျိုးမတူ၊ ဘာသာစကားမတူ၊ ယဉ်  ကျေးမှုမတူ၊ လုပ် ငန်းတစ် ခုသာတူသော Ra-
dio Veritas Asia (RVA) ဝန် ထမ်းများ၏ ၂၀၁၈ခုနှစ်  တစ် နှစ် တာအတွင်း လုပ်  ဆောင် ခဲ့ 
သော လုပ် ငန်းများအား ပြန် လည် သုံးသပ် ခြင်း (Evaluation Meeting) က်ို၂၀၁၉ ခုနှစ်   ဖေ 
ဖော် ဝါရီလ ၁၈ရက်  နေ့မှ ၂၀ရက်  နေ့အထိ ရန် ကုန် မြို့၊ စိန်  မေရီကသီဒြယ်   ကျောင်းဝင်းတွင်  
အောင် မြင် စွာပြုလုပ် ခဲ့ပါသည် ။

 ယခုနှစ် အစည်းအ ဝေးက်ို ဖိလစ် ပိုင် နိုင်ငံ Radio Varitas Asia (RVA) အ ခြေစိုက် 

ညောင်လေးပင်သည် ကျွန်ုပ်တို့အားလုံးရဲ့ သမိုင်းလည်း ဖြစ်တယ်

အာရှ သမ္မာတရား ရေဒီယို Radio Veritas Asia (RVA) ၏
၂၀၁၈ ခုနှစ်  တစ် နှစ် တာ လုပ် ငန်းစဉ် များကို ပြန် လည်  သုံးသပ် ခြင်း နှင့်  အစည်းအ ဝေး

ရုံးမှ FABC OSC အတွင်း ရေးမှူး Fr. Raymond အန် ဘရို့စ် ၊ General Manager Fr. Victor၊ 
Program manager Fr. Singarayan၊ Finance agency Michael နှင့်  အတူ အလုပ်မှုဆောင် 
အဖွဲ့ဝင် များတို့မှ ဦး ဆောင်  ပေးခဲ့ပါသည် ။ 

 တက်  ရောက် လာ သော RVA Service များမှာ
၁။ ပါကစ္စတန်  နိုင် ငံ RVA Urdu ဌာနမှ အစီအစဉ် ထုတ် လုပ် သူ ကိုယ် စားလှယ်  ၃ ဦး
၂။ ထိုင်းနိုင် ငံ RVA Hmone ဌာနမှ အစီအစဉ် ထုတ် လုပ် သူ ကိုယ် စားလှယ်  ၃ ဦး
၃။ က မ္ဘောဒီးယား RVA Khamer ဌာနမှ အစီအစဉ် ထုတ် လုပ် သူ ကိုယ် စားလှယ်  ၄ ဦး
၎။ RVA မြန် မာဘာသာအစီအစဉ် မှ ကိုယ် စားလှယ်  ၄ဦး
၅။ RVA ပိုးကရင် ဘာသာအစီအစဉ် မှ ကိုယ် စားလှယ်  ၅ဦး
၆။ RVA စ ကောကရင် ဘာသာအစီအစဉ် မှ ကိုယ် စားလှယ်  ၅ဦး
၇။ RVA မင်းတပ်  ချင်းဘာသာအစီအစဉ် မှ ကိုယ် စားလှယ် များ
၈။ RVA ဖလန်း ချင်းဘာသာအစီအစဉ် မှ ကိုယ် စားလှယ် များ
၉။ RVA ဟားခါး ချင်းဘာသာအစီအစဉ် မှ ကိုယ် စားလှယ် များ
၁၀။ RVA တီးတိန်  ချင်းဘာသာအစီအစဉ် မှ ကိုယ် စားလှယ် များ
၁၁။ RVA ကချင် ဘာသာအစီအစဉ် မှ ကိုယ် စားလှယ် များ
၁၂။ RVA လီဆူး ကချင် ဘာသာအစီအစဉ် မှ ကိုယ် စားလှယ် များ
၁၃။ RVA လဝမ်  ကချင် ဘာသာအစီအစဉ် မှ ကိ်ုယ် စားလှယ် များ

 စုစု ပေါင်း ကိုယ် စားလှယ် ဦး ရေ ၅၅ဦးခန့်  တက်  ရောက် ခဲ့ပါသည် ။

Ref: RVA PWO Karen Service

      "(ညောင်လေးပင်) မယ်တော်ဂူဟာ 
အသင်းတော်ရဲ့ ဒုက္ခခံစားရဲတဲ့ သမိုင်းနဲ့ 
ဆက်နွယ် နေတယ်။ ဒုက္ခအမျိုးမျိုး အဖုံဖုံ 
ကြားထဲက မယ်တော်က စောင့်ရှောက် ပေး 
တယ်။ သခင် ယေဇူးလေးကို ဒုက္ခထဲက 
တိုင်းတပါး ပြေးရှောင်ချိန် ကာကွယ်ပေး 
သလို ကျွန်ုပ် ကချင်ပြည်နယ်နဲ့ မြန်မာပြည် 
အနှံမှာ စစ်ဘေးပွဲများကို တိမ်းရှောင် နေ 
ကြရသူတွေ ဒုက္ခသည် စခန်းများမှာ ရှိကြ 
တဲ့ ညီအစ်ကိုမောင်နှမ သားသမီးများကို 
လည်း စောင့်ရှောက်ပေး နေမှာပါ။ ကာနန် 
လက်ထပ်ပွဲမှာ သားတော်သခင်ယေဇူးကို 
တန်ခိုးပြဘို့ နှိုးဆော်သလို၊ ကျွန်ုပ်တို့ တစ် 
ဦးစီနဲ့ မိသားစုကို ကောင်းကြီးပေးနေမှာပါ။"

 ၂၀၁၉ ခု ဖေဖေါ်ဝါရီ ၉ ရက် ည 

၁၀း၃၀ နာရီ အချိန်တွင် ညောင်လေးပင်မြို့ 
လုဒ်မယ်တော်ပွဲ၏ ကျေးဇူးတင်မစ္ဆာတရား 
တော်မြတ်အတွင်း သြဝါဒပေးရာတွင် ကာ 
ဒီနယ် ချားလ်စ် ဘိုက ထည့် သွင်း ပြောကြား 
ခဲ့သည်။ ကာဒီနယ်က အခက်အခဲများ 
ကြားမှ မယ်တော်ဂူဖြစ် ပေါ်လာသည့် သ 
မိုင်း ကြောင်းကိုလည်း ပြောပြ ခဲ့သည်။

"၁၈၉၂ ခုနှစ်မှာ ဆရာတော်ကြီး  (Ambrose 
Bigandet) အမ်ဘရို့စ် ဘီဂန်ဒေး ညောင် 
လေးပင် သာသနာ ဖွင့်ပြီး ဘုန်း တော်ကြီး 
(Michael Mignon) မိုက်မယ် မီးညို က၊ 
သစ်သား ဘုရားကျောင်းလေး ဆောက်ပြီး 
လုဒ် မယ် တော်ကို အပ်နှံခဲ့တယ်။ ၁၉၀၂ 
ခုနှစ်မှာ ဘုရားကျောင်း အသစ်တစ်ဆောင် 
ဆောက်ခဲ့တယ်။ ၁၉၁၈ ခုနှစ်မှာ မယ်တော် 
ဂူကို ဆောက်လုပ်ခဲ့တယ်။ ၁၉၂၈ ခုနှစ်မှာ 
ဘာသာရေး အစွန်းရောက်တဲ့ လူတွေ က  
မယ် တော်ဆင်းတုကို ဖျက်စီးပစ်တယ်။ 
များမကြာမှီပဲ ပြင်သစ်ပြည်က မယ်တော် 
ဆင်းတု တစ်ဆူ ရောက်လာခဲ့တယ်။"

 ကာဒီနယ်က သူ၏ သြဝါဒတွင် 
မယ်တော် မာရီယားသည် မိခင်သဖွယ် 
ကျွန်ုပ်တို့အား စောင့်ရှောက်လျက် ရှိနေ 
ကြောင်း၊ မယ်တော်သည် ဘုရား၏ မယ် 
တော်ဖြစ်သကဲ့သို့ ကျွန်ုပ်တို့အားလုံး၏ မယ် 
တော်လည်း ဖြစ်ကြောင်း ကယ်တင်ခြင်း 
လုပ်ငန်းတွင် မယ်တော်သည် အရေးပါသူ 
ဖြစ်ကြောင်း ထပ်လောင်း ပြောကြားခဲ့သည်။

 ထိုနည်းတူ သားသမီးများ အား 
မွေးဖွါးပေးပြီး ပြုစုစောင့်ရှောက်သူ မိခင်များ 
အားလည်း ကျေးဇူးတင်စကားဆိုခဲ့သည်။ 
မိမိ အတ္တစိတ်ကြောင့် သားသမီး မလိုချင် 
သည့် ဇနီးသည်များ ရှိနေသည့်ကြားတွင် 

သားသမီးယူသော အမေများ (မိခင်) များ 
သည် ရတနာ တစ်ပါးဖြစ်သည်ဟု တင်စား 
ပြောပြခဲ့သည်။ 

"မိခင်ဖြစ်ဘို့ ရွေးချယ်တဲ့ အမျိုးသမီးတွေ 
ဟာ မိမိတို့ရဲ့ သွေးနဲ့သားကို သားသမီးများ 
နဲ့ ဝေမျှခွဲဝေ ပေးတယ်။ အဲ့ဒါရတနာပါ။ 
ကျွန်ုပ်တို့က မိခင်များကို ကျေးဇူးတင်တယ်။ 

ကိုယ့်အသက်ဟာ - မိခင်ရဲ့ လက် ဆောင် 
မွန်။ ကိုယ့်အသက်ဟာ - မိခင်ရဲ့ ရက်ရော 
ဆက်ကပ်မှု မယ်တော် မာရိယားများ (မိခင် 
များ) အတွက် သခင်ဘုရားကို ကျေးဇူးတင် 
ပါတယ်။" 

 ထိုနည်းတူ မြန်မာပြည် ထိပ်ဆုံးမှ 
အောက်ခြေ အထိ စီးဆင်းနေသော ဧရာဝ 
တီမြစ်ကိုလည်း မိခင်အဖြစ် တင်စားကာ 
ကာကွယ် စောင့်ရှောက်ကြရမည် ဖြစ် 
ကြောင်း သတိပေးစကား ဆိုခဲ့သည်။

"မြန်မာ ပြည်သူပြည်သား အားလုံးအတွက် 
မြင့်မြတ်သောမိခင် Sacred Mother to all 
people of Myanmar. - တစ်ပြည်လုံးကို 
ကျော်ဖြတ် စီးဆင်းပြီး အစားအစာ - ရေ ကို 

ပေးတယ်။ လယ်သမားများကို အစဉ် တ 
စိုက် စောင့်ရှောက်တဲ့မိခင်။ ခရီးသည်များ 
ကို စိတ်ရှည်ရှည်နဲ့ ထောင်သောင်းမက 
သော လှေသင်္ဘောများနဲ့ လိုရာခရီးကို 
သယ်ဆောင် ပေးတဲ့မိခင်။"
"မိခင်ဧရာဝတီဟာ- လူမျိုးဘာသာ၊ သာသ 
နာစုံ သမိုင်းကြောင်းအရ ပထ၀ီ သဘော 
အရ လူမှုစီးပွါးရေးအရ ကူးသန်းရောင်း 
ဝယ်ရေးအရ၊ နိုင်ငံရေးအရ၊ မြန်မာဆိုတဲ့ 
သင်္ကေတနဲ့ခွဲခြားမရဘူးဆိုတာ သက်သေ 
ပြ နေပါတယ်။ အဲတော့ မြန်မာ့ အသက် 
သွေးကြော ဧရာဝတီ မိခင်ကြီးကို ထိပ်က 
ပိတ်ပြီး တည်ဆောက်မဲ့ ဆည်စီမံကိန်းဟာ 
မဖြစ်နိုင်ပါဘူး။ မဆက်နိုင်ပါဘူးလို့ ပြော 
ချင်ပါတယ်။"
 ထိုနည်းတူ နိုင်ငံတော်ကို အုပ်ချုပ် 
သူများသည် မိဘများ ဖြစ်သဖြင့် အစိုးရနှင့် 
တပ်မတော် အားလည်း မိခင်သဖွယ် တိုင်း 
သူပြည်သား များအား စောင့်ရှောက်ရမည် 
ဖြစ်ကြောင်း တိုက်တွန်းနှိုးဆော်ခဲ့သည်။

CBCM - OSC



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး14

မတ်လ၊ ၂၀၁၉ ခုနှစ်

 တောင်ငူသာသနာ၊ ငှက်ပျော တောတိုက်နယ် မိခင် အားနာအသင်း၏ နှစ်ပတ် 
လည်ဝတ်စောင့်ခြင်းကို ၂၀၁၉ ခုနှစ် ဖေဖေါ်ဝါရီလ (၁-၃) ရက်နေ့အထိ ကျေးမင်း 
အောက်ကျေးရွာတွင် ကျင်းပပြုလုပ်ခဲ့ပါ သည်။ ကျောင်းထိုင်ဘုန်းတော်ကြီး Rev.Fr.စစ္စတို 
မြင့်သိန်း၊ Rev. Fr. ဂရာဇီရားနို စောရူဘီ ၊Rev. Fr. ဒါမြားနို အေးကို၊ Mother ဘာလ်ဘီးနာ 
မချောနှင့် Sr.ဂျူးဒစ်မိငယ် တို့မှ တရားရေအေးတိုက်ကျွေးခြင်း၊ အခြေခံသမ္မာကျမ်းစာ ဝေ 
မျှပေးခြင်းနှင့်ပြိုင်ပွဲများ ပြုလုပ်ခဲ့ပါသည်။ ဝတ်စောင့်ခြင်း မစ္ဆားတရားတော်မြတ်တွင် လူဦးရေ 
(၅၀၀) ကျော်ပါဝင်ခဲ့ကြပါသည်။ မိခင် အားနာ အသင်းဝင်များတွင် ဂျူဘီလီရှင် (၆)ဦး၊ 
အသစ် ဝင်လာသူ (၁၆) ဦး နှင့် အသင်းဝင် ပေါင်း (၂၇၆) ဦး ရှိကြောင်းသိရသည်။

ဒက်ဇူးမယ်(I.S.R.)

ကျွဲကျတိုက်နယ် မိခင်အားနာအသင်း နှင့် မယ်တော်သမီးပျိုများ ဝတ်စောင့်ပွဲ
 တောင်ငူသာသနာ ၊ ကျွဲကျတိုက်နယ်လုံးဆိုင်ရာ မိခင်အားနာအသင်း နှင့်မယ်တော် 
သမီးပျိုအသင်းတို့၏ နှစ်ပတ်လည်ဝတ်စောင့်ခြင်းကို ၂၀၁၉ ခုနှစ် ဖေဖေါ်ဝါရီလ (၁-၃) ရက် 
နေ့အထိ စုစည်းကျေးရွာ ဘုရားကျောင်း၌ ကျင်းပပြုလုပ်ခဲ့ပါသည်။ သြဝါဒနှင့် သွန်သင်ချက် 
များကို ကျောင်းထိုင်ဘုန်းတော်ကြီး Rev. Fr. ဟင်နရီ တင်အောင်၊ Rev. Fr. မာတေးအို၊ 
Mother ဘက်နက်ဒက်ပေးပေနှင့် Sr. အညေးဇယ်တို့မှ ဦးဆာင်ဦးရွက်ခဲ့ကြသည်။ ဝတ် 
စောင့်ခြင်း၏ ဆောင်ပုဒ်ကျမ်းချက်မှာ (ရှင်မာကု ၄း၂၁-၂၅) "ပညာသတိရှိသော အပျို 
ကညာ (၅) ဦး တို့၏ ပုံပမာ" ဖြစ်ပါသည်။ ဝတ်စောင့်ခြင်းတွင် မိခင်အသင်း ဝင် (၅၀) ဦး နှင့် 
မယ်တော်သမီးပျို (၁၂)ဦးပါဝင်ခဲ့ကြပါသည်။ 

ဒက်ဇူးမယ်(I.S.R.)

ဟားခါးသာသနာပိုင် ဆရာတော်ကြီး Lucius Hre Kung ၏ ဆရာတော် (၅) ဝါ 
ရဟန်းဝါတော် (၃၀)၊ သက်တော် (၆၀) နှစ် ပြည့်ကျေးဇူးတင် မစ္ဆားပူဇော်ခြင်း

 ဖေဖော်ဝါရီလသည် ဟားခါးသာ 
သနာပိုင် ဆရာတော်ကြီး Lucius Hre 
Kung ၏ ကျေးဇူးတော် အထူးခံစားရသော 
လ ဟုဆိုနိုင်ပါသည်။ အကြောင်းမှာ ဆရာ 
တော်ကြီးမှာ ၂၀၁၄ ခု ဖေဖော်ဝါရီလ (၂) 
ရက်နေ့တွင် ဆရာတော်သိက္ခာကို ခံယူခဲ့ 
သဖြင့် ဆရာတောဝါ (၅)နှစ်ပြည့် နှစ်ပတ် 
လည်နေ့ဖြစ်ပြီး၊ ရဟန်းသိက္ခာကို ၁၉၈၉ 
ဖေဖော်ဝါရီလ (၂၃) ရက်နေ့တွင် ခံယူခဲ့ 
သဖြင့် ရဟန်းဝါတော် (၃၀)နှစ် ပြည့်လဖြစ် 
၍ ၁၉၅၉ ခုနှစ် ဖေဖော်ဝါရီလ (၂၄) ရက် 
နေ့တွင် မွေးဖွားသန့်စင်ခဲ့သဖြင့် သက်တော် 
(၆၀)နှစ် ပြည့်လဖြစ်သောကြောင့် ဖြစ် 
သည်။

 အထက်ပါကျေးဇူးထူးခံစားခဲ့ရသည့် 
ရက်များကို ပေါင်းစပ်၍ ၂၀၁၉ ခုနှစ် ဖေဖော် 
ဝါရီလ (၂) ရက်၊ စနေနေ့တွင် ဝတ်စောင့်ကြွ 
ရောက်လာကြသော ဟားခါးသာသနာမှ 

ရဟန်းဘုန်းတော်ကြီး (၇၂) ပါးတို့ က ဆရာ 
တော်ကျောင်းတိုက်၌ အထူးမစ္ဆားပူးဇော်
ဆုတောင်းပေးခြင်းများ ပြုလုပ်ပေးခဲ့ပါ 
သည်။ (၃) ရက်၊ တနင်္ဂနွေနေ့တွင် ဟားခါး 
မြို့ စိန့်ဂျိုးဇက်ကာသီဒြယ်၌ ဆရာတော်ကြီး 
အတွက် မစ္ဆားပူဇော်ခြင်းနှင့် ဘာသာတူများ 
မှ ဂုဏ်ပြုလက်ဆောင်များ ဆက်သခြင်း 
အခမ်းအနားတို့ကို ကျင်းပပြုလုပ်ခဲ့ပါသည်။

 အခမ်းအနားတွင် ဟားခါးစီရင်စု 
ဘာသာတူများ ကိုယ်စား ဦးရောဘတ်ဟရမ် 
ကျဲအိုမှ ချင်းရိုးရာစောင် ဆက်ကပ်ပြီးနောက် 
ဘာသာတူတစ်ဦးစီမှလည်း လက်ဆောင် 
ပစ္စည်းများ အသီးသီး ဆက်ကပ်ခဲ့ကြပါ 
သည်။ အခမ်းအနားအပြီးတွင် ဆရာတော် 
ကြီးနှင့်တကွ ဘုန်းတော်ကြီးများအား နံနက် 
ဆွမ်းဖြင့် ဧည့်ခံကျွေးမွေးခဲ့ပါသည်။

     နော်ဘတ်ကျော်လင်း (OSC)

ဆပ်ဖြေခြင်း သီလရှင်များ နှစ်ပတ်တာ ဝတ်စောင့်ခြင်း နှင့် သင်တန်း
 ဆပ်ဖြေခြင်းသီလရှင်အသင်းဂိုဏ်းမှ ပထမ အဖွဲ့ Senior Sisters များအတွက် 
နှစ်ပတ်လည် ဝတ်စောင့်ခြင်းကို ၂၀၁၉ ခုနှစ် ဇန်နဝါရီလ (၁) ရက်မှ ဖေဖေါ်ဝါရီလ (၅) ရက် 
နေ့အထိအထိလည်းကောင်း၊ သင်တန်းကို ၂၀၁၉ ခုနှစ် ဖေဖေါ်ဝါရီလ (၆-၁၄)ရက်အထိ 
လည်းကောင်း၊ ဒေါငံခါးဆပ်ဖြေခြင်းသီလရှင်အသင်းဂိုဏ်း၏ Fr.Carlo Salerio Retreat 
Centre၌ ပြုလုပ်ခဲ့ကြပါသည်။

 ၎င်းဝတ်စောင့်ခြင်းကိုရန်ကုန်သာသနာမှ Rev. Fr. Peter Htun Htun (သမ္မာ 
ကျမ်းစာတာဝန်ခံ) နှင့် သင်တန်းကိုအသင်းဂိုဏ်းအကြီးအကဲRegionalဖြစ်သော Mother 
Christina Ah La နှင့်အတူ Mother Simplicia Ah Ei, Mother Gloria Aye Aye Naing တို့မှ 
ပို့ချပေးခဲ့ကြပါသည်။ ပါဝင်တက်ရောက်ခဲ့သော သီလရှင်များ(၆၄)ပါးရှိပါသည်။ 

ဒက်ဇူးမယ်(I.S.R.)



အတွဲ (၄) အမှတ် (၃) မတ်လ၊ ၂၀၁၉ ခုနှစ်

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး 15

     တောင်ငူသာသနာ မောင်ဘလော့တိုက်နယ်လုံးဆိုင်ရာ ကက်သလစ်လူငယ်သင်တန်း
 တောင်ငူ သာသနာ၊ မောင်ဘ 
လော့ တိုက်နယ်လုံးဆိုင်ရာ ကက်သလစ်
လူငယ်သင်တန်း ကို (၇ .၂ .၂၀၁၉ ခုနှ စ်  
ဖေဖေါ်ဝါရီလ (၇-၁၁) အထိ ကံဆန်းကျေး 
ရွာကျောင်း၌ ကျင်းပပြုလုပ်ခဲ့ပါသည်။ ၎င်း 
သင်တန်းကို လူငယ်တာဝန်ခံ Rev.Fr.John 
ငြိမ်းမင်းသူနှင့်အတူ Fr. အိုက်ဇက် ရွှေဦး၊ 
Rev. Fr. John Paul ၊Rev.Fr.ဆေဗာစတီယန် 
တင်ဝင်းလင်း၊ Sr.ဂျူးဒစ်မိငယ်၊ Sr.Eliza-
bethနှင့် သာသနာ လူငယ်ဥက္ကဋ္ဌ ဝီလျံထွဋ်
တို့မှပိုချပေးပြီးအာမာခံလူငယ်များကူညီပံ့ပို့ 
ကြပါသည်။ လူငယ်များ (၁၀၀)ဦးပါဝင် 
တက် ရောက်ခဲ့ပါသည်။ 
       ဒက်ဇူးမယ်(I.S.R.)

  တောင် ငူသာသနာ ရဟန်းမင်းကြီးဆိုင် ရာ သာသနာပြု က လေးသူငယ် များ တာဝန် 
ခံ နှင့်  ခေါင်း ဆောင် များ အတွက်  သာသနာပြုလုပ် ငန်းမြှင့် တင်  ရေးဆိုင် ရာပညာ ပေး TOT 
သင် တန်း ကို ၂၀၁၉ ခုနှစ် ဖေဖေါ်ဝါရီလ ၁၉ ရက်မှ ၂၁ ရက်အထိ   တောင် ငူမြို့ပီး မေ 
ဓမ္မာရုံတွင် ကျင်းပ ပြုလုပ် ခဲ့ပါသည် ။ 

 ၎င်းသင် တန်းကို National PMS Director Rev. Fr. Benedeno NeNe၊  ဥက္ကဌ 
ဒေါ်ပြုံးပြုံး အောင် ၊  တောင် ငူသာသနာ ဒါရိုက် တာ Rev. Fr.  ဇေးဗီးယား ဝင်း မောင် ၊ ဥက္ကဌ Sr. 
ဘက် နက် ဒက်  မြတ် နှင်းနွယ်  ၊Rev. Fr. ဒါမြားနို  အေးကို၊ Sr. ဂျူးဒစ်  မိငယ် ၊ ဆရာ ဦးစံတင် 
နှင့်  ဆရာမေ ဒ်ါမိငယ် တို့မှ ပို့ချ ပေးခဲ့ပါသည် ။

 သင် တန်းတွင်  ရဟန်း တော် (၆)ပါး၊ သီလရှင်  (၁၂) ပါး၊ ဓမ္မဆရာနှင့်  လူငယ်  (၈၆) 
ဦး စုစု ပေါင်း (၁၀၄) ဦး ပါဝင်  တက်  ရောက် ခဲ့ကြပါသည် ။ 

ဒက် ဇူးမယ် (ISR)

သာသနာပြုလုပ် ငန်း မြှင့် တင်  ရေးဆိုင် ရာ ပညာ ပေး သင် တန်း

   တောင် ငူသာသနာ၊ ကျန်းမာ ရေး  ကော် မရှင်  မှကြီးမှူးကျင်းပ သော ကျန်းမာ ရေး 
အသိပညာ မြှင့် တင်  ပေးခြင်း သင် တန်း ကို ၂၀၁၉ ခုနှစ် ဖေဖေါ်ဝါရီလ ၂၄ မှ ၂၆ ရက်အထိ 
တောင် ငူမြို့၊ ပီး မေဓမ္မရုံ၌ကျင်းပပြုလုပ် ခဲ့သည် ။ 

 ၎င်းသင် တန်းကို ကျန်းမာ ရေး  ကော် မရှင်  ဥက္ကဌ DR.ဒ န် ဇယ် နှင့့် အတူ၊ DR. နန္ဒ 
အောင် ၊ SR. မြတ် နှင်းနွယ် ၊ ဆရာမ  ဒေါ်အယ် နီမိတူး၊ ဆရာမ  ဒေါ် အေမီးလီယာ  မွှေး မွှေး နှင့် 
ဆရာမ  ဒေါ်ဘက် နက် ဒက်  တို့မှ  ဝေမျှပို့ချ ပေးခဲ့ပြီး ဒါရိုက် တာ FR. BOLDRINO အ နောင်း မှ 
အား ပေးအမှာစကားမြွက် ကြားခဲ့ပါသည် ။ 

 တိုက် နယ် အသီးသီးမှကျန်းမာ ရေးတာဝန် ခံသီလရှင် များနှင့့် လူငယ် များစုစု ပေါင် 
း(၂၇)ဦးပါဝင် တက်  ရောက် ခဲ့ပါသည် ။  

ဒက် ဇူးမယ် (ISR)

ကျန်းမာ ရေး  ကော် မရှင်  မှကြီးမှူးကျင်းပ သော ကျန်းမာ ရေး အသိပညာ မြှင့် တင်  ပေးရေး သင် တန်း 

ယုံကြည်၍ ဘုရား၏ အေးချမ်းသော အရာများနှင့် ရောင့်ရဲ 
ပြီး အသက်ရှင်ကြမည်ဆိုလျှင် ကျွန်ုပ်တို့သည် အောင်မြင် 
သော၊ ပျော်ရွှင်ဖွယ် ကောင်းသော မိသားစုဘဝကို ပိုင်ဆိုင် 
ကြရမည်ြဖစ်သည်။

 ငွေသည် သူ့နေရာနှင့်သူ အရေးပါလှပေသည်။ 
ငွေမရှိလျှင် ကျွန်ုပ်တို့ကို အထင်သေးကြသည်။ ငွေမရှိလျှင် 
စားဝတ်နေရေးအတွက် ရင်လေးရပေသည်။ တစ်ခါတစ်ရံ 
ဒုက္ခများစွာ ကြုံရတတ်ပြီး အချိခံရတတ်သလိုမသိမသာ 
ရှောင်သွားတတ်ကြပေသည်။ ငွေရှိသောသူကို ကြွေအောင် 
ပြောတတ်ကြပြီး ငွေမရှိသူကို သေအောင်ပြောတတ်ကြ 
သည်။ ငွေသည်အရေးပါသည်ဆိုပေမယ့် တရားဓမ္မအတိုင်း 
ငွေကို အသုံးချရန်လိုအပ်ပါသည်။ "ခိုးစားပြီး၊ တိုးပွါးလာ 
သည်ထက်၊ ရိုးသားပြီးကြိုးစားတာကို ဂုဏ်ယူကြရမှာ" ဖြစ် 

သည်။ လောကမှာ ငွေဟာ အရာရာတတ်နိုင်သည်ဆိုသော 
အတွေးမှာ ဘေးဖြစ်စေပါသည်။ ငွေနှင့် လူကို ချိုးနိမ်ခြင်း 
သည် အပြစ်ဖြစ်စေသလို၊ လူကို ဥပေက္ခါပြုခြင်းသည်လည်း
အပြစ်ဖြစ်စေပါသည်။ ထို့ကြောင့် ဘုရားသခင်ပေးသော 
ကျေးဇူးတော်များနှင့် ကျေနပ်ပြီး ရိုးသားစွာကြိုးစားကြသည့်
ခရစ်ယာန် မိသားစုများဖြစ်ကြဖို့ရန် မျှဝေလိုက်ပါသည်။ 

 ကျွန်ုပ်တို့ ခရစ်ယာန်အချင်းချင်း စည်းလုံးရန်လို 
ပေသည်။ အထူးသဖြင့် လွဲမှားသော အတွေးအခေါ်များ 
ကြောင့် ခွဲခြားလာတဲ့အခါ ကွဲပြားသွားကြပါသည်။ ကွဲပြား 
သွားသောအခါ သခင်ခရစ်တော်၏ တရားနောက်တော်ကို 
တွဲသွားကြဖို့ ခက်ခဲလှပေသည်။ မစည်းလုံးလျှင် မီးလုံးများ
ကိုမြိုထားသကဲ့သို့ပူလောင်နေလိမ့်မည်။ ဘာသာရေးသော် 
လည်းကောင်း၊ လူမှုရေးသော်လည်းကောင်း အားလုံး စည်း 

လုံးဖို့ရန် အချင်းချင်း ညီအစ်ကိုမောင်နှမသဖွယ် ချစ်ကြဖို့ 
ဘုရားသခင် တောင်းဆိုနေပါကြောင်းပြောကြားရင်း သြဝါဒ 
မိန့်ကြားခဲ့ သည်။

 သြဝါဒအပြီးတွင် S.D.A မှဓမ္မသီချင်း၊ ဒေါ်ရို့မှ 
တရားမျှတမှု သနားဂရုဏာပြမှု စည်းလုံးညီညွှတ်မှုများ 
အတွက် အပ်နှံပူဇော်ခြင်း၊ Rc လူငယ်များမှ ဓမ္မသီချင်း။ ထို့ 
နောက်ယုံကြည်ခြင်းကိုဝန်ခံခြင်း၊ မိတ်သဟာရမှဓမ္မသီချင်း၊ 
အထွေထွေ ဆုတောင်းခြင်း၊ ကြော်ငြာခြင်း၊ အစားအ 
သောက်အတွက် ဆုတောင်းခြင်း၊ ထို့နောက်သခင်ဘုရား၏ 
ပတ္တနာတော် ရွတ်ဆိုခြင်းနှင့်အတူ အဖဆရာတော် ဂျက်စ 
တင်း စောမင်းသိုက်၏  ကောင်းချီးကိုခံယူကာ အခမ်းအနား 
ကို အဆုံးသတ်ခဲ့သည်။

          Hpaan-OSC



အတွဲ (၄) အမှတ် (၃)

မတ်လ၊ ၂၀၁၉ ခုနှစ်

ခရစ်ယာန်များ တစ်လုံးတစ်ဝတည်းဖြစ်ရေး ဆုပေါင်းဆုတောင်းပွဲ

 ခရစ်ယာန်များ တစ်လုံးတစ်ဝတည်းဖြစ်ရေးဟော 
ပြောပွဲကို ၂၀၁၉ ခုနှစ် ဇန်နဝါရီလ ၁ ရက်နေ့  တနင်္လာနေ့

တွင်   ကတ်သလစ်သာနာမှ ဦးဆောင်၍ ဘားအံမြို့ရွှေတော 
ကျေးရွာတွင် ကျင်းပခဲ့သည်။  

 ထိုဆုတောင်းပွဲတွင် အဖ ဆရာတော် ဂျက်စတင်း 
စောမင်းသိုက်၊ Fr.မြင့်စိုး၊ Fr. နေကော်ထူးနှင့် ဘာသာသူ 
များလည်း တက်ရောက်ပါဝင်ခဲ့သည်။ 

 အစီစဉ်အစတွင် စုပေါင်းသီချင်း (ခေါင်းဆောင်များ 
နေရာယူခြင်း)၊ Fr. မြင့်စိုးမှ ဆုတောင်းရန် ဖိတ်ခေါ်ခြင်း၊ 
ပြည်သာမှ ဓမ္မသီချင်း၊ ဦးခူရီမှ မိတ်ဆက်စကား (နောင်တ 
တရား အတွက် ဆုတောင်းခြင်း)၊ ရွှေတောမှဓမ္မသီချင်း၊ ဒေါ် 
မင်းမင်းထွန်းမှ ပထမကျမ်းစာဖတ်ရှုခြင်း၊ ဇီနိုမှ ဒုတိယ 
ကျမ်းစာ ဖတ်ရှု ခြင်း၊ ဆရာကညောစေး၏ဓမ္မသီချင်းနှင့်အတူ 
အလှူငွေ ကောက်ခံခြင်း၊ ထို့နောက်အလှူငွေဆပ်ကပ်ခြင်း၊ 
ဧဝံဂလိ ကျမ်းစာတော်ကို Fr. နေကော်ထူးမှ ဖတ်ရှု၍ အဖ 
ဆရာတော် ဂျက်စတင်း စောမင်းသိုက်မှ သြဝါဒတရား 
ပေးခဲ့သည်။ 

 အဖ ဆရာတော်မှ တက်ရောက်လာသော ခရစ် 
ယာန်ဂိုဏ်း ပေါင်းစုံမှ အသင်းသူအသင်းသားများကို ကျေ 
းဇူးတင်ရှိ ကြောင်း ရှေ့ဦးစွာ နုတ်ခွန်းဆက်သ ခဲ့ပြီး တရား 
ရေအေး တိုက်ကြွေးခဲ့သည်။ 

 ပထမဖတ်ရှုသော တရားဟောကျမ်းတွင် ဖြောင့် 
မတ်ခြင်းရှိရန် နှင့် ဘက်မလိုက်ရန်လိုကြောင်း ဘက်လိုက် 
ခြင်း ဆိုသည်မှာ နိုင်ငံရေးစကား အနေဖြင့်ပြောမည်ဆိုလျှင် 
"လူကိုချစ်လို့ မူ ကိုပြင်တာ၊ လူကိုမကြိုက်ရင် မူနဲ့ ရိုက်" 
ဆိုသောအကြောင်း အရာနှင့်ပတ်သက်၍ ကျွန်ုပ်တို့ကြား 
ကြရပါတယ်။သို့သော်လည်း သခင်ခရစ်တော်ရဲ့သားသမီး
များဖြစ်ကြတဲ့ ကျွန်ုပ်တို့တွေကဘက်မလိုက်ဖို့ရန်၊ ဆင်းရဲ 
ချမ်းသာမရွး ချစ်ခင်ဖို့ကိုကျမ်းစာက အသိပေးထားပါတယ်။ 
ဒုတိယ ဖတ်ရှုသွားသောကျမ်းစာတွင် ကျွန်ုပ်တို့သည် သခင် 
ခရစ်တော်၏ ခန္ဓာကိုယ် တွင်ပါသော အင်္ဂါများဖြစ်ကြပါသည်။ 
ထိုအင်္ဂါများသည် ဝိညာဉ်တော်၏ ကျေးဇူးတော် အထွေ 
ထွေရကြပါသည်။ ကျွန်ုပ်တို့ တစ်ဦးချင်းမှာရှိသော သန့်ရှင်း 
သောဝိညာဉ်တော်ဘုရား၏ ကျေးဇူးတော်များသည် အသင်း 
တော်ကို တည်ဆောက်ရန်၊ သာသနာကို တည်ဆောက်ရန် 
အတွက်ဖြစ်သည်။ ကျွန်ုပ်တို့တစ်ဦးချင်းစီသည် လူသားများ 
၏ နှလုံးသားကို သနားညှာတာကြရန်၊ ထင်ရာ မလုပ်ကြရန် 
အတွက် သတိပေးထားပါသည်။ သို့ဖြစ်၍ ကျွန်ုတို့ဟာ အ 
သင်းတော်၏ ခန္ဓာကိုယ်ဖြစ်သည့်အတွက် တစ်ဦးနှင့် တစ်ဦး 
ဟာ ညီအစ်ကိုမောင်နှမများ ဖြစ်ကြပါသည်။ 

 ခရစ်ယာန် အသင်းသူ အသင်းသားများအားလုံး 
သည် ခရစ်တော်၏ ညီအစ်ကိုမောင်နှမဖြစ်ကြပါသည်။ 
ညီအစ်ကို မောင်နှမ ဆိုသည်မှာ တစ်ဦးကို တစ်ဦးကြည်ညို၊ 
လေးစားကြရပါသည်။ အချင်းချင်းလည်း မှီခိုကြရသည်။ ထို့ 
ကြောင့်ကျွန်ုပ်တို့ ညီအစ်ကိုများဟာ အချင်းချင်းမှီခိုရန်၊ 
ကြည်ညိုရန်၊ လေးစားကြရန်မှာ ကျွန်ုပ်တို့တာဝန်ပင်ဖြစ်ပေ 
သည်။ အထူးသဖြင့် ကျွန်ုပ်တို့ အသင်းတော်တစ်ပါးက ဝမ်း 
နည်းစရာနှင့်ကြုံလျှင် ကျွန်ုပ်တို့အားလုံး ဝမ်းနည်းကြရပါ 
သည။်  အသင်းတောတ်ပါးသည်ပျောရ်ွှငစ်ရာများနငှ်ြ့ကုံလျှင်
ကျွန်ုပ်တို့အားလုံးပျော်ရွှင်မှု နှင့်ကြုံရပါသည်။ အသင်းတော် 
တပါးသည် အောင်မြင်မှုနှင်ကြုံလျှင် ကျွန်ုပ်တို့ဝမ်းသာကြရပါ 
မည်။ ကျွန်ုပ်တို့ မလုပ်နိုင်တဲ့ အရာများကို အခြားအသင်း 
တော်တစ်ခုက လုပ်နိုင်ခဲ့လျှင်ကျွန်ုပ်တို့အားပေးကြရပါမည်။
သို့မှသာလျှင် အခြားအသင်းတော်များလည်း အားမွေးလို့ရပါ 
မည်။ 

 ကျွန်ုပ်တို့ ကြားနာရသည့် ရှင်မာကု ၉း၃၈-၄၄ 
တွင် ရှင်ရောဟန်က "အရှင်ဘုရား သခင်၏နာမတော်ကို 
အမည် ပြု၍ နတ်ဆိုးများကို နင်ထုတ်သော သူ တစ်ယောက် 
ကိုတွေ့ပါသည်။ ထိုသူသည် တပည့်တော်တို့နှင့်အတူ 
မပါဝင်သော ကြောင့် ထိုသူကို တပည့်တော်တို့ တားမြစ်ခဲ့ 
ပါသည် ဟုလျှောက်၏။ ယေဇူးက ထိုသူကိုမတားမြစ်ကြနှင့် 
ငါ၏နာမ တော်၌ငါ့ကွယ်ရာပြုလုပ်ပြီးနောက် ငါ့ကိုမကောင်း 
ပြောဆိုနိုင်သူ တစ်ဦးတစ်ယောက်မျှ ရှိလိမ့်မည်မဟုတ်"။ 
ထို့ကြောင့် ကျွန်ုပ်တို့ အသင်းတော်တပါး အောင်မြင်မှုက 
ကျွန်ုပ်တို့အ သင်းအားလုံး အောင်မြင်မှုပဲဖြစ်ပါသည်။ ကျွန်ုပ် 
တို့ဝမ်းသာ ကြရပါမည်။ ကျွန်ုပ်တို့တားဆီးလိုခြင်း၊ မနာလို 
ဝန်တိုမှုဖြစ် ခြင်းမရှိကြရပါ။ 

 ကျွန်ုပ်တို့သည် သခင်ခရစ် တော်၏ ခန္ဓာကိုယ် 
အစိတ်အပိုင်းများ ဖြစ်ကြသည်။ ရောမသြဝါဒစာ ၁၂း ၉-၈ 
တွင် ကျွန်ုပ်တို့အားလုံးက အချင်းချင်းကိုကြည်ညို လေးစား၊ 
ရိုင်းပင်း ကူညီဖေးမကြရန် တာဝန်ရှိပါသည်။ ဧဝံဂေလိ 
ကျမ်းစာတော်တွင် ကျွန်ုပ်တို့သည် ကျွန်ုပ်တို့ကိုယ်၌ရှိသော
ဥစ္စာပစ္စည်းများနှင့်ရောင့်ရဲကြရန် မှာကြားသည်။

 ဟေဗြဲ ၁၃း၅ ကျွန်ုပ်တို့သည် ထိုဥစ္စာပစ္စည်း ရွှေငွေ 
နှင့် ကျွန်ုပ်တို့ အသက်သာကိုပြန်လည်စဉ်းစားဖိုရန်လိုအပ်
ပါသည်။ ကျွန်ုပ်တို့ ဥစ္စာပစ္စည်းရွှေအငွေများဟာဘုရား ပေး 
သော ကျေးဇူးတော်များ ဖြစ်ပါသည်။ သို့သော်လည်းသုံး 
တတ်လျှင် ရွှေလိုတန်ဖိုးရှိပြီး၊ မသုံးတတ်လျှင်မြွေလို အန္တ 
ရာယ်ရှိပါသည်။ ဓမ္မသစ်တွင် ပြန်ကြည့်မည်ဆိုလျှင်သခင်  
ခရစ်တော်ကို အသပြာ ၃၀ နှင့် ယုဒအီစကာရီယုတ် ဟာ 

လူဆိုး များနှင့်ပေါင်းကာ သခင်ခရစ်တော်ကို ရောင်းစားခဲ့ 
သော်လည်း မကောင်းစားခဲ့ပါ။ အသင်းတော်၏ သမိုင်း 
တော်တွင်လည်း မြောင်းထဲရောက်ခဲ့ပါသည်။ "ငွေမက်လို့ 
ကြွေရိတ်စောသွားတယ်" လို့ ပြောလို့ရပေပါသည်။ ဂျွန်ပါဝါ 
ဆိုသော စာရေးဆရာကြီးက "ငွေကိုလူတွေအတွက်သုံးရ 
မည်၊ လူကို ငွေအတွက်သုံးလျှင်အပြစ်ဖြစ်သည်" ဟု ဆိုခဲ့ 
သည်။ ရွှေငွေ စည်းစိမ်ဥစ္စာများသည် လူများအတွက်အသုံး 
ပြုရပေမည်။ ရွှေငွေများရရန်အတွက်လူများကိုအသုံးချလျှင်
အပြစ်ဖြစ်သည်။ ယနေ့ခေတ်စကားအရပြောရမည်ဆိုလျှင် 
"မိမိကပန်ကာအောက်မှာ နေဖို့လူတွေကို နေပူထဲတွန်းပို့ 
သော်လည်းကောင်း၊ မိမိဝမ်းစာအတွက် လူများကိုဝမ်းဟာ 
အောင်လုပ်ခြင်း(သို့ မဟုတ်)မိမိကောင်းစားရန်အတွက်လူ
များကိုမြောင်းကြားထဲ ပို့ခြင်းသည် အပြစ်ဖြစ်ပါပေသည်။ 

 ငွေနှင့်လူအများ တိုးတက်အောင်လုပ်ခြင်း၊ ငွေနှင့် 
ဆင်းရဲသားများကို လှူခြင်းသည် မင်္ဂလာရှိသည်။ ဘုရား၏ 
တရားကို လိုက်နာခြင်းဖြင့်၊ ကျွန်ုပ်တို့ ခရစ်ယာန်များ 
အနေနှင့် ငွေကို မမက်ရန်နှင့် မိမိတွင်ရှိသောအရာလေး 
နှင့်ရောင့်ရဲတင်းတိန်ဖို့ရန် ယနေ့သမ္မာကျမ်းစာမှ တိုက်တွန်း 
ထားသည်ဟုမြင်မိပါသည်။ ကျွန်ုပ်တို့သည် ရှိတာလေးနှင့် 
မကျေနပ်သည့်အခါတွင်ပြသနာလေးများရှိတတ်ပါပေသ
ည်။ လောဘများတက်လာမည်၊ လောဘတက်လာသော 
အခါ ဒေါသများလည်း ထွက်တတ်လာသည်။ ထိုရလဒ်များ
မှာနောက်ဆုံးတွင်သောကများဖြစ်လာစေပါသည်။ 

 ထို့ ကြောင့်လောဘစိတ်နှင့်ကမ္ဘာကြီးကိုမတည် 
ဆောက်နိုင်၊ သခင်ခရစ်တော်၏ နိုင်ငံတော်ကို မတည် 
ဆောက်နိုင်ပေ။ သို့သော်လည်း ငွေအတွက်စိတ်မ နစ်နေပဲ 
စိတ်ရှည်စွာ ကြိုးစားကြရန်လည်း လိုပေသည်။ ဘုရားသခင် 
သည် ကျွန်ုပ်တို့ကို သနားတော်မူသောကြောင့်အမြဲကူညီ 
နေမည်ကိုလည်းယုံကြည်ကြရပါမည်။ ကျွန်ုပ်တို့ငွေကို မက် 
လာတဲ့အခါ လောဘတက်လာပြီး အချင်းချင်း ဆက်ဆံတဲ့ 
အခါတွင်လည်းပဲ မတရားမှုတွေဖြစ်လာပါသည်။ ငွေတစ် 
ထောင် နှင့် ဆင်တစ်ကောင် ဝယ်မည်ဟူသော စိတ်သည် 
လောဘစိတ်ဖြစ်ပေသည်။ မတန်မရာ တောင်းဆိုခြင်းဖြစ် 
သည်။ ကျွန်ုပ်တို့ လောဘတက်လာသည့်အခါ မတရားမှုများ 
သည် ဤကမ္ဘာပေါ်တွင် ပေါက်ဖွားလာပေသည်။ ဥပမာအား 
ဖြင့်မိသားစုထမင်းဝိုင်းတွင် မိမိချည်းသာ အသားများစားပြီး 
ကျန်သောသူကို အရိုးလည်းကြွေး အိုးလည်းဆေးခိုင်းသည့်
အခါမျိုးတွင်ပြသနာများ ဖြစ်လာတတ်ပါသည်။ အချင်းများ 
ပြီးအညှင်းပွားရာရောက်ပါပေသည်။ 

 သို့ဖြစ်၍ ကျွန်ုပ်တို့ တစ်ဦးကိုတစ်ဦး မျှမျှတတ 
ဆက်ဆံဖို့ဆိုလျှင် လောဘတရားများ ကျွန်ုပ်တို့တွင် မရှိရန် 
လည်းလိုပေသည်။ သံမဏိ သူဌေးကြီး အန်ဒြူး ကာနယ်ဂျီ 
ဆိုသူမှာ ကမ္ဘာပေါ်တွင်လို အပ်နေသော လူများအတွက် 
ဒေါ်လာသန်းပေါင်းများစွာလှူဒါန်းခဲ့ပါသည်။ သူပြောခဲ့သော 
စကားတစ်ခွန်းမှာ "ဥစ္စာ ပစ္စည်း ရွှေငွေများကို မလှူဒါန်းပဲ 
သေသွားရမှာထက် ရှက်စရာပိုကောင်းသောအရာမရှိတော့
ပါဘူး"။ ထို့ကြောင့်အမေရိကန်သူဌေးကြီးပဲဖြစ်ပါစေ မကူညီ 
တတ်လျှင် ပန်းသည်မ လေးလောက် ကုသိုလ်ရမည် မဟုတ် 
ပါ။ မိမိတွင်ရှိတာလေး နှင့် ကျေနပ်မှုရှိလျှင်ငြိမ်းချမ်းမှုများရ
မည်ဖြစ်သည်။ အလက်ဇန္ဒြားဆိုသော စစ်ဗိုလ်ကြီးသည် 
ကမ္ဘာကြီး၏ တစ်ဝက်နည်းပါးကိုသိမ်းပိုက်နိုင်ခဲ့သော်လည်း 
မကျေနပ်နိုင်ခဲ့ပေ။ သို့ သော်လည်းပဲ အတွေးအခေါ်ပညာရှင် 
ဒိုင်အိုဂျင်ဆိုသော ပုဂ္ဂိုလ်ကြီးသည် စည်ပိုင်းပြတ်လေး တစ် 
လုံး ထဲမှာ သူ့တစ်သက်တာလုံးနေခဲ့သော်လည်းကျေနပ်ခဲ့
သည်။ ဤအရာများသည် ကျွန်ုပ်တို့ရွေးချယ်ရမည့်လမ်းပင် 
ဖြစ်ပေသည်။ ကျေနပ်မှုမကျေနပ်မှုဆိုသည်မှာ ကျွန်ုပ်တို့၏ 
လောဘနှင့်သာ ဆိုင်ပေသည်။ ကျွန်ုပ်တို့ဟာဘုရားကို 



အတွဲ (၄) အမှတ် (၃) မတ်လ၊ ၂၀၁၉ ခုနှစ်

ဖေဖော်ဝါရီလ ၁၂ ရက်တွင် ကျရောက်သော ပြည်ထောင်စုနေ့ အထိမ်းအမှတ် 
ဒေသခံဘာသာသူ တိုင်းရင်းသားများစုပေါင်းပြီး လူငယ်မောင်မယ်များ တွေ့ဆုံနှီးနောဖလှယ်ပွဲကျင်းပ

 ဖေဖော်ဝါရီလ ၁၂ ရက်တွင် ကျရောက်သော ပြည် 
ထောင်စုနေ့ကို ဂုဏ်ပြုသောအားဖြင့် လူငယ်မောင်မယ်များ 
တွေ့ဆုံနှီးနောဖလှယ်ပွဲကို ကျိုင်းတုံကက်မြို့ သလစ်ဘုရား 
ကျောင်းနှင့် ပီးမေ ခန်းမဆောင်တို့တွင် ကျင်းပခဲ့ပါသည်၊၊

 အခမ်းအနားအဖွင့် မစ္ဆားတရားတော်မြတ်ကို ဖေ 
ဖော်ဝါရီလ (၁၂)ရက် နံနက် ၇ နာရီခွဲတွင်  Fr. မြင့်လွင်မှ 
ဦးဆောင်ကာဟောကြားခဲ့ပြီး Fr.အားနိုမှ သြဝါဒပေးတရား 
ရေအေး တိုက်ကျွေးခဲ့ပါသည်၊၊ မစ္ဆားတရားတော်မြတ်အပြီး 
တွင် လူငယ်များကို Fr. မြင့်လွင်မှ လူငယ်ရေးရာဆိုင်ရာအ 
ကြောင်းများကိုလည်းကောင်း ကိုမားကို့စ်မှလည်း ပြည် 
ထောင်စုဆိုင်ရာအကြောင်းအရာများ ရှင်းလင်းပညာပေးခဲ့ 
သည်။ ထို့နောက် Fr.Peter အားနွေမှ သာသနာပြုဆိုင်ရာ 
ကလေးသူငယ်များအကြောင်း အနည်းငယ် ရှင်းပြကာ 
Fr.Dominic ဝန်းကျော်ထွေးမှ Social Game များဖြင့် 
ဦးဆောင်ပေးခဲ့သည်၊၊ မွန်းလွှဲပိုင်း ၂ နာရီခန့်တွင် နေ့လည် 
စာကို လူငယ်အားလုံး အတူတကွ ပျော်ပျော်ပါးပါး သုံး 
ဆောင်ခဲ့ကြသည်၊၊

 ယခုကဲ့သို့ ပြည်ထောင်စုအထိမ်းအမှတ် ကျိုင်းတုံ 

သာသနာနယ်မှ လူငယ်များ တွေ့ဆုံနှီးနောဖလှယ်ပွဲမှ လူ 
ငယ်ဆိုင်ရာ၊ ပြည်ထောင်စုဆိုင်ရာ ဗဟုသုတများရရှိခဲ့ 
ကြောင်း၊ Social Game များကစားခြင်း၊ Action Song များ 
ကခြင်းဖြင့် အချင်းချင်း ပိုမို ရင်းနှီးကျွမ်းဝင်ခွင့် ရရှိခဲ့ကြ 
ကြောင်း လူငယ်များကပြောသည်၊၊ ညနေပိုင်း ၃နာရီခန့်တွင် 
ကျောင်းဝင်းသန့်ရှင်းရေး အတူတကွဆောင်ရွက်ခဲ့ကြပြီး 
ပြည်ထောင်စုနေ့ အထိမ်းအမှတ် လူငယ်မောင်မယ်များ 
တွေ့ဆုံနှီးနောဖလှယ်ပွဲကို အဆုံးသတ်ခဲ့သည်။

 အခမ်းအနားသို့ ကျိုင်းတုံနယ်မှသာမက တာချီ 
လိတ်နှင့် လွိုင်မွေမှ လူငယ်များ စုစုပေါင်း လူဦးရေ ၅၅၀ 
ကျော်ခန့်ပါဝင်တက်ရောက်ခဲ့သည်။ တက်ရောက်ပါဝင်ခဲ့ 
သည့် လူငယ်များတွင် အာခါ၊ လားဟူ၊ ရှမ်း၊ ဝ၊ ကချင်၊ ပအို့၊ 
လ၊ ကယန်း၊ တရုတ် စသည့် တိုင်းရင်းသားမျိုးပေါင်းစုံပါဝင်
ခဲ့ပြီး ပြည်ထောင်စုနေ့တွင် ပြည်ထောင်စု အနှစ်သာရကို 
လည်း လေးနက်စွာ ခံစားရရှိခဲ့ပါသည်၊၊ ဤကဲ့သို့သော အစီ 
အစဉ် ဖြစ်မြောက်နိုင်အောင် နေ့ကောင်းနေ့မြတ်တစ်နေ့ကို 
ပေးသနားတော်မူသော ဘုရားရှင်ကို ဦးစွာ ကျေးဇူးတင်ရှိပြီး 
ကျင်းပခွင့်ပေးတော်မူသော ကျိုင်းတုံကက်သလစ် ဆရာ 

တော်၊ ကျောင်းအုပ်ဘုန်းတော်ကြီး Fr. Mario မာတူးနှင့် 
လက်ထောက်ဘုန်းတော်ကြီး Fr.Anthony Paul တို့အား 
အထူးကျေးဇူးတင် မှတ်တမ်းတင်ကြောင်း အခမ်းအနားဦး 
ဆောင်ပါဝင်ကြသော ရဟန်းတော်များနှင့် လူငယ်များက 
ဂုဏ်ပြုပြောကြားခဲ့သည်၊၊ မစ္ဆားတရားကို ဦးဆောင်ပေးသော 
Fr.Mario မြင့်လွင်နှင့် မှတ်သားစရာများနှင့်အတူ တရား 
ရေအေး တိုက်ကျွေးပေးခဲ့သော Fr. Stephen အားနို တို့ကို 
လည်း အထူးကျေးဇူးတင်ကြောင်း လိုအပ်သည်များ လှူဒါန်း 
ခြင်းအားဖြင့်၊ ဆုတောင်းမေတ္တာအားဖြင့်၊ လုပ်အားပါဝင်ခြင်း 
အားဖြင့် ပါဝင်ဆက်ကပ်ပေးခဲ့ကြပါသော ဒေါ်ခင်ထွေးမိ 
သားစု (မုန့်အလှူရှင်)၊ Fr.Achiles ထွန်းရွှေ (ချိုချဉ်) နှင့် 
အထူးသဖြင့် ကျိုင်းတုံကက်သလစ်လူငယ် (လိုအပ်သော 
ကွက်လပ်တိုင်းတွင် ဖြည့်ဆည်းပေးခဲ့ကြသူများ) တို့အား 
အထူးကျေးဇူးတင်ကြောင်း ထိုသူအားလုံးနှင့် ကျွန်ုပ်တို့အား 
လုံးအပေါ် ဘုရားရှင် ကောင်းကြီးပေးတော်မူပါစေကြောင်း 
ဆုတောင်းဂုဏ်ပြုခဲ့သည်။

     Kengtung-Osc

ထက်သန်စွာ မျှော်လင့်တောင့်တခြင်း” သည် ဘုရား 
သခင်၏ သားသမီးများ ပေါ်လွင်ထင်ရှားခြင်းဖြင့် အထ 
မြောက်ပါလိမ့်မည်။ ဖန်ဆင်းခံ အရာအားလုံးသည် “ပျက် 
စီး ယိုယွင်းခြင်း အချုပ်အနှောင်မှ ဘုရားသခင် သားသမီး 
များ၏ လွတ်လပ်ခြင်းအား ရရှိလိုကြပါသည်။” ဝါတွင်း 
ကာလ သည် ပြုပြင်ပြောင်းလဲရေး ဆိုင်ရာ စက္ကရမင်တူး 
အမှတ်လက္ခဏာ ဖြစ်ပါသည်။ ဝါတွင်းကာလသည် ပါစ 
ကား နယ်နဲဖွယ်ရာများအား မိမိတို့၏ဘဝ၊ မိသားစု၊ လူမှု 
ရေး ဘဝတို့၌ ဝါရှောင်ခြင်း၊ ဆုတောင်းခြင်းနှင့် ဒါနပြု ပေး 
ကမ်းခြင်းတို့ဖြင့် နက်ရှိုင်းစွာ ထောက်ရှုသုံးသပ်ရန် ဖိတ် 
ခေါ်ပါသည်။

ဝါရှောင်ခြင်းဟသူညမ်ှာ မမိတို့၏ လုချိငတ်ကမ်ကစ်တိအ်ား 
ချိုးနှိမ်လျှက် ပတ်ဝန်းကျင်ရှိ လူများနှင့် ဖန်ဆင်းခံ 
ကမ္ဘာမြေ သတ္တဝါအားလုံး အပေါ်ထားရှိသည့် စိတ် 
သဘော ထား ပြောင်းလဲစေရန် လေ့လာခြင်း ဖြစ်ပါသည်။

ဆုတောင်းခြင်း ဟူသည်မှာ ရုပ်ဝတ္ထုကိုးကွယ်မှုနှင့် မိမိ 
ဘဝင်စိတ် အခံအား စွန့်လွှတ်ရန်နှင့် ဘုရားသခင်၏ 
သနားကြင်နာခြင်းအား အသိအမှတ်ပြုစေရန် လေ့လာ 
ခြင်း ဖြစ်ပါသည်။ ဒါနပြု လှူဒါန်းခြင်းဟူသည်မှာ ကျွန်ုပ်တို့ 
မပိုင်သော အနာဂတ်တွင် လုံခြုံမှုရှိအောင် နေထိုင်နိုင် 
သည်ဟူသည့် အတွေးလွဲနှင့် အရာအားလုံး မိမိတို့ အ 

တွက်သာ ဟူသည် စိတ်အခံများမှ ရှောင်ထွက်စေရန် 
လေ့လာခြင်း ဖြစ်ပါသည်။ ဤသို့ဖြင့် ဖန်ဆင်းခြင်းနှင့် 
ကျွန်ုပ်တို့ တစ်ဦးစီ အတွက် ပြင်ဆင်ထားသော 
ဘုရားသခင်၏ ဝမ်းမြောက်ဖွယ် အစီအမံအား ပြန်လည် 
ရှာဖွေတွေ့ရှိရန် ကြိုးပမ်းရပါမည်။ ညီအစ်ကိုမောင်နှမ နှင့် 
ပတ်ဝန်းကျင် ကမ္ဘာမြေအား ချစ်မြတ်နိုးခြင်းအားဖြင့် 
စစ်မှန်သော ပျော်ရွှင်မှုအား ရှာတွေ့နိုင်ရန် ကြိုးပမ်းခြင်း 
ဖြစ်ပါသည်။

ညီအစ်ကို မောင်နှမ အပေါင်းတို့၊ ခရစ်တော်၏ သဲကန္တာရ 
အတွင်း ရက်ပေါင်း ၄၀ နေထိုင်ခဲ့သော “ဝါတွင်း” ကာလ 
သည် အာဒံနှင့် ဧဝ အပြစ်ရင်း မတိုင်မီ ဧဒင်ဥယျာဉ်၏ 
လှပသော သဘာဝ ပတ်ဝန်းကျင် အခြေအနေအား ရရှိ 
ပိုင်ဆိုင်ရန် ဘုရားသခင်နှင့် ပေါင်းစပ် ပြင်ဆင်ခြင်း ဖြစ်ပါ 
သည်။ ဤနှစ် ဝါတွင်း ကာလတွင် ဖန်ဆင်းခံ ကမ္ဘာမြေသို့ 
ခရစ်တော်၏ မျှော်လင့်ခြင်း ပါရမီအား ပြန်လည် ဆောင် 
ကြဉ်းကြပါစုိ့။ ဤဝါတွင်းကာလအား အချဉ်းနှီး ကုန်ဆုံး 
ခြင်း မရှိစေရန် ကြိုးပမ်းကြပါစို့။ စစ်မှန်သော ပြုပြင် 
ပြောင်းလဲမှုအား ကျွန်ုပ်တို့ တစ်ဦးချင်းစီ ပြုလုပ်နိုင်ရန် 
ဘုရားသခင်ထံ တောင်းလျှာက်ကြပါစို့။ တကိုယ်ကောင်း 
ဆန်မှုနှင့် မိမိကိုယ်ကိုသာ အာရုံစိုက်ခြင်းများအား ခဝါချ 
လျှက် ယေဇူးသခင်၏ ပါစကားကို မျက်မှောက်ပြုကြပါစို့။ 
အကူအညီ လိုအပ်နေသော ညီအစ်ကို မောင်နှမတို့အား 

ဝိညာဉ်ရေး၊ ရုပ်ဝတ္ထု ပစ္စည်းများ ကူညီပံ့ပိုးလျှက် သူတို့ 
ရှေ့၌ မားမားမတ်မတ် ရပ်တည်ကြပါစို့။ ဤနည်းလမ်းများ 
အားဖြင့် အပြစ်နှင့် သေခြင်း တရားအား ကျော်လွှားနိုင် 
သော ခရစ်တော်ယေဇူး၏ အောင်နိုင်ခြင်းအား လက်ဆုပ် 
လက်ကိုင်ပြု ကြိုဆိုနိုင်မည် ဖြစ်ပေသည်။ ဤနည်းဖြင့် 
ကျွန်ုပ်တို့သည် ဖန်ဆင်းခံ အရာအားလုံးအား ခရစ်တော်၏ 
ပြုပြင်ပြောင်းလဲခြင်း စွမ်းအင်အား ပေးစွမ်းဝေမျှနိုင်မည် 
ဖြစ်ပေသည်။

ပုပ်ဖရန်စစ်
ဗာတီကန်၊

၎ အောက်တိုဘာလ ၂၀၁၈ ခုနှစ်
  အစီစီမြို့မှ စိန့် ဖရန်စစ် ပွဲနေ့

ဘာသာပြန် - LAWRENCE JANGMA MUNG SONG

စာမျက်နှာ ၂၁ မှ အဆက်



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး18

မတ်လ၊ ၂၀၁၉ ခုနှစ်

မြန်မာနိုင်ငံလုံးဆိုင်ရာ ကက်သလစ်သာသနာ့ခုံရုံးအဖွဲ့အစည်းနှင့် မြန်မာနိုင်ငံ ကာနွန်ဥပဒေပညာရှင်
များအဖွဲ့အစည်းမှ အဖွဲ့ဝင် ဘုန်းတော်ကြီးတစ်ပါးဖြစ်သော ဘားအံဂိုဏ်းအုပ်သာသနာမှ 

ဘုန်းတော်ကြီး ရေမွန်ဝေလင်းထွန်းနှင့် တွေ့ဆုံမေးမြန်းခြင်း

 ကျွန်တော်တို့ လုပ်နေတဲ့အစည်းအဝေးမှာ ဒါက 
တော့ ဒုတိယအကြိမ်ပါ။ အရင်တစ်ခေါက်လည်း ကျွန်တော် 
တို့လုပ်ခဲ့တယ် ဒီ အစည်းအဝေးရဲ့ရည်ရွယ်ချက်က နှစ်ခုရှိ 
တယ်။ ပထမတစ်ခုက မြန်မာနိုင်ငံမှာရှိတဲ့ ကာနွန်လောနဲ့ 
ကျောင်းပြီးထားတဲ့ သူတွေအားလုံးက နေစုပြီးတော့ Car-
non Law Society of Myanmar ဖွဲ့စည်းပြီးတော့ လုပ် 
ဆောင်ဖို့နဲ့ ဒုတိယတစ်ခုက ကျွန်တော်တို့ သာသနာတွေမှာ 
လို အပ်နေတဲ့ သာသနာဆိုင်ရာ တရားရုံးတွေဖွင့်ဖို့ အတွက် 
ရည်ရွယ် ပြီးတော့ ဒီအစည်းအဝေးကို လုပ်ရခြင်း ဖြစ်တယ်။ 
ဒုတိယ အချက်ကနေပြန်ပြော ရမယ်ဆိုရင်တော့ တရား 
ရုံးတွေဖွင့်တဲ့အခါမှာ ကျွန်တော်တို့ နှစ်မျိုးရှိတယ်။ ပထမ 
တစ်ခုက Diocesan tribunal ဒုတိယတစ်ခုက interdice-
san tribunal ပေါ့ Diocesan tribunal ကတော့ 
ကိုယ့်သာသနာ အသီးသီး မှာနေပြီးတော့ ကိုယ်တိုင်ဒီဆရာ 
တော်ရဲ့ လက်အောက်မှာ ကိုယ်ပိုင်ရုံးတွေဖွင့်တာ တကယ် 
လို့ တစ်ချို့သာသနာတွေမှာ လူလုံလောက်မှုမရှိဘူး ဆိုရင် 
တော့ ဖြစ်နိုင်ခြေက ဒုတိယ Inter Diocesan Tribunal ပေါ့ 
သာသနာသုံးလေးခုကနေ စုပြီးတော့ ဒီ Inter Diocesan 
Tribunal ကိုဖွင့်မယ်။ အဲ့ဒီတော့ ဖာသာရ်တို့ အရင် 
တစ်ခေါက်ဆွေးနွေးတဲ့အခါမှာ တော့ Diocesan tribunal 
တွေတစ်ချို့ဖွင့်မယ် တစ်ချို့တွေက ဒီ Inter Diocesan Tri-
bunal တွေဖွင့်မယ်။ ပြီးရင်တော့ National Tribunal 
ကိုအယူခံတရားရုံး၊ Appeal Court အနေနဲ့ထားမယ်ဆိုတဲ့ 
ရည်ရွယ်ချက်နဲ့ ဆုံးဖြတ်ခဲ့တာပေါ့။ 

 ပြီးတော့ အဲ့ဒါကို ဗာတီကန်မှာရှိတဲ့ သက်ဆိုင်ရာ 
ပုဂ္ဂိုလ်တွေနဲ့ အကြံဥာဏ် တောင်းကြည့်တဲ့အခါမှာ သူတို့ 
တွေက ဒီ National Tribunal ကိုဖွင့်ဖို့ သိပ်အား မပေးဘူး။ 
ဘာလို့လဲဆိုတော့ မြန်မာ နိုင်ငံမှာ ဒီ Carnon Law နဲ့ 
ကျောင်းပြီးတဲ့သူတွေက အင် အားက အင်မတန်မှ နည်းတဲ့ 
အတွက် တစ် ချို့တွေက ဒီ National Tribunal မှာလုပ်ရင် 
Inter Diocesan Tribunal တို့ Diocesan Tribunal တို့မှာ 
ပြန်ပြီးတော့နှစ်ခုစလုံးမှာ အလုပ် မလုပ်နိုင်တဲ့အတွက် နှစ်ခု 
စလုံးမှာအရမ်းပုပ်မယ်တဲ့ လူလည်း လိုအပ်ချက်ရှိတဲ့အတွက် 
သူတို့က အကြံဥာဏ်ပေး တာတော့ ဒီ Inter Diocesan Tri-
bunal အချင်းချင်းမှာပဲပြန်ပြီးတော့ အယူခံဝင်ကြဖို့ 
အကြံဥာဏ်ပေးတယ်ပေါ့။

 အဲ့ဒီတော့ ဒီတစ်ခေါက်ဖာသာရ်တို့ စုပြီးတော့ 
အစည်းအဝေးလုပ်တဲ့ အခါမှာ တစ်ချို့ Diocese တွေက 
တော့ ဒီ Diocesan Tribunal လို့ခေါ်တဲ့ မိမိတို့ရဲ့ သာသ 
နာမှာပဲ ခုံရုံး ဖွင့်ကြမယ်။ တစ်ချို့အင်အားနည်းတဲ့ Diocese 
တွေကတော့နှစ်ခု သုံးခု ပေါင်းပြီး Inter Diocesan Tribu-
nal ကိုဖွင့်ကြမယ်။ အဲ့ တော့ အဲ့လိုဆုံးဖြတ်တဲ့အခါမှာ 
တောင်ကြီးသာသနာနဲ့ ရန်ကုန်သာသနာနဲ့ သူ့လက် 
အောက်ခံ သာသနာတွေကနေ ပြီးတော့ ဒီ Inter Dioce-
san Tribunal ကိုဖွင့်ဖို့ ဆုံးဖြတ် တယ်။ ဒီ Inter Diocesan 
Tribunal နှစ်ခု တစ်ခုနဲ့တစ်ခုကို အပြန်အလှန် 
အယူခံရုံးအနေနဲ့ထားပြီးတော့ ဖွင့်လှစ်ဖို့ သဘောတူကြ 
တာပေါ့လေ။ ခုအဲ့ဒါကိုဖာသာရ်တို့ဆုံးဖြတ် ပြီးတော့ သူ့ရဲ့ 
လိုအပ်တဲ့အချက်အလက်တွေ၊ ပြည့်စုံတဲ့ပါဝင် ဖွဲ့စည်းပုံတွေ 
ဘယ်သူတွေကဘာတွေလုပ်မလဲ အဲ့ဒါတွေ အကုန်လုံး 
ပြီးတဲ့အခါမှာ ကျွန်တော်တို့အဲ့ဒါတွေ ဗာတီကန် ကိုပြန်ပြီး 
တော့ တင်ပြမှာပေါ့။ ဗာတီကန်ကနေပြီးတော့ ဒီ Inter Di-
ocesan Tribunal တွေကို approveလုပ်ပြီးရင်တော့ စတင် 
သက်ဝင်လှုပ်ရှားမှာဖြစ်တယ်။ 

သမာဓိခုံရုံးအဖွဲ့တွေကိုဘာကြောင့်ဖွဲ့စည်းရတာလဲ။

 သမာဓိခုံရုံးအဖွဲ့တွေကို ဘာကြောင့်ဖွဲ့စည်း ရသ 
လဲပေါ့ ဒီတော့ Tribunal တွေရဲ့ အဓိကရည်ရွယ်ချက်က 
ခုနပြောတဲ့ ဒီဘာသာတူ တွေရဲ့ အခက်အခဲတွေ တစ်ချို့ 
တစ်လေကျရင်လည်း ဘယ်သူ့ရဲ့အပြစ်မှ မဟုတ်ပဲနဲ့ ကြုံ 
တွေ့နေရတဲ့ အခက်အခဲတွေကို ဖြေရှင်းပေးတဲ့အ ကြောင်း 
အရာတွေလည်းပါတာပေါ့။ 

 သို့သော်လည်းပဲ အများနား လည်တာကတော့ 
ဒီအသင်းတော်ကနေပြီးတော့ လက်ထပ် ထိမ်းမြားခြင်းကို 
ပြုထားတဲ့ သူတွေကိုကွာရှင်းပြတ်စဲပေး တယ်ဆိုတဲ့ လွဲမှား 
တဲ့အယူအဆတွေပေါ့။ တကယ့်တရားရုံးက အဓိက လုပ် 
တဲ့ရည်ရွယ်ချက်က နဂိုကတည်းက အထမ မြောက်တဲ့ 
လက်ထပ်ထိမ်းမြားခြင်းတွေကို တရားဝင် အထမမြောက် 
ကြောင်း ကြေညာပေးခြင်း သာလျှင်ဖြစ် တယ်။ အဲ့ဒီတော့ 
တရားရုံးကနေပြီးတော့ ဒီလက်ထပ်ထိမ်း မြား ခြင်းတစ်ခုကို 
ဖျက်သိမ်းပိုင်ခွင့် လုပ်ပိုင်ခွင့်မရှိဘူးပေါ့ နော်။ အဲ့ဒီတော့ 
ဒီဟာလေး တစ်ချက်ပေါ့နော်။

လက်ထပ်ထိမ်းမြားခြင်းရဲ့ အထမမြောက်တဲ့ အရာတွေက 
ဘာတွေလဲ။

 အဲ့တော့ လက်ထပ်ထိမ်းမြားခြင်းကို အထမ 
မြောက်စေတဲ့အချက်တွေက ဘာတွေလဲပေါ့ အချက်သုံး 
ချက်ရှိပါတယ်။ နံပါတ် တစ်က consent လို့ခေါ်တဲ့သဘော 
တူညီချက်၊ Impediments အတားအဆီး၊ canonical  
form ဥပဒေအရ လက်ထပ်ခြင်း၊ ကာနွန်လောဥပဒေအတိုင်း 
လက်ထပ် ခြင်း လို့ခေါ်တယ်။ 

 အဲ့ဒီတော့ ဒီအချက်သုံးချက်မှာ တစ်ချက်ချက်က 
ချို့ယွင်းခဲ့တယ်ဆိုရင် လက်ထပ်ထိမ်းမြား ခြင်းဟာ အထ 
မမြောက်ဘူး။ အဲ့တော့တရားရုံးက ဘာလုပ် လဲ ဒီချို့ယွင်းချ
က်တစ်ခုခုရှိလားဆိုတာကို ရှာတယ်။ သက်သေ အထောက် 
အထားခိုင်လုံတယ်ဆိုရင် ခုနတုန်းက လက်ထပ် ထိမ်းမြား 
ခြင်းကို အထမမြောက်ကြောင်းကို တရားဝင် ကြေညာ ပေး 
တယ်။ ဒီတော့ အထမမြောက်ခြင်း အားဖြင့် ခုနတုန်းက 
ကာယကံရှင်သည် နောက်ထပ် အိမ်ထောင်ပြု နိုင်တဲ့ အနေ 

အထားလေးတွေ ရှိတာပေါ့နော်။ အဲ့တော့ အဓိ ကကအဲ့ဒါပဲ။ 
အဲ့ဒီတော့ ခုနတုန်း ကပြောတဲ့ သဘောတူညီ ချက်မှာ 
ချို့ယွင်းချက်ရှိသလား။ ခုနတုန်းက အတားအဆီး လို့ခေါ်တဲ့ 
(၁၂) ချက်မှာ တစ်ခုခုချို့ယွင်းချက်ရှိလား။ ဒါမှ မဟုတ်ခုန 
canonical form လို့ခေါ်တဲ့ အဲ့မှာချို့ယွင်းချက် ရှိလား။ 
ဒါကိုအထောက်အထားနဲ့ ရှာပြီးတော့တရားရုံးက ကြေညာ 
ပေး တယ်ပေါ့နော် အဲ့ဒီတော့ ဒီမြန်မာပြည်မှာတော့ 
အခုမရှိသေးဘူး။ 

 ဖာသာရ်တို့ကလည်း အခုအစည်းအဝေး စပြီး 
တော့ တင်ပြတဲ့အဆင့်ပဲရှိ သေးတယ်ပေါ့နော်။ အဲ့ဒီ တော့ 
တစ်ချို့သာသနာတွေမှာ ဖွင့်လှစ်ထားတဲ့တရားရုံး တွေကျ 
တော့ ဗာတီကန်ရဲ့ approval မလိုတဲ့အတွက် သူတို့က 
စပြီးအသက်ဝင်နေပြီ လှုပ်ရှားနေပြီ။ ဒီဘက်မှာ ခုနတုန်းက 
Inter Diocesan Tribunal ကတော့ ဒီဗာတီ ကန်ရဲ့ ခွင့် 
ပြုချက်လို တဲ့အတွက် အခုမှတင်မှာဖြစ်တယ်။ သူတို့ ဘက် 
ကနေပြီးတော့ approval ရောက်လာပြီဆိုရင် ကျွန်တော် 
တို့စပြီးတော့ သက်ဝင်လှုပ်ရှား မယ်ပေါ့။

သမာဓိခုံရုံးအနေနဲ့ဘယ်တော့လောက် စတင်ပြီးအကောင်
အထည်ဖော်လုပ်ဆောင်ဖြစ်မလဲ။

 ခုနကျွန်တော်ပြောခဲ့သလိုပေါ့နော်။ Diocesan 
Tribunal တွေကတော့ ချက်ချင်းစပြီး လုပ်ကိုင်လို့ရမယ် 
ဘာဖြစ်လို့လဲဆိုတော့ ဆရာတော်က အတည်ပြုရင် စ 
အလုပ် လုပ်လို့ရမယ်။ ခုန Inter Diocesan Tribunal 
နှစ်ခုကတော့ ကျွန်တော်တို့ ဗာတီကန်ကိုတင်ရမယ်။ 

 ဒါ ပေမယ့်ခု ကျွန်တော်တို့ သူတို့ဆီကနေ လမ်း 
ညွန်ချက်တွေ လည်းရရှိလာပြီ၊ လိုအပ်တဲ့ စာရွက်စာတမ်း 
တွေလည်းအ ကုန်လုံးပြည့်စုံလုနီးပါး ဖြစ်နေပြီ။ အဲ့တော့ 
သူတို့လမ်းညွန် ချက်အတိုင်း လုပ်တဲ့အတွက် ကျွန်တော် 
မျှော်လင့်တာက တော့ အမြန်ဆုံး approval ရလိမ့်မယ်လို့ 
မျှော်လင့်တယ်။ နောက်သုံးလေးလအတွင်းမှာတော့ ap-
proval ရလိမ့်မယ်လို့ မျှော်လင့်တယ်။ အဲ့ဒီ approval 
စရပြီဆိုရင်တော့ ခုနတုန်း က Inter Diocesan Tribunal 
တွေက စပြီးတော့အလုပ် လုပ်ပါမယ်။ 

မြန်မာနိုင်ငံလုံးဆိုင်ရာ ကာနွန်ဥပဒေအဖွဲ့အနေနဲ့ 
ဘာတွေလုပ်ဆောင်သွားမျာလဲ။

 ဒုတိယအပိုင်းကတော့ Canon Law Society of 
Myanmar အဲ့ဒီမှာ ဒီကာနွန်လောနဲ့ ကျောင်းပြီးခဲ့တဲ့ 
ဘုန်းတော်ကြီးတေ၊ွ စစ္စတာရ်တွေ၊ ဘရာသာရ်တွေ၊ ရိုးရိုး 
ဘာသာတူတွေ၊ ဘယ်သူမဆို ဒီ Canon Law Society 
မှာပါလို့ရတယ် လောလောဆယ်ဆယ်မှာ ဘုန်းတော်ကြီး 
တွေနဲ့ Lay man ရိုးရိုးဘာသာတူ တစ်ယောက်သာပါဝင်သေး 
တယ်ပေါ့။ 

 အဲ့တော့ Canon Law Myanmar Society 
ဖွဲ့ရတဲ့ရည်ရွယ် ချက်ကလေးတွေရှိတာပေါ့နော်။ နံပါတ်တစ် 
တစ်ချက်ကလိုအပ်ခဲ့မယ်ဆိုရင် Canon Law နဲ့ပတ်သက် 
တဲ့အကြောင်းအရာတွေမှာ အကြံပြုပေးမှာဖြစ်တယ်။ ဆရာ 
တော်တွေကလမ်းညွန်ပြီးတော့ တစ်စုံတစ်ခိုင်းတယ်ဆိုရင် 
လည်း Canon Law Society ကနေပြီးတော့ လုပ်ဆောင် 
သွားမှာပေါ့နော်။ နောက်ပြီးတော့ ဒုတိယတစ်ချက်က Can-
on Law နဲ့ပတ်သက်ပြီးတော့ အသိပညာကိုများသထက်များ 
နိုင် အောင် လူတွေများသထက် များသထက် သိလာနိုင် 
အောင် awareness ပေးဖို့ရည်ရွယ်ချက်လည်း ရှိတယ်။ 



အတွဲ (၄) အမှတ် (၃) မတ်လ၊ ၂၀၁၉ ခုနှစ်

ဒီဟာကိုလည်းပဲ နောက်ပိုင်း သာသနာအလိုက်မှာ ကျွန် 
တော်တို့ လုပ်ဆောင်သွားဖို့ ရည်ရွယ်ချက်လည်းရှိတယ်။ 

 နောက်တစ်ချက်ကတော့ ကျွန်တော်တို့ဒီ ကာနွန် 
ဥပဒေကို များသောအားဖြင့် အင်္ဂလိပ်လိုပဲ ကျွန်တော်တို့ 
ဆီမှာ ရှိကြ တဲ့အတွက် ကာနွန်လောစာအုပ်ကို မြန်မာ 
ဘာသာလို စပြီးတော့ ပြန်ဖို့ရည်ရွယ်ချက်လည်းပါတာပေါ့။ 
နောက်ပြီး တော့ ဒီ Canon Law နဲ့ပတ်သက်ပြီးတော့ con-
vention တွေ Seminar တွေ၊ လုပ်ဖို့လည်း ရည်ရွယ်ချက် 
ရှိတယ်။ နောက်တစ်နှစ်တစ်ခါ ဒီ Canon Law နဲ့ပတ်သက်တဲ့ 
မဂ္ဂဇင်းလို၊ annual buletin လို၊ ဆောင်းပါးတွေကို ဘာ 
သာတူတွေကို သိလာဖို့အတွက်ရည်ရွယ်ပြီးတော့ ထုတ်ပြန် 
သွားပါမယ်။ 

 အဲ့တော့ ပထမဦးဆုံးခြေလှမ်းအနေနဲ့ ကျွန် 
တော်တို့ အရင်တစ် ခေါက်ဆုံတုန်းက စာအုပ်ကိုဘာသာ 
မပြန်ခင်မှာ အဓိကလိုအပ်ချက်ဖြစ်တဲ့ Glossory ၊ Canoni-
cal terms တွေအရင်ဆုံးထုတ်ပြန်ဖို့၊ ထုတ်ပြန်ပြီးတဲ့အခါမှာ 
ဘာသာပြန်တဲ့ အခါမှာ ဒီအသုံးအနှုန်းတွေကိုပဲသုံးဖို့ ရည် 
ရွယ်ပြီးတော့ စတင်ပြီးတော့လုပ်ဆောင်ဖို့ ဆုံးဖြတ်ခဲ့တယ်။ 

အဲ့ဒီအတိုင်းပဲ အခုစပြီးတော့ ကျွန်တော်တို့လုပ်ဆောင်နေပြီ 
မူကြမ်းလေးတော့ ရှိနေပြီ။ အဲ့ဒါတွေကိုကျွန်တော်တို့ပြန် 
ပြီးတော့ အသေးစိပ် ပြန်ပြီးတော့ Edit လုပ်ပြီးတော့ Cor-
rection တွေလုပ်ပြီးတော့ တတ်သိပညာရှင်တွေနဲ့ ပြန်လည် 
ပြီးတော့ တိုင်ပင်ပြီးတော့မှ ကျွန်တော်တို့က ထုတ်ပြန်မယ်။ 

 ဒုတိယတစ်ခုဖြစ်တဲ့ ဒီ Annual Bulletin ကိုစပြီး 
တော့ထုတ်ဖို့ ခုသက်ဆိုင်ရာအသီးသီးက ဘုန်းတော်ကြီး 
တွေက ဆောင်း ပါးတွေကို တာဝန်ယူထားကြတယ်။ ဒါကို 
လည်းကျွန်တော်တို့ ၂၀၁၉ မှာထုတ်သွားမယ်ပေါ့နော်။ 
ဒါခြေလှမ်းနှစ်ခုအနေနဲ့ စပြီးတော့လုပ်တယ်။ အခု ကျွန် 
တော်တို့လည်းပဲ ဒီကာနွန် လောနဲ့ ပတ်သက်တဲ့ အ 
ကြောင်းတွေ ပိုပြီးတော့မှတိုးပွားလာ ဖို့ ရည်ရွယ်ပြီးတော့ ဒီ 
ဒုတိယအကြိမ်တွေ့ဆုံတဲ့ အစည်း အဝေးမှာ ကျွန်တော် 
တို့က မကာအိုမှာ တကယ့်တရားရုံးမှာ အလုပ် လုပ်နေတဲ့ 
Canon Law ပညာရှင်တစ်ယောက်ကို ဖိတ်ခေါ်ပြီးတော့ 
ကျွန်တော်တို့က သူ့ဆီကနေလည်းပဲ သင်ယူနေတယ်ပေါ့၊ 

 အခုနှစ်ရက်မြောက်ပြီ နောက်ဆုံး အနေနဲ့ ဒီနေ့ 
လုပ် ဆောင်သွားမှာဖြစ်တယ်။ အဲ့တော့ ကျွန် တော်တို့ ဒီမှာ 

စုဝေးပြီးတော့ အစည်းအဝေးလုပ်ရတဲ့ အကြောင်း အရာ 
လေးတွေ ပေါ့လေ။

ဘာသာတူများကို ဖြည့်စွက်ပြောချင်တဲ့စကား။

 ဆက်လက်ပြီးတော့ ကြိုးစားမယ်။ ခုနတုန်းက 
ကျွန်တော်တို့ပြောတဲ့ အပိုင်းနှစ်ပိုင်းလုံးမှာ ကျွန်တော်တို့က 
ကြိုးစားသွားမှာ ဖြစ်တယ်။ ဒီ Canon Law Society အပိုင်း 
မှာလည်းပဲကျွန်တောတ်ို့ ထားခဲတဲ့ရ့ညရ်ွယခ်ျက်တွေအတိငုး 
ဆက်လက်ပြီးတော့မှ ကြိုးစားမယ်။ 

 ဒီအဖွဲ့အစည်းကိုလည်း ပဲ ပိုပိုပြီးတော့ ကျယ်ပြန့် 
လာအောင် ကျွန်တော်တို့က လုပ်ဆောင်သွားမယ်။ ဒါပေ 
မယ့်ပြောချင်တာက မျှော်လင့်ချက် ကြီးကြီးမားမားကြီး 
တော့မဟုတ်ပဲနဲ့ ပုံမှန်လေးမှာ ကျွန်တော်တို့ ကြိုးစားပြီးတော့ 
လုပ်နိုင်သလောက် လုပ်ဆောင်သွားမယ်။ ဘာသာတူတွေ 
လည်းပိုပြီးတော့  Canon Law နဲ့ပတ်သက်တဲ့ အ သိ ပညာ 
တွေ ပိုမိုပြီးတော့ တိုးပွားလာနိုင်အောင်လုပ် ဆောင် သွား 
မှာဖြစ်တယ်။

ချစ်ကြည်ညီညွှတ်ရေးကော်မတီ ဒုတိယအကြိမ်အစည်းအဝေးကျင်းပခြင်း 
 

တောင်ကြီး ကက်သလစ်ဂိုဏ်းချုပ်သာသနာ ချစ် 
ကြည်ညီညွှတ်ရေး ကော်မတီ၏ ဒုတိယအကြိမ်အစည်း 
အဝေး ကို၂၀၁၉ ခုနှစ် ဖေဖေါ်ဝါရီလ (၁၆) ရက်နေ့ နံနက် 
(၁၀း၀၀) နာရီအချိန်တွင် အောက်မေ့ဘွယ်လေးထပ်တိုက် 
ဓမ္မာရုံ၌ပြုလုပ်ခဲ့ပါသည်။

 အဖွင့်ဆုတောင်းမေတ္တာကို ဒေါ်ဇက်စည်စည်မှ ဆု 

တောင်းကာ အစည်းအဝေးကို 
စတင်ပါသည်။ ထို့နောက် 
ဆက်လက်ပြီး ဦးဂျိုးဇက် စိုင်း 
ရှဲန်မှ ပထမ အကြိမ်ပြု လုပ်ခဲ့ 
သော အစည်းအဝေး မှတ် တမ်း 
ကို ပြန်လည်တင်ပြ ပါသည်။

 အ စ ည်း အေ ဝး တွ င်  
ကော်မတီ၏ မျှော်မှန်းချက် (Vi-
sion)နှင့် ရည်မှန်းချက် (Mis-
sion) များကို ဆရာ စော 
ရေမွန်မှ ဦးဆောင် ဆွေးနွေး ပြီး 
အောက်ပါ အတိုင်း သဘော 
တူညီ သတ်မှတ်ခဲ့ပါ သည်။

 မျှော်မှန်းချက် (Vision) မှာ တောင်ကြီး ကက်သ 
လစ်ဂိုဏ်းချုပ်သာသနာ၏ ဘာသာပေါင်းစုံချစ်ကြည် ညီ 
ညွှတ်ရေး ကော်မတီသည် ကက်သလစ်သာသနာတော်၏ 
သွန်သင်လမ်းညွှန်မှုများနှင့်အညီ ဘာသာရေးအသွင်ဖြင့် 
ငြိမ်းချမ်းရေး ဖေါ်ဆောင်ရာတွင် သာသနာတော်မှ ယုံကြည်
အားထားရသောကော်မတီတစ်ရပ်အဖြစ်လုပ်ဆောင်လျက်
ရှိခြင်းဖြစ်သည်။

ရည်မှန်းချက် (Mission)မှာ 

 ကက်သလစ်သာသနာ အတွင်းရှိ အသင်းအဖွဲ့ 
အသီးသီးတို့နှင့်အတူ ဘာသာရေး၊ လူမှု ရေးနှင့်ဖွံ့ဖြိုးရေးကိစ္စ 
ရပ်များတို့တွင် ပူးပေါင်းလုပ်ဆောင်ရန်

-ညီအစ်ကိုခရစ်ယာန်ဂိုဏ်းများတို့နှင့်အတူ တစ်လုံးတစ်ဝ 
တည်းဖြစ်ရေး ဘာသာ၊ သာသနာလုပ်ငန်းများ တိုးတက်ဖွံ့ 
ဖြိုးရေး တို့တွင် ပူးပေါင်းဆောင်ရွက်ရန်

-အခြားသောဘာသာများတို့ နှင့်အတူဘာသာတရားဓလေ့
ထုံးတမ်းများ၊ တန်ဖိုးထားမှုများ၊ ကိုးကွယ်ယုံကြည်မှုများ၊ 
အပြန် အလှန်ကြိုးစားမှုများ နှင့် အပြုသဘောဆောင်သော 
ဖွံ့ဖြိုးရေးလုပ်ငန်းများ၊ လူသားချင်းစာနာထောက်ထားမှု 
လုပ်ငန်း များကို ပူးပေါင်းလုပ်ဆောင်ကာငြိမ်းချမ်းရေးဖေါ်ေ
ဆာင်ရန် တို့ဖြစ်ပါသည်။

 ထို့နောက် အပိတ်မေတ္တာကို Sr. Bernada Beက 
ဆုတောင်းပေးပြီး ဘုန်းတော်ကြီးများထံမှ ကောင်းချီးမင်္ဂလာ 
ခံယူခဲ့ကာ အစည်းအဝေးကို အဆုံးသတ်ခဲ့ပါသည်။ 

         U Sai Sheng 

ပုသိမ် ကက်သလစ် သာသနာ 
ပုသိမ် ဂိုဏ်းအုပ်ဆရာတော်ပိုင် ပုသိမ်မြို့ 
စိန်ပီတယ် ကာသီဒြယ်တွင် ၂၀၁၉ ခု ဖေ 
ဖေါ်ဝါရီလ ၂၁ ရက် နေ့ နံနက် မစ္ဆားတရား 
တော်မြတ်တွင် ၂၀၁၈-၂၀၁၉ ပညာသင်နှစ် 
၏ တက္ကသိုလ်ဝင်တန်း စာမေး ပွဲဖြေဆိုကြ 
မည့် ကျောင်းသား ကျောင်းသူများအတွက် 
စုပေါင်း ဆုတောင်းခြင်းကို ဆောင်ရွက်ကြ 
ပါသည်။ 

ယင်း မစ္ဆားတရားတော် မြတ်တွင် 
ဘုန်းတော်ကြီး ဖရန်စစ် နှင့် ဘုန်းတော်ကြီး 
အောင်ထွန်းလေးတို့မှ မစ္ဆား ပူဇော်ပေးပါ 
သည်။ ဆက်လက်ပြီး ကျောင်းသား 
ကျောင်းသူများနှင့် ဆရာ/ဆရာမများမှ လှူ 
ဖွယ် ပစ္စည်းများဖြင့် ဆက်ကပ်ပူ ဇော်ခဲ့ကြ 
ပါသည်။ 

မစ္ဆားအပြီးတွင် အုပ်ချုပ်သူ ဘုန်း 
တော်ကြီးများ၊ ဘရာသာရ်များ၊ ဆရာ/
ဆရာမများ နှင့် မိဘများ တွေ့ဆုံခဲ့ကြရာ 
ဘုန်းတော်ကြီး အောင်ထွန်းလေးမှ ဆုံးမ 
သြဝါဒ ပြောကြားခြင်း၊ ဆရာ/ဆရာမများ 
အသင်း ဥက္ကဋ္ဌဆရာမနှင့် St. John ကျောင်း 
အုပ်ဆရာကြီးတို့မှ ဆုံးမစကား ပြောကြား 
ပေးပါသည်။ 

ထို့နောက် ဘုန်းတော် ကြီးများမှ 
ကျောင်းသား၊ ကျောင်းသူများအား ကောင်း 
ချီးပေး၍ ဆုတောင်းမေတ္တာ ပို့ပေးပြီး တွေ့ 
ဆုံပွဲကို နံနက် (၁၀း၃၀) နာရီတွင် အဆုံး 
သတ် ခဲ့ကြပါသည်။ ယခုနှစ် တက္ကသိုလ်ဝင် 
တန်းအား Day Special အပါအဝင် ကျောင်း 
သား/ကျောင်းသူ စုစုပေါင်း (၆၅) ဦး ဖြေဆို 
ကြမည်ဖြစ်သည်။ နန့်ဂျူလိုင်လေး (ပုသိမ်)

ဆက်ကပ်ပူဇော်ခြင်းနှင့် တွေ့ဆုံပွဲ



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး20

မတ်လ၊ ၂၀၁၉ ခုနှစ်

စုပေါင်းဝတ်စောင့်ခြင်း

 ပုသိမ်ကက်သလစ် သာသနာ ပုသိမ်မြို့-စိန်ပီတာ ကယ်သီဒြယ်တွင် ၂၀၁၉ ခုနှစ် 
ဇန်နဝါရီလ (၁) ရက်နေ့ နံနက်(၉)နာရီတွင် မြို့ပေါ်ရှိ ဘာသာဝင်များ၊ ဘော်ဒါကျောင်း 
သား/သူများ စုပေါင်းကာ ၂၀၁၉ ခုနှစ် နှစ်ဦးအစ တစ်ရက်တာ ဝတ်စောင့်ခြင်းကို ပြုလုပ်ခဲ့ 
ပါသည်။ ဦးစွာ ကျောင်းထိုင်ဘုန်းတော်ကြီး မွန်စီညှော် ဝီးဖရက်မြင့်စိုးမှ အဖွင့်ဆုတောင်း 
မေတ္တာဖြင့် စတင်ပေးခဲ့ပါသည်။ ထို့နောက်ဘုန်းတော်ကြီးမှ သြဝါဒမြွက်ကြားပေးခြင်း၊ သမ္မာ 
ကျမ်းစာ၏ နက်နဲရာများကို ဝေမျှခြင်းတို့ကို ဆောင်ရွက်ကြပါသည်။ ဆက်လက်၍ စိပ်ပုတီး  
စိပ်ခြင်း၊ ဓမ္မတေးသီချင်းများသီဆိုခြင်းနှင့် ဘုန်းတော်ကြီး၏ ကောင်းချီးတော်ကို ခံယူကြ၍ 
မွန်းလွဲ (၂) နာရီတွင် ဝတ်စောင့်ခြင်းကို အဆုံးသတ်ခဲ့ကြပါသည်။ 
       နန့်ဂျူလိုင်အေး(ပုသိမ်)

သက်ကြီးပူဇော်ပွဲကျင်းပ

 ပုသိမ်ဂိုဏ်းအုပ် ဆရာတော်ပိုင် 
ပုသိမ်မြို့ စိန့်ဗင်းဆင်း ဒီပေါလ်အသင်းမှ 
ကြီးမှူး၍ သက်ကြီးပူဇော်ပွဲ အခမ်းအနားကို 
၂၀၁၉ ခုနှစ် ဇန်နဝါရီလ (၁) ရက်နေ့၌ ပု 
သိမ်မြို့ စိန့်ပီတယ် ဘုရားကျောင်းဝင်းရှိ 
ဝင်လိုသူ အဆောင်တွင် ကျင်းပခဲ့ပါသည်။ 
ထိုနေ့နံနက် (၈)နာရီတွင် အခမ်းအနားကို 
ကျောင်းထိုင် ဘုန်းတော်ကြီး မွန်စီညော် 
ဝီးဖရက်မြင့်စိုးမှ အဖွင့်ဆုတောင်း မေတ္တာ 
ဖြင့် စတင်ပေးပြီး သြဝါဒမြွက်ကြားပေးပါ 
သည်။ ထို့နောက် အသင်းနာယက ဒေါ်မာ 
လာလွင်မှ အမှာစကားပြောကြားပါသည်။ 
ဆက်လက်၍ ဘရာသာရ် မာတီးယား ဘို 

ဘိုနှင့် စစ္စတာရ် ဘရစ်ဂျစ်တို့မှလည်း ဂုဏ် 
ပြု အားပေးစကားများ ပြောကြားပေးပါ 
သည်။ အသက် (၇၀)နှစ်နှင့်အထက် သက် 
ကြီးမိဘများအား လှူဖွယ် ပစ္စည်းများဖြင့် 
လှူဒါန်းပေးခဲ့ကြပါသည်။ မိဘများကိုယ် 
စား ဆရာကြီး ဦးဂျိုးဇက်မှ ကျေးဇူးတင် 
စကားပြောကြားပေးပါသည်။  ဆက်လက် 
၍ အလှူရှင်များအား ဂုဏ်ပြုမှတ်တမ်းလွှာ 
များပေးအပ်ပြီး ကျောင်းထိုင်ဘုန်းတော် 
ကြီး၏ ကောင်းချီးတော်ကို ခံယူ၍ နံနက် 
(၉း၃၀) နာရီတွင် အခမ်းအနားကို ရုပ်သိမ်း 
ခဲ့ကြပါသည်။
  နန့်ဂျူလိုင်အေး(ပုသိမ်)

" ၂၀ ကြိမ်မြောက် ဆုတောင်းပြည့် လုဒ် 
မယ်တော်သခင်မ ပွဲတော် ကျင်းပ"

 "၂၀ ကြိမ်မြောက် ဆုတောင်းပြည့် လုဒ်မယ်တော်သခင်မပွဲတော်ကြီး" ပုသိမ် 
ဂိုဏ်းအုပ် သာသနာပိုင် မေရီလန်းသာသနာ တွင် နှစ်စဉ်နှစ်တိုင်း ဖေဖော်ဝါရီလ ၁၁ ရက် 
နေ့တွင် ကျင်းပလေ့ရှိသော ဆုတောင်းပြည့် လုဒ်မယ်တော်ပွဲ ကို ဖေဖော်ဝါရီလ ၉ ရက်မှ ၁၁ 
ရက်ထိ စည်ကားသိုက်မြိုက် စွာကျင်းပခဲ့ပါသည်။ 
 ဤနှစ်တွင် တမူထူးခြားသော အစီအစဉ် များဖြင့် ၉ ရက်နေ့တွင် ပုသိမ်ဆရာတော် 
ဂျွန်မန်းဆိန်းဟှီ မှ မေရီလန်း ကျောင်းဝန်းတွင်ရှိသော ဒုက္ခစရိယာလမ်းရှိ ဆင်းထုတော်များ
အားကောင်းချီးပေးခြင်း၊ မယ်တော်ရင်ပြင်ရှိ အဆောက်အဦးအား ကောင်းချီပေးခြင်း ဘော်ဒါ 
ဆောင်သစ်အားကောင်းချီးပေးခြင်းတို့ကို ကောင်းချီး ပေးဖွင်လှစ်ခဲ့ပါသည်။ 
 ဖေဖေါ်ဝါရီ ၁၀ ရက်နေ့ ညနေ ၆ နာရီတွင် မယ်တော်အား သဒ္ဓါ ကြည်ညိုခြင်းဖြင့် 
မယ်တော်စီတန်းလှည့်လည် အစီအစဉ်ကို ပြုလုပ်ကြပြီး မစ္ဆားပူဇော်ခြင်း အစီအစဉ်ကို 
ဆက်လက်ပြုလုပ်ကာ ပိုးကရင်၊ စကောကရင်၊ တာမီ၊ မြန်မာဘာသာ အသီးသီးဖြင့် ပူဇော် 
ကြပါသည်။ ဖေဖေါ်ဝါရီ ၁၁ ရက်နေ့ ပွဲနေ့မနက် ၇ ခွဲတွင် အဖဆရာတော် ဂျွန်မန်းဆိန်းဟှီ 
ဦးဆောင်ကာ ရဟန်းတော်များ ခြံရံလျက် မယ်တော် မစ္ဆားကို ဘာသာတူ များနှင့်အတူ 
ပူဇော်ခဲ့ပါသည်။ 

OSC Pathein

" ဆူနာမီလုဒ်မယ်တော်သခင်မပွဲ "

 ပုသိမ်ဂိုဏ်းအုပ်သာသနာပိုင် ၊ မြောင်းမြဇုံရှိ ပင်လယ်သာသနာတွင် ဖေဖော်ဝါရီ လ 
၁၂ရက်မှ ၁၅ ရက်နေ့ထိ ဆူနာမီလုဒ်မယ်တော်သခင်မပွဲကို စည်ကားသိုက်မြိုက်စွာ ကျင်းပ 
ခဲ့ပါသည်။ ဤပွဲကို နှစ်စဉ်နှစ်တိုင်း ညောင်လေးပင်မယ်တော်ပွဲအပြီး၊ မေရီလန်းမယ်တော်ပွဲ 
အပြီးတွင် ကျင်းပခဲ့ပါသည်။ 
 ဤပွဲတွင်မြနမ်ာနိငုင်ံမှသာသနာ အသီးသီးမှဘာသာတူ များလာရောက်ကြပါသည။် 
ဖေဖေါ်ဝါရီ ၁၂ ရက်နေ့တွင် ဘာသာတူ ဘုရားဖူးများကို လပွတ္တာမြို့တွင် သင်္ဘောများဖြင့် 
ကြိုပို့ ခရီးစဉ်ကို အခမဲ့ ပြုလုပ်ပေးပါသည်။ 
 ၁၂ ရက်နေ့ ညနေ ၇ နာရီတွင် မယ်တော်အားအလံတင်ခြင်းနှင့် အဖွင့် မစ္ဆားကို 
ပူဇော်ခဲ့ပါသည်။ ၁၃ ရက်နေ့ တစ်နေ့လုံးတွင် မစ္ဆားလေးပွဲဖြင့် ပူဇော်ခဲ့ပြီး ညပိုင်းတွင် 
မယ်တော်အကြောင်း ဝေမျှခြင်းအစီအစဉ်ကို ပြုလုပ်ခဲ့ပါသည်။ ၁၄ ရက်နေ့ မနက် ၆ 
နာရီတွင် ခရစ္စမားအားပေးခြင်း မစ္ဆားကို မွန်ဆီညော် မြင့်စိုးမှ ပြုလုပ်ပေးပြီ နေ့လည် ၁၂ 
နာရီခွဲတွင် ကျန်းမာခြင်းမစ္ဆားကို ပြုလုပ်ခဲ့ပါသည်။ ညနေ ၃ နာရီခွဲတွင် ပင်လယ်ကမ်းခြေ ၌ 
မယ်တော်အား စီတန်းလှည့်လည် ခြင်းနှင့်အတူ သောင်ပြင်မစ္ဆားကို ၁၅ ရက်နေ့မနက် ၆ 
နာရီတွင် ပူဇော်ခဲ့ပါသည်။ 
 မယ် တော်အလံချခြင်းနှင့်အတူ ကျေးဇူးတင်မစ္ဆားကို ပူဇော်ခဲ့ပြီး ၈ နာရီတွင် ဘုရား 
ဖူး ဘာသာတူများ ပင်လယ်သာသနာမှ သင်္ဘောများဖြင့် လပ္ပတ္တာမြို့သို့ ပြန်လည် ထွက် 
ခွာကြပြီး မိမိတို့၏ နေရပ်ဌာနေသို့ အသီးသီးပြန်လည်ထွက်ခွာခဲ့ပါသည်။ ၂၀၁၉ ခုနှစ် 
ပင်လယ်သာသနာတွင် ကျင်းပသော ဆူနာမီလုဒ်မယ်တော်သခင်မပွဲတွင် တက်ရောက် 
လာသော ဘုရားဖူး သူတော်စင် ဘာသာသူများ အရေအတွက်မှာ လေးထောင်ကျော်ရှိ 
ကြောင်း သတင်းရရှိပါသည်။ 

OSC Pathein



အတွဲ (၄) အမှတ် (၃) မတ်လ၊ ၂၀၁၉ ခုနှစ်

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး 21

ညီအစ်ကို မောင်နှမ အပေါင်းတို့၊

နှစ်စဉ်နှစ်တိုင်း ပါစကား နက်နဲဖွယ်ရာများအား စိတ်၊ နှလုံး 
ဆန်းသစ်ခြင်းဖြင့် ကျင်းပရန် ပြင်ဆင်နေချိန်၌ အမိအသင်း 
တော်မှ တစ်ဆင့် ဘုရားသခင်သည် ဤ ဝမ်းမြောက်ဖွယ်ရာ 
အချိန်ကာလအား ကျွန်ုပ်တို့ကို ပေးသနားလေ့ရှိသည်။ 
ထိုသို့ပြင်ဆင်ချိန်တွင် ခရစ်တော်သခင်၌ အသစ်သော 
ဘဝသက်တာအား ရရှိရန် ဖန်တီးပေးခဲ့သော ခမ်းနားသည့် 
အဖြစ်အပျက်များအား ကျွနု်ပ်တို့ ပြန်လည်အမှတ်ရလေ့ 
ရှိပါသည်။ ဤနည်းဖြင့် ကျွန်ုပ်တို့သည် ပြည့်ဝသော ကယ် 
တင်ခြင်းအား ရရှိသည်အထိ အီစတာကာလ တစ်ခုမှ 
တစ်ခုသို့ ခရီးဆက်ကြပါသည်။ “မျှော်လင့်ခြင်း၌ ကျွန်ုပ်တို့ 
သည် ကယ်တင်ခြင်း ရရှိသည့်အတွက်” ခရစ်တော်၏ 
ပါစကား နက်နဲဖွယ်ရာ ရလဒ် ဖြစ်သော ကယ်တင်ခြင်း 
ပန်းတိုင်သို့ ရောက်ရှိရန် ကျွန်ုပ်တို့ လျှောက်လှမ်းနေကြ 
ပါသည်။ ကျွန်ုပ်တို့ ကမ္ဘာမြေတွင် အသက်ရှင်နေထိုင်စဉ် 
ကတည်းက စတင်လုပ်ဆောင်နေသော ဤကယ်တင်ခြင်း 
၏ နက်နဲဖွယ်ရာသည် တမူထူးခြားသော ဖြစ်စဉ် တစ်ခု 
ဖြစ်ပါသည်။ ထိုဖြစ်စဉ်သည် လူ့သမိုင်းတစ်လျှောက်လုံးနှင့် 
ဖန်ဆင်းခံ အားလုံးအပေါ် အကျုံးဝင်ပါသည်။ စိန့်ပေါလ်က 
“ဖန်ဆင်းခံ ကမ္ဘာမြေသည် ဘုရားသခင်၏ သားသမီးများ 
ပေါ်လွင် ထင်ရှားလာခြင်းကို စိတ်အား ထက်သန်စွာ 
တောင့်တ စောင့်မျှော်လျှက်ရှိ၏” ဟု ဆိုခဲ့ပါသည်။ ဤ 
စိန့်ပေါလ်၏ ပြောကြားချက်အပေါ် မူတည်၍ ကျွန်ုပ်သည် 
ဤကျရောက်တော့မည့် ဝါတွင်းကာလ၌ ကျွန်ုပ်တို့ 
လျှောက်လှမ်းတော့မည့် ပြုပြင်ပြောင်းလဲခြင်း ဆိုင်ရာ ခရီး 
လမ်းအတွက် ထောက်ရှုချက် အချို့ကို ဝေမျှလိုပါသည်။

၁။ ဖန်ဆင်းခံ ကမ္ဘာမြေအား ရွေးနှုတ်ကယ်တင်ခြင်း

ခရစ်တော် ဒုက္ခစရိယာခံခြင်း၊ အသေခံခြင်းနှင့် ရှင်ပြန် 
ထမြောက်ခြင်းဟူသည့် ပါစကား နေ့ရက်ကြီး ၃ ရက်အား 
ကျင်းပချိန်သည် ဝတ်ပြုကိုးကွယ်ခြင်း တစ်နှစ်ပတ်လုံး 
အတွက် အရေးအကြီးဆုံး အချိန်ဖြစ်ကာ မိမိတို့ကိုယ်ကို 
ပြင်ဆင်မှု ပြုမည့် ခရီးလမ်းအား လျှောက်လှမ်းနိုင်ရန် 
နှစ်စဉ်နှစ်တိုင်း ကျွန်ုပ်တို့အား ဖိတ်ခေါ်သည်။ ထိုသို့ 
ဝါတွင်းကာလတွင် မိမိတို့ကိုယ်ကို ပြင်ဆင်နေရင်း ခရစ် 
တော်အား ကျွမ်းဝင်တွေ့ဆုံခွင့် ရရှိခြင်းသည် ကျွန်ုပ်တို့ 
အပေါ် ထားရှိသည့် ဘုရားသခင်၏ အဖိုးမဖြတ်နိုင်သော 
သနားကြင်နာခြင်း ဆုကျေးဇူး ဖြစ်ပေသည်။

ကျွန်ုပ်တို့သည် ဘုရားသခင်၏ သားသမီးများအဖြစ် ရှင် 
သန်နေထိုင်ချိန်တွင် သန့်ရှင်းသောဝိညာဉ်တော်၏ ဦး 
ဆောင်မှုဖြင့် ကယ်တင်ခြင်း ရနိုင်သလို ဘုရားသခင်၏ 
ဥပဒေ ပညတ်ချက်များအား အသိအမှတ်ပြုခြင်း၊ လိုက်နာ 
ခြင်းတို့ ပြုလာနိုင်ပြီး သဘာဝ တရားနှင့် ကျွန်ုပ်တို့၏ နှလုံး 
သား၌ ဘုရားသခင်၏ ဥပဒေအား စတင် မှတ်ကျောက် 
တင်လာနိုင်ပေသည်။ ဖန်ဆင်းခံ ကမ္ဘာမြေအား ကာကွယ် 
စောင့်ရှောက်ခြင်းအားဖြင့် ကမ္ဘာမြေ၏ အကျိုးကျေးဇူးကို 
ကျွန်ုပ်တို့ ရရှိကြပေသည်။ ထို့ကြောင့် စိန့်ပေါလ်က “ဖန် 
ဆင်းခံ ကမ္ဘာမြေသည် ဘုရားသခင်၏ သားသမီးများ 
ပေါ်လွင် ထင်ရှားလာခြင်းကို စိတ်အား ထက်သန်စွာ 
တောင့်တစောင့်မျှော်လျှက်ရှိ၏” ဆိုခဲ့ခြင်း ဖြစ်ပေသည်။ 
ဘုရားသခင်၏ ပါစကား နက်နဲဖွယ်ရာ ကျေးဇူးတော်အား 
လက်ခံပျော်ငွေ့သော သူတိုင်းသည် ခန္ဓာကိုယ် ကယ်တင် 
ခြင်းကို တွေ့ကြုံ ခံစားနိုင်သည်ဟုလည်း အဓိပ္ပာယ် 
ကောက်ယူနိုင်ပါသည်။ ခရစ်တော်၏ ချစ်ခြင်းမေတ္တာသည် 
ရဟန္တာများ၏ အသက်တာ၌ ကိုယ်စိတ်ဝိညာဉ် ပေါင်းစပ် 
သည့် အချိန်တွင် ရဟန္တာများသည် ဘုရားသခင်အား ဂုဏ် 

ပြု ချီးမွမ်းကြပါသည်။ ဆု 
တောင်း ခြင်း၊ တရားမှတ် 
ထောက်ရှုခြင်းနှင့် အနုပညာ 
အားဖြင့် ဘုရားသခင်အား ချီး 
မွမ်း ဂုဏ်ပြုရာ၌ ရဟန္တာများ 
သည် ဖန်ဆင်းခံ သတ္တဝါ အ 
ပေါင်းတို့ကိုလည်း ပါဝင်စေ 
ပါသည်။ ထိုသို့ ဖန်ဆင်းခံ 
သတ္တဝါ အပေါင်းတို့အား 
ထည့်သွင်း ဆုတောင်းခြင်းကို 
စိန့်ဖရန်စစ် အစီစီ၏ “Canti-
cle of the Creatures” (ဖန် 
ဆင်းခံ သတ္တဝါများ၏ ဆု 
တောင်းခြင်းတေး) ၌ ကျွန်ုပ် 
တို့ တွေ့နိုင်ပါသည်။ သို့သော် 
ဤကမ္ဘာတွင် သဘာဝ တရား 
နှင့် လူတို့ သဟဇာတ ဖြစ်စွာ 
နေထိုင်သည့် လမ်းစဉ်သည် 
အပြစ်ဒုစရိုက်နှင့် သေခြင်းတရားဆိုင်ရာ အဖျက်စွမ်းအား 
တို့ကြောင့် အစဉ်တစိုက် ခြိမ်းခြောက်ခြင်း ခံရနေရပါသည်။

၂။ အပြစ်ဒုစရိုက်၏ အဖျက်စွမ်းအား

အမှန်တကယ်တွင် ကျွန်ုပ်တို့သည် ဘုရားသခင်၏ သား 
သမီးများအဖြစ် နေထိုင်ရန် ပျက်ကွက်သည့်အခါတိုင်း 
ကျွန်ုပ်တို့သည် မိမိကိုယ်ကို သာမက ပတ်ဝန်းကျင်မှ လူ 
များ၊ သဘာဝ ပတ်ဝန်းကျင်နှင့် သတ္တဝါ အပေါင်းတို့အပေါ် 
အဖျက်သဘောနှင့် ဆက်ဆံလေ့ရှိပါသည်။ သဘာဝ 
ပတ်ဝန်းကျင်အား မိမိတို့ သဘောရှိသည့် အတိုင်း 
ဖြစ်သလို အသုံးချမည်ဟု ကျွန်ုပ်တို့သည် အနည်းနှင့် 
အများ စတင်တွေးလာတတ်ပါသည်။ ဤသို့ဖြင့် ဆင်ခြင် 
တုံတရား ကင်းမဲ့မှုသည် အပေါ်စီး ရလာတတ်ကာ ကျွန်ုပ် 
တို့သည် လူ့အခြေအနေနှင့် သဘာဝ ပတ်ဝန်းကျင်က ပေး 
နိုင်သည့် အကန့်အသတ်ထက် ဘောင်ကျော်လွန်၍ လွန် 
ကျူးစွာ စတင်နေထိုင်လာတတ်ပါသည်။ ထိုသို့ ထိန်း 
ချုပ်ခြင်း မရှိသော စိတ်ဆန္ဒအား အလိုလိုက်သူကို ပညာ 
အလိမ္မာကျမ်းတွင် ဘုရားမကြိုက်သောသူ၊ ဘုရားသခင် 
အတွက်၊ မျှော်လင့်ချက်အတွက်၊ အနာဂတ်အတွက် တွေး 
တောခြင်း မရှိပဲ လုပ်ဆောင်သူ အဖြစ် သတ်မှတ်ထား 
ပါသည်။ ရှင်ပြန်ထမြောက်ခြင်း အီစတာ ကာလသို့၊ ကယ် 
တင်ခြင်း မိုးကုပ်စက်ဝိုင်းသို့ စဉ်ဆက်မပြတ် လျှောက် 
လှမ်းခြင်း မပြုပါလျှင် “ကျွန်ုပ်အရာ အားလုံးကို လိုလား 
သည်၊ အခုချက်ချင်းပေးပါ”၊ “များလွန်းသည်ဟူသည် 
မရှိ၊” ဟူသည့် စိတ်နေစိတ်ထားသည် အသာစီးရလာ 
ပါလိမ့်မည်။

ယုတ်ညံ့သော အရာအားလုံး၏ ရင်းမြစ်သည် အပြစ် 
ဖြစ်ကြောင်း ကျွန်ုပ်တို့ သိကြသည်နှင့် အညီ အပြစ်ကြောင့် 
ကျွန်ုပ်တို့နှင့် ဘုရားသခင်အကြား၊ လူအချင်းချင်းနှင့် ဖန် 
ဆင်းခံ ကမ္ဘာမြေအကြား ဆက်ဆံရေးသည် ထိခိုက်မှု 
ရှိပါသည်။ ဘုရားသခင်နှင့် ဆက်ဆံမှု ပျက်ယွင်းခြင်းသည် 
သဘာဝ ပတ်ဝန်းကျင်နှင့် သဟဇာတရှိစွာ နေထိုင်မှုကို 
လျော့ပါးစေပါသည်။ ထိုသို့ မဟုတ်လျှင် စိမ်းလန်း လှပ 
သော ပန်းခြံမြေသည် ကန္တာရ မြေဖြစ်လာတတ်ပါသည်။ 
အပြစ်ဒုစရိုက်သည် လူသားအား မိမိကိုယ်ကို ဖန်ဆင်းရှင် 
ဘုရားအဖြစ် ရှုမြင်လာ၊ တွေးတောလာတတ်စေပါသည်။ 
ဖန်ဆင်းခံ ကမ္ဘာမြေအား ဘုရားအလိုတော် အရ မဟုတ်ပဲ 
မိမိ အကျိုးစီးပွား စိတ်အလိုကျ အာဏာရှင်ဆန်ဆန် 

အသုံးချလာ အခြား သတ္တဝါအပေါင်းတို့၏ ပျက်စီးခြင်းသို့ 
ဦးတည်လာတတ်ပါသည်။

ဘုရားသခင်၏ တရားတော်ဖြစ်သော ချစ်ခြင်းမေတ္တာ 
တရားအား မျက်ကွယ်ပြုသည်နှင့် အားနည်းသူအား အား 
သာသူက အနိုင်ထက်စီးနင်းပြုသည့် နိယာမသည် အစား 
ထိုးလာတတ်ပါသည်။ လူ့နှလုံးသားအတွင်း ပုန်းလျှိုးနေ 
သော အပြစ်ဒုစရိုက်စိတ်သည် လောဘ အလိုကြီးမှု 
အဖြစ် အသွင်ပြောင်းလာကာ စည်းစိမ်ခံလိုစိတ် ထိန်းသိမ်း 
မရအောင် ပြင်းပြလာတတ်ပါသည်။ ထိုအခြေအနေတွင် 
ထိုသူသည် မိမိကိုယ်ကိုနှင့် အခြားသူများ ကောင်းကျိုး 
အတွက် တွေးတောပေးခြင်း ကင်းမဲ့သွားပါသည်။ ထိုစ်ိတ် 
ထားသည် လူသားနှင့် ဖန်ဆင်းခံ ကမ္ဘာမြေအား ကိုယ်ကျိုး 
အတွက် အမြတ်ထုတ် အသုံးချခြင်းရန် တွန်းပို့ပါသည်။ 
ရောင့်ရဲတင်းတိမ်မှု မရှိခြင်း၊ အလိုရမက်ကြီးခြင်းတို့ကြောင့် 
အကြင်သူသည် သူ၏ အလိုစိတ်ဆန္ဒအား သူ၏ ရပိုင်ခွင့် 
အခွင့်အရေးအဖြစ် ရှုမြင်လာကာ အရာအားလုံး ပျက်သုဉ်း 
သွားအောင် အနှေးနှင့်အမြန် လုပ်ဆောင်လာ တတ်ပါ 
သည်။

၃။ နောင်တယူခြင်းနှင့် အပြစ်ခွင့်လွှတ်ပေးခြင်းဆိုင်ရာ 
ကုစားမှု စွမ်းအား

ဖန်ဆင်းခံ ကမ္ဘာမြေသည်  “အသစ်သော ဖန်ဆင်းခြင်း 
အား” ပြုလုပ်မည့် ဘုရားသခင် သားသမီးများ ပေါ်ထွန်း 
စေရန် အရေးပေါ် လိုလားနေပါသည်။ ဒုတိယ ကောရိန် 
တုစာစောင် (၅း၁၇)တွင် “ခရစ်တော်၌ တည်ရှိသောသူ 
သည် ဖန်ဆင်းခြင်း အသစ်ဖြစ်လာသည်။ ဘဝဟောင်း 
သည် ပျောက်ကွယ်သွားသဖြင့် ဘဝအသစ် ရောက်လာ 
လေပြီ၊” ဟု ဖော်ပြထားသည်။ ဤနည်းဖြင့် ဖန်ဆင်းခံ 
ကမ္ဘာမြေသည်လည်း ကောင်းကင်သစ်နှင့် မြေကမ္ဘာသစ် 
သို့ အသွင်ပြောင်းနိုင်သည့် ပါစကားပွဲအား ကျင်းပနိုင်ပါ 
သည်။ ပါစကား နက်နဲဖွယ်ရာ၏ အလျှံအပယ် ကျေးဇူး 
တော်၌ ပြည့်ဝစွာ နေထိုင်ခြင်းအားဖြင့် ခရစ်ယာန်များသည် 
နောင်တယူခြင်း၊ ပြုပြင်ပြောင်းလဲခြင်းနှင့် ခွင့်လွှတ်ခြင်းမှ 
တစ်ဆင့် စိတ်နှလုံး ဆန်းသစ်ပြောင်းလဲစေရန် အီစတာ 
လမ်းစဉ်က တောင်းဆိုနေပါသည်။

ခရစ်ယာန်များနှင့် လူမျိုးအပေါင်းသည် ပြုပြင်ပြောင်း 
လဲခြင်း လမ်းစဉ်သို့ အသေးစိတ် ပြတ်သားစွာ လျှောက် 
လှမ်းပါလျှင် ဖန်ဆင်းခံ သတ္တဝါအပေါင်း၏ “စိတ်အား 

၂၀၁၉ ခုနှစ် ဝါတွင်း ကာလအတွက် ရဟန်းမင်းကြီး ဖရန်စစ်၏ သတင်းစကား
“အကြောင်းမူကား ဖန်ဆင်းခံ ကမ္ဘာမြေသည် ဘုရားသခင်၏ သားသမီးများ ပေါ်လွင်ထင်ရှားလာခြင်းကို စိတ်အားထက်သန်စွာ တောင့်တစောင့်မျှော်လျှက်ရှိ၏။” 

(ရောမ ၈၊း၁၉)

စာမျက်နှာ ၁၇ သို့ 



အတွဲ (၄) အမှတ် (၃)

မတ်လ၊ ၂၀၁၉ ခုနှစ်

ကျား/မ ရေးရာ၊ ငြိမ်းချမ်းရေးနှင့် လူ့အခွင့်အရေးဆိုင်ရာတို့တွင် စွမ်းစွမ်းတမံ 
ဆောင်ရွက်ခဲ့သော ပုဂ္ဂိုလ်များကို ဥရောပသမဂ္ဂမှ ၂၀၁၉ ရှုးမန်းဆုများချီးမြှင့်ခြင်း

 ကျား/မရေးရာနှင့် ငြိမ်းချမ်းရေးဆိုင်ရာ တက်ကြွ 
လှုပ်ရှားသူ ဒေါ်နန်ပူ၊ ငြိမ်းချမ်းရေးအတွက် တက်ကြွစွာ 
လှုပ်ရှားဆောင်ရွက်သူ ဦးအောင်ကျော်မိုးနှင့် လူ့အခွင့်အရေး 
ကို ကာကွယ်ပြောဆိုသူ ဦးရောဘတ်စန်းအောင်တို့သည် 
ယနေ့ ရန်ကုန်မြို့ရှိ ဥရောပသမဂ္ဂသံအမတ်နေအိမ်၌ ၂၀၁၉ 
ခုနှစ် ရှုးမန်းဆုကို လက်ခံရရှိခဲ့ကြပါသည် ။

 မြန်မာနို်င်ငံရှိ ဥရောပသမဂ္ဂအဖွဲ့သည် ယနေ့တွင်  
မြန်မာနိုင်ငံတွင်း  ငြိမ်းချမ်းရေး၊ လူ့အခွင့်အရေး၊ တရား ဥပ 
ဒေစိုးမိုးရေး၊ ငြိမ်းချမ်းရေးနှင့် ကျား၊ မတန်းတူအခွင့်အရေး 
များ  မြှင့်တင်ရေးတို့တွင်  မိမိတို့၏ ဘဝကို မြှုပ်နှံ၍ စွမ်းစွမ်း 
တမံသယ်ပိုး ဆောင်ရွက်သူခဲ့ကြသည့် လူပုဂ္ဂိုလ်သုံးဦးတို့ 
ထူးချွန်ပြောင်မြောက်သည့် ဆောင်ရွက်ချက်များကို အသိ 
အမှတ်ပြုဂုဏ်ပြုခဲ့ပါသည်။  ကျား/မရေးရာနှင့် ငြိမ်းချမ်းရေး 
ဆိုင်ရာ တက်ကြွလှုပ်ရှားသူ ဒေါ်နန်ပူ၊ ငြိမ်းချမ်းရေးအတွက် 
တက်ကြွစွာ လှုပ်ရှားဆောင်ရွက်သူ ဦးအောင်ကျော်မိုးနှင့် 
လူ့အခွင့်အရေးကို ကာကွယ်ပြောဆိုသူ ဦးရောဘတ် 
စန်းအောင်တို့သည် ယနေ့ ရန်ကုန်မြို့ရှိ ဥရောပသမဂ္ဂသံ 
အမတ်နေအိမ်၌ ၂၀၁၉ ခုနှစ် ရှုးမန်းဆုကို လက်ခံရရှိခဲ့ကြပါ 
သည်။  တစ်ကမ္ဘာလုံးက တန်ဖိုးထားရသည့် ဒီမိုကရေစီ၊ 
တရားဥပဒေစိုးမိုးရေး၊ ငြိမ်းချမ်းရေးနှင့် လူ့အခွင့်အရေးများ 
ကို မြှင့်တင်ရေးတွင် စွမ်းစွမ်းတမံသယ်ပိုးဆောင်ရွက်မှုများ
ကို အသိအမှတ်ပြုသည့် ရှုးမန်းဆုများပေးအပ်လာသည်မှာ 
ယခုနစ်တွင် တတိယနှစ်တိုင်ခဲ့ပြီ ဖြစ်ပါသည်။

 ဒေါ်နန်ပူနှင့် သူမ၏  ပရဟိတအဖွဲ့အစည်းဖြစ်သည့် 
Htoi Gender and Development Foundation (တွယ် 
ဖောင်ဒေးရှင်း)သည်  ကချင်ပြည်နယ်အတွင်း ဆယ်စုနှစ်များ 
စွာ ရှည်လျားခဲ့သည့် ပဋိပက္ခများမှ ဘေးသင့်ခဲ့ရသည့် 
အမျိုးသမီးများကို အကူအညီ အထောက်အပံ့များပေးအပ်
လျက်ရှိပါသည် ။  သူမသည် လူကုန်ကူးမှုပပျောက်ရေးနှင့် 

ပဋိပက္ခဇုန် အတွင်းတွင် လိင်အကြမ်းဖက်မှုဒဏ်ကို ခံစားခဲ့ 
ရသော အမျိုးသမီးများအတွက် တရားမျှတမှုရရှိစေရန် ရှေ့ 
တန်းမှ မားမားမတ်မတ်ရပ်တည်ကာ ဆော်သြပေးနေသူ 
တစ်ယောက်လည်း ဖြစ်သည်။   ဒေါ်နန်ပူသည် ၂၀၁၈ ခုနှစ် 
အနောင်းပိုင်းတွင်   ကချင်ပြည်နယ်တွင်း နေရပ်စွန့်ခွာ စစ် 
ဘေးရှောင်ပြည်သူများကို ကူညီပေးရန် ငြိမ်းချမ်းစွာဆန္ဒ 
ပြမှုတွင် ပါဝင်ခဲ့မှုကြောင့် ကချင်ပြည်နယ် မြစ်ကြီးနားမြို့၌ 
ထောင်ဒဏ်ခြောက်လ ကျခံလျက်ရှိပါသည်။

 အောင်ကျော်မိုးသည်  နိုင်ငံရပ်ခြားတွင် အလား 
အလာရှိသည့် အသက်မွေးဝမ်းကျောင်းလုပ်ငန်းကို စွန့်၍ 
မိမိဇာတိမြေ ရခိုင်ပြည်နယ်သို့ ပြန်လာပြီး  ပိုမိုငြိမ်းချမ်း၍ 
ဖွံ့ဖြိုးတိုးတက်သည့် အနာဂတ်အတွက် တိုင်းရင်းသားအ 
သိုင်းအဝန်းအားလုံးနှင့် အတူတကွ လက်တွဲလုပ်ဆောင်နေ 
သည့် ရိုဟင်ဂျာအရေးတက်ကြွလှုပ်ရှားသူ လူငယ်တစ်ဦးဖြစ် 
ပါသည် ။ သူ၏  Centre for Social Integrity သည် ၂၀၁၇ 
ခုနှစ် ရခိုင်ပြည်နယ်တွင် ဖြစ်ပွားခဲ့သော ပဋ္ဋိပက္ခများ နောက် 
ပိုင်းတွင် CSI သည် ထောင်နှင့်ချီသော ပြည်သူလူထုအတွက် 
လူသားချင်း စာနာထောက်ထားသော အကူအညီများကို 
ပေးအပ်ခြင်းများကို ပြုလုပ်ရုံမျှသာမက   ရိုဟင်ဂျာ ၊ ရခိုင်နှင့် 
တခြားတိုင်းရင်းသား လူငယ်များပါ  မိမိတို့၏ လူ့အသိုင်း 
အဝန်းအတွင်း  ငြိမ်းချမ်းရေးတည်ဆောက်သူများ ဖြစ်လာ 
စေရန် ရင်ကြားစေ့ရေး ဆောင်ရွက်လျက်ရှိသည်။  "အနာ 
ဂတ်ဟာ လူငယ်သွေလက်ထဲမှာပါ၊ လူငယ်တွေအနေနဲ့သူတို့ 
အတွက် အကောင်းဆုံးလို့ ထင်တာကို ပုံဖော်သင့်ပါတယ်။ 
ကျွန်တော်တို့ရဲ့ ဦးတည်ချက်ကတော့  လူငယ်များအနေနဲ့ 
အခွင့်အရေးတောင်းခံရုံသာမကဘဲ တာဝန်သိပြည်သူများ 
ဖြစ်ပေါ်လာစေရေးပဲ ဖြစ်ပါတယ် " လို့   သူက ပြောကြား ခဲ့ 
ပါတယ် ။

 ရောဘတ်စန်းအောင်ဟာ  ရှေ့နေတစ်ဦးအနေနဲ့  

လူ့အခွင့်အရေးကို အလွဲသုံးစားပြုခံရသူများအတွက် တရား 
မျှတမှုရရှိစေရန် တစိုက်မတ်မတ်လုပ်ဆောင်ခဲ့သူ တစ်ဦး 
ဖြစပ်ါတယ်။  သဟူာ လငိပ်ိငုးဆိငုရ်ာ နှပိစ်က်ညငှ်းပန်းခရံသမှူု 
များ၊  ကလေးစစသ်ားများ၊ နိငုင်ံရေးအကျဉ်းသားများနငှ့်တက်
ကြွလှုပ်ရှားသူ ကျောင်းသားခေါင်းဆောင်များဖက်မှ ရပ် 
တည်ကူညီပေးမှုကြောင့် အသက်အန္တရာယ်ခြိမ်းခြောက်မှု
များနှင့် ကြုံတွေ့ခဲ့ရပါသည် ။  သူက "ကျွန်တော်ကတော့ 
ကျွန်တော်ဟာ တပြိုင်တည်းမှာ တက်ကြွလှုပ်ရှားသူနဲ့ ရှေ့ 
နေတစ်ဦး ဖြစ်တယ်" လို့ ခံစားရပါတယ် ။ ဒီနှစ်မျိုးလုံးဟာ 
ပြည်သူဘက်က ရပ်တည်ကာကွယ်ပေးပါတယ်" လို့ ပြော 
ကြားခဲ့ပါတယ် ။

 "ဒီညမှာ ကျွန်တော်တို့ပေးမယ့်ဆုဟာ ရဲစွမ်းသတ္တိ 
ရှိသူတွေကို လေးစားဂုဏ်ပြုစိတ်နဲ့ ပေးတဲ့ဆုဖြစ်ပါတယ်။ 
ဒီည ဆုရရှိသူတွေကတော့ ကိုယ်တိုင်ဖွင့်ပြပြောဆိုဖို့ အင် 
အားမရှိသူတွေကိုယ်စား ရှေ့ထွက်ပြောဆိုပေးတဲ့၊ အား 
နည်းသူတွေဘက်က ရပ်တည်ပေးတဲ့၊ အခြေခံလူ့အခွင့်အ 
ရေးတွေရရှိအောင် ရှေ့ကနေ တောင်းဆိုပေးတဲ့၊ သူတို့အ 
တွက်မဟုတ်ဘဲ လူသားအားလုံးအကျိုးအတွက် တောင်းဆို 
ပေးခဲ့ကြတဲ့ လူအများကြားထဲက ထင်ရှားပြီးပေါ်ထွက်လာတဲ့ 
လူပုဂ္ဂိုလ်သုံးဦးပဲဖြစ်ပါတယ်"  လို့  ဥရောပသမဂ္ဂသံအမတ်ကြီး 
မစ္စတာ ခရစ္စရှန်ရှမစ်မှ ရန်ကုန်မြို့တွင် ဖေဖော်ဝါရီလ (၁၄)
ရက်၊ ၂၀၁၉ ခုနှစ်မှာ ကျင်းပခဲ့တဲ့ ရှုးမန်းဆုပေးအပ်ပွဲ အခမ်း 
အနားမှာ ပြောကြားခဲ့ပါတယ် ။

  မြန်မာနိုင်ငံတွင် ရှုးမန်းဆုများကို ရောမသဘောတူ 
ညီမှု နှစ် (၆၀) ပြည့်နှစ်ဖြစ်သည့်  ၂၀၁၇ ခုနှစ်တွင်  ပထဆုံး 
အကြိမ် စတင်ပေးအပ်ခဲ့ပါသည်။   ရှုးမန်းဆုများသည်    ဒီမို 
ကရေစီ၊ တရားဥပဒေစိုးမိုးရေး၊  လူ့အခွင့်အရေးနှင့်  မတူညီ 
ကွဲပြားမှုများကို လက်ခံနိုင်မှုတို့ကို မြှင့်တင်ပေးရာတွင် ထူး 
ချွန်ပြောင်မြောက်စွာ ဆောင်ရွက်ခဲ့ကြသည့် လုပ်ဆောင် 
ချက်များ၏ အရေးပါပုံကို လူအများ ပိုမိုသတိထားမိစေရန် 
ရည်ရွယ်ပြီး  မြန်မာနိုင်ငံတွင်းနှင့်  နိုင်ငံနယ်နိမိတ်ပြင်ပမှ 
အလားတူ လုပ်ဆောင်နေကြသည့် ကျွမ်းကျင်ပညာရှင်များ၊ 
တက်ကြွ လှုပ်ရှားသူများနှင့်  ကွန်ရက် ဖန်တီးပေးနိုင်ရေး 
အတွက် ရည်ရွယ်ပါသည် ။

 ၂၀၁၇ ခုနှစ် တွင် ပထမအကြိမ် ရှုးမန်းဆုများကို 
အမျိုးသားဒီမိုကရေစီချုပ်မှ ရှေ့နေဦးကိုနီိ (ကွယ်လွန်)၊ငြိမ်း 
ဖောင်ဒေးရှင်းမှ  ဒေါ်ဂျာနန်းလတော်၊   Equality Myanmar 
မှ အမှုဆောင်ညွှန်ကြားရေးမှုး  ဥိးအောင်မျိုးမင်း တို့မှ ရရှိခဲ့ 
ကြပါသည် ။

 အပြည်ပြည်ဆိုင်ရာ လူ့အခွင့်အရေး ကြေညာစာ 
တမ်း နှစ် ၇၀ ပြည့်သည့်၂၀၁၈ ခုနှစ်တွင်မူ လူ့အခွင့်အရေး 
ကိစ္စရပ်များအတွက် ဆောင်ရွက်ခဲ့ကြသည့်  ကိုဆွေဝင်း 
(Myanmar Now အယ်ဒီတာချုပ် )၊ လူ့အခွင့်အရေးတက်ကြွ 
လှုပ်ရှားသူချယ်ရီဇောင်ဟောင်နှင့် အမျိုးသမီးများ အခွင့်အ 
ရေးတက်ကြွလှုပ်ရှားသူ ဒေါ်ခင်သန်းထွေးတို့က ရှုးမန်းဆု 
များကို ရရှိခဲ့ကြပါသည်။

ဥရောပသမဂ္ဂ မြန်မာနိုင်ငံဆိုင်ရာသံရုံး

အရာရာတို့သည် မြေမှုန့်ထဲမှ ဖြစ်လာသည်နှင့်အညီ 
မြေမှုန့်သို့ ပြန်သွားကြရသည်



အတွဲ (၄) အမှတ် (၃) မတ်လ၊ ၂၀၁၉ ခုနှစ်

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး 23

အလှူငွေဖိတ်ခေါ်ခြင်း စိန်မိုက်ကယ် ဘုရားကျောင်း မြစ်ကြီးနားမြို့၊ မြို့သစ်ရပ်ကွက်

 မြစ်ကြီးနားမြို့ - မြို့သစ်ရပ်ကွက်၌ စိန်မိုက်ကယ် ဘုရားကျောင်းအသစ်ကြီး ကို 
ဘာသာဝင်သားသမီးများက ကိုယ်ထူကိုယ်ထ အလှူငွေဖြင့် ကြိုးစားနေကြပါသည်။ 
သိန်းနှစ် ထောင်ပါဝင်ကြ၍၊ ယခု အလှူငွေခွန်အား ကုန်နွမ်းသဖြင့် စေတနာရှင်များ 

စေတနာရှိသရွေ့ ပါဝင်လှူဒါန်းကြပါရန် လေးစားစွာ ဖိတ်ခေါ်အပ်ပါသည်။ 
နောက်ထပ်လိုအပ်ငွေမှာ သိန်း (၃) ထောင်ခန့် ဖြစ်ပါသည်။

 ဂေါပက - ဥက္ကဋ္ဌ ဦးကျော်ဝင်း

လမ်းညွှန်၊ ထောင်ခံပုဂ်္ဂိုလ်

 ကာဒီနယ် ချားလ်စ်ဘို

 ရခိုင်ရင်းနှီးမြှုပ်နှံမှု ဖိုရမ်ကို ရခိုင် 
ပြည်နယ် ငပလီကမ်းခြေတွင် ဖေဖော်ဝါရီ 
၂၂ ရက်နှင့် ၂၃ ရက်နေ့တို့က ကျင်းပခဲ့ပြီး 
ရင်းနှီးမြှပ်နှံမှုဖွင့်ပွဲ အခမ်းအနားတွင် နိုင်ငံ 
တော်အတိုင်ပင်ခံပုဂ္ဂိုလ် ဒေါ်အောင်ဆန်းစု 
ကြည် တက်ရောက် မိန့်ခွန်း ပြောကြား 
ခဲ့သည်။

 နိုင်ငံတော် အတိုင်ပင်ခံပုဂ္ဂိုလ်က 
ရခိုင် ပြည်နယ် ဒေသခံများသည် ၎င်းတို့ 
ဒေသဖွံ့ဖြိုးတိုးတက် ရေးအတွက် စိတ်အား 
ထက်သန်နေကြပြီး ရင်နှီးမြှပ်နှံမှုများကို ကြို 
ဆိုလျှက်ရှိကြောင်း၊ အစိုးရ၊ ဖွံ့ဖြိုးမှု မိတ် 
ဖက်များနှင့် ပုဂ္ဂလိကကဏ္ဍများမှ အသုံးပြု 
လုပ်သည့် ငွေကြေးများသည်  ရခိုင်ပြည် 
နယ်နှင့် ရခိုင်ပြည်သူများ ပြန်လည် ထူ 
ထောင်ရေးအတွက် အထောက်အကူ ဖြစ် 
စေမည် ဖြစ်ကြောင်း ၎င်း၏ မိန့်ခွန်းတွင် 
ထည့် သွင်းပြောကြားခဲ့ကာ ရင်နှိး မြှုပ်နှံမှု 
များကို ဖိတ်ကြားခဲ့သည်။

“ခင်မင်ရင်းနှီးဖော်ရွေပြီး ၎င်းတို့ဒေသရဲ့ ဖွံ့ 
ဖြိုး တိုးတက်မှုအတွက် စိတ်အား ထက်သန် 
နေတဲ့ ပြည်သူများက ရင်းနှီးမြှုပ်နှံသူများကို 
ကြိုဆိုလျက်ရှိပါတယ်။ အစိုးရအဖွဲ့၊ ဖွံ့ဖြိုးမှု 
မိတ်ဖက်များနဲ့ ပုဂ္ဂလိကကဏ္ဍမှ အသုံးပြု 
လိုက်တဲ့ ငွေကြေးတိုင်းဟာ ရခိုင်ပြည်နယ်နဲ့ 
ရခိုင်ပြည်သူပြည်သားအတွက် ပြန်လည် 
ထူထောင်ရေးကို အထောက်အကူဖြစ်စေ 
ပါတယ်။” ဟု ၎င်းကပြောကြားခဲ့သည်။

 ထို့အပြင် ပြည်တွင်း/ ပြည်ပ ရင်း 

နှီးမြှုပ်နှံမှုများသည် ရခိုင်ပြည်နယ်ကို ဖွံ့ 
ဖြိုးတိုးတက်မှုလမ်းကြောင်းဆီ တွန်းတင် 
ရန် အတွက် အရေးပါတဲ့အခန်း ကဏ္ဍမှာ 
ပါဝင်ကြောင်း၊ ရခိုင်ပြည်နယ် ရင်းနှီးမြှုပ်နှံ 
မှု ပြပွဲသည် ရှာဖွေဖော်ထုတ်ခြင်း မပြုလုပ်ရ 
သေးသော အခွင့်အလမ်းများ အပြည့်ရှိ နေ 
သည့် ရခိုင်ပြည်နယ်ကို ဖော်ထုတ်ပြသပေး
သွားမည်ဖြစ်ကြောင်း နိုင်ငံတော် အတိုင်ပင် 
ခံက ၎င်းမိန့်ခွန်းတွင် ပြောကြားခဲ့သည်။

 ဆက်လက်ပြီး ရခိုင်ပြည်နယ်တွင် 
ရင်းနှီးမြှုပ်နှံမှုပြုလုပ်ရန် အလားအလာများ 
နှင့် ပတ်သက်၍လည်း “သူ(ရခိုင်ပြည်သူ)
တို့ ရဲ့ စွမ်းအားများနဲ့ စိတ်အား ထက်သန်မှု 
တွေ သူတို့ရဲ့ တီထွင်ဖန်တီးနိုင်မှုတွေက 
အခြားသူများ အလွယ်တကူ သတိမမူမိနိုင် 
သောအရာတွေကို ဖော်ထုတ်ပေးနိုင်မှာဖြစ် 
ပါတယ်။ အဲဒီလို လက်တွေ့ကျကျ ဆောင် 
ရွက်နိုင်ခြင်းကို ရခိုင်ပြည်သူတွေအတွက် 
လိုအပ်နေပါတယ်။ အလားအလာကောင်းရှိ 
တဲ့ အခြား လုပ်ငန်းတစ်ခုကတော့ ခရီးသွား 
လုပ်ငန်းဖြစ်ပါတယ်။ ဂွမြို့နယ်နှင့် မာန် 
အောင် ကျွန်းမှာရှိတဲ့ မပျက်စီးသေးဘဲ သ 
ဘာဝအတိုင်း တည်ရှိနေတဲ့ ကမ်းခြေများ 
ကလည်း သဘာဝအခြေခံခရီးသွားလုပ်ငန်း 
အခြေပြုနေရာတွေအဖြစ် ပြောင်းလဲ ရန် 
အချိန်အခါသင့်ပြီဖြစ်ပါတယ်။ ယဉ်ကျေးမှု 
အမွေအနှစ်များ ထုတ်ဖော်ရာတွင်လည်း 
မြောက်ဦးဒေသကို ယူနက်စကို ကမ္ဘာ့ ယဉ် 
ကျေးမှုအမွေအနှစ် စာရင်းဝင်ဒေသ တစ်ခု 

အဖြစ် အမည်စာရင်း သတ်မှတ် ခံရရန် 
ဆောင်ရွက်လျက်ရှိပါတယ်။ မြောက်ဦး 
ဒေသ ဟာ  လူသိနည်းပြီး ရှေးရခိုင်မင်းများ၏ 
ရင်သပ် ရှုမောဖွယ်ရာ အလှတရားများဖြင့် 
ခမ်းနားသော ဗိသုကာလက်ရာ များဖြင့် 
အသေးစိတ် ထုံမွမ်းထားသော ကမ္ဘာတွင် 
ဖော်ထုတ်ရန် ကျန်နေသေးသည့် ဘာသာ 
ရေး ဆိုင်ရာဒေသကြီးတစ်ခု ဖြစ်ပါတယ်။ 
ခရီးသွားလုပ်ငန်းမြှင့်တင်ခြင်းအားဖြင့် ရခိုင် 
မင်းများ၏ ကြွယ်ဝလှသော ယဉ်ကျေးမှုနှင့် 
အနုသုခုမဆိုင်ရာ  ထွန်းကားခံ့ညားထည်ဝါ 
မှု ပြယုဂ်ကို ပြင်ပကမ္ဘာမှ ပိုမိုသိရှိ နား 
လည်နိုင်မှာ ဖြစ်ပါတယ်။” ဟု အတိုင် ပင်ခံ 
က ပြောကြားခဲ့သည်။

 ရခိုင်ပြည်နယ်၌ စီးပွားရေး လုပ် 

ငန်းများ လာရောက်ရင်းနှီးမြှုပ်နှံရန် ရခိုင်ရ
င်းနှီးမြှုပ်နှံမှုဖိုရမ်ကို ဂျပန် အပြည်ပြည် ဆိုင် 
ရာ ပူးပေါင်း ဆောင်ရွက်ရေး အေဂျင်စီ 
(JICA) ၏ အကူအညီဖြင့် ပြည်နယ် အစိုး 
ရနှင့် ရင်းနှီးမြှုပ်နှံမှုနှင့် နိုင်ငံခြားစီးပွားဆက်
ဆံရေးဝန်ကြီး ဌာနတို့က စီစဉ်ခြင်း ဖြစ် 
သည်။

 မတ်လ ၂၂ ရက်က ကျင်းပခဲ့သော 
ရခိုင်ရင်းနှီးမြှုပ်နှံမှု ဖိုရမ်သည် အကြမ်းဖက် 
ဖြစ်စဉ်များ၊ လူမျိုးရေး ပဠိပက္ခများကြောင့် 
စိန်ခေါ်မှုများနှင့် တွေ့ကြုံရင်ဆိုင်နေရသည့် 
ရခိုင်ပြည်နယ်တွင် ပထမဆုံး ကျင်းပပြု 
လုပ်သည့် စီးပွားရေး ဖိုရမ် တစ်ခုဖြစ်သည်။

ချမ်းဇော်အောင်

ရခိုင်ပြည်နယ် ရင်းနှီးမြှပ်နှံမှုပြပွဲသို့ နိုင်ငံတော် အတိုင်ပင်ခံ ဒေါ်အောင်ဆန်းစုကြည် 
တက်ရောက်ပြီး ရခိုင်ဒေသသို့ စီးပွားရေးလုပ်များလုပ်ကိုင်ရန် ဆွဲဆောင်



အတွဲ (၄) အမှတ် (၃)

မြန်မာနိုင်ငံကက်သလစ်ဆရာတော်ကြီးများအဖွဲ့ချုပ် - လူထုဆက်သွယ်ရေးရုံး24

မတ်လ၊ ၂၀၁၉ ခုနှစ်

 - လွီဂျီ ဒိုင်နှုတ် 
 - ဗီတာ ဆို့ဘောင်
 - ဗီတိုရီယို ကျန်းဘောင်
 - ကော်နယ်လီအိုးစ် ဂျုံးမျှော် 
 - ဂရေဂေါ်ရီ လွမ်းဒိုင်
 - သောမတ် ဇေါင်းလွမ်း 
 - မာရီယို ဟောင်းဇေး
 - လွီဂျီ အောင်ထောင်း  

၃။ ၄င်းအပြင် - အထွေထွေလမ်းညွှန် အားပေးရန်အတွက် ရန်ကုန် ဂိုဏ်းချုပ် 
သာသနာမှ Rev. Fr. Dominic Thet Tin ကိုလည်း တာဝန် အပ်နှင်းထားပါသည်။  

၎။ ယင်းစီမံကိန်းသည် လွယ်ခမ်းနှင့်လာရှိုး တစ်ဝိုက်သာမက၊ လူမျိုး မရွေး၊ ဘာသာ 
မရွေး မြန်မာပြည်တစ်ပြည်လုံးအကျိုးအတွက် ရည်စူးထားသဖြင့် တက်စွမ်းနိုင် 
သမျှ စေတနာအလှူများ ပါဝင်လှူဒါန်းကြနိုင်ဘို့ အထူးမေတ္တာရပ်ခံ၊ နှိုးဆော် 
အပ်ပါသည်။

    မေတ္တာတော်၌

 

ကာဒီနယ် ချားလ်စ်ဘို

"ငြိမ်းချမ်းရေး ကမ္မဌာန်းရိပ်သာ" နှင့်  "ငြိမ်းချမ်းရေးဥယျာဉ်" 
ဟိုခို - လွယ်ခမ်းရွာ၊ လားရှိုး ဂိုဏ်းအုပ် သာသနာ

၁။ လားရှိုး ကက်သလစ်ဂိုဏ်းအုပ်သာသနာ ဟိုခို-လွယ်ခမ်းရွာအနီး ဧက (၄၀) 
ခန့်ကို အများအကျိုးအတွက် လူမျိုးမရွေး၊ ဘာသာမရွေး အကျိုး ရစေရန် 
“Peace Meditation” "ငြိမ်းချမ်းရေး ကမ္မဌာန်းရိပ်သာ" နှင့် “Peace Garden” 
"ငြိမ်းချမ်းရေး ဥယျာဉ်" အတွက် ဆရာတော် ချားလ်စ်ဘိုအား လှူဒါန်းသည့် 
အတွက် ဒေသခံ လူကြီးမင်း၊ သားသမီးများကို အထူးကျေးဇူးတင်ရှိပါသည်။   

၂။ ဤစီမံကိန်းကို အကောင်အထည်ဖေါ် ဖြစ်မြောက်ရန်၊ အနီးကပ်ဆောင်ရွက် ရန် 
အတွက် အောက်ပါလူကြီးမင်းများကို တာဝန်ပေး၊ အားကိုးထားပါသည်။ 

    အကြံပေးပုဂ္ဂိုလ်များ 

 - ကျောင်းထိုင်ဘုန်းတော်ကြီး လွီဂျီလွမ်းဒေါင်
 - ဘုန်းတော်ကြီး ဂျွန်ဆွတ်လွတ်
 - ဆရာတောမတ် တင်းထန်
 - ဆရာ လူကား ဒေါင်ခေါင်း
 - ဆရာ ပေါ(လ်) ဒိုင်ဒေါင် 
 - ဆရာ ဖိလစ် ချောင်လွမ်း   

     လက်တွေ့ အကောင်အထည်ဖေါ် ကော်မတီ 

 - ဗိုလ်မှူး အန်ဂျေလိုဇေါင်းခေါ 
 - စတီးဗင်း လနော်

မော်လမြိုင် ဂိုဏ်းအုပ်သာသနာလုံးဆိုင်ရာ ဘုန်းတော်ကြီးများ 
နှစ်ပတ်လည်ဝတ်စောင့်ခြင်း နှင့် အစည်းအဝေး ၂၀၁၉ ခု 
ဖေဖေါ်ဝါရီလ ၁၁ ရက်မှ ၁၅ ရက် အထိ ကျင်းပပြုလုပ်

ဖေဖော်ဝါရီလ ၁၂ ရက်တွင် ကျရောက်သော ပြည်ထောင်စုနေ့ 
အထိမ်းအမှတ် ဒေသခံ ဘာသာသူ တိုင်းရင်းသားများစုပေါင်းပြီး 

လူငယ်မောင်မယ်များ တွေ့ဆုံနှီးနောဖလှယ်ပွဲ ကျင်းပ

စာ - ၁၀စာ - ၁၇


